~___Indu .
1abi ko na angu yi
Ure ku meme

Uni charr ungbamvu unggo ku a si Luka, uni ni

ahun wa. Uwa yo a si ukpama unu zirr a Bulu. A
charr ungbamvu unggo ku ku Tiyofilo na abangga
ba nggo a kpanye na Abachi. Ungbamvu unggo ku
u bazhi ni inkla yi nggo ungbamvu ku Ure ku wre
ku Luka ku u kukringgo. Ungbamvu ku Indu ku u
tsarr nggo inggurr biiabiga yi i kuchi nu undu ku
nggo Yesu a gri ssuzzu. Ungbamvu ku u bre aseki
ka nggo inggurr bi i abiga yi i na na ase iso tarr
(30) kaimeme ka. U bre undu ku nggo Izhi Iwre yi
a na, tuku ifurr i inggurr bi i abiga yi. Ure niitui
abangga ba nggo a kisa na abiga ba ba, tuku ikpa
abiga abangga banggo a sisiani Yahuda hen, tuku
indu yi nggo anu Biturr tuku Bulu a na.

Ungbamvu ku u bazhi ni inga iIzhi Iwre yinggo
Yesu a da zu. U bre ingri tuku iga ki varrvarr i
inggurr biiabiga yi. Izhiyiidu anishirr abi sama
ni isisu angga ba a bre Ure ku wre ku na tsarr ku,
na du abi ilolo a wre, na tsarr anishirr ikpanye ni
ikpa na aki ka issubi ka ani Yahuda ka, tuku aki
ka itsarr, na ako anishirr, tuku nu udu, na aki ka
ibre amu, ni inggingga anko, na ga igbre, na rri ni
ijirrigi i amasirr, na ga anko ka ankpuji. Ankla ka
nggo Abachi a tu ba kuma, aba kuma na ku ka iso
1 anishirr yi kasarr.

Are ka nggo a charr ka nu ungbamvu unggo
ku, tuku ankla ka nggo a charr ka nggo

Iviimeme i nggurr biiabiga yi 1:1—5:42

A ki baiha, ure ku u ga ssuzzu 6:1—9:31

Izirr ssuzzu i Biturr yi ku undu ku Abachi ku
9:32—12:25

Izirr ssuzzu imeme i Bulu yi ku undu ku Abachi

ku 13:1—14:28

Ikuso yi nggo a yo yi nu Urushalima 15:1-35

Izirr ssuzzu iha i Bulu yi ku undu ku Abachi ku
15:36—18:22

Izirr ssuzzu itarr i Bulu yi ku undu ku Abachi ku
18:23—21:14

Ivu i Bulu yi tuku ikuma ima yi nu Roma 21:15
—28:31

1 Tiyofilo,

Ingga i charr ku uwa nu ungbamvu mungga ku
meme ku aseki ka nggo Yesu a gru di na ni imeme
yi, na di tsarr anishirr 2ma na azhibarr wa nggo a
ba ma na hun kuma nu unkplassu. Nggo a nise ba
ma hun kuma nu unkplassu, Izhi Iwre yii du ma
tsarr abi ko na angu ama ba nggo a hla ba nggo,
inkindirr yi nggo a ta na. 3 Nggo Yesu a ki iha yi
kre, na gri itu ima ku tsarr anishirr angga ba na
tsarr ba aseki angga ka nggo a ta du aba mi a hi
di Yesu a si tsitsirr. Yesu a gri itu ima di tsarr ba
ki ivi iso nes na so di re ba are ka Ittu 1 Abachi
yi. Abi ko na angu ba a hi ma. 4 Na ankpu numa
nggo uwa so riila na ba, na ttu ba ukorr da di, “Si
gru share nu Urushalima yi hen. So bi inkindirr
yinggo Aki amungga wa a da di uwa taka niimba
nggo. Imbaiwoinggairekiimba niituiinkindirr
ima yo. 5 Yohana a zzu imba na amasirr, ingga so
da ki imba di a ji ivi ntsimi aba ta zzu imba ni I1zhi
Iwre.”

A ba Yesu hun kuma nu unkplassu
(Marrku 16:19-20; Luka 24:50-53)

6 Uwa a si meme yo abi ko na angu ba a nga
ni nggurr bi ni inkla iyirr nggo na zhi ma da dj,
“Atiko, uwa ta ba ittu yi ka nu anu Israila ba ziza
yo?”

7Yesu a ddu ba da di, “Ivi yi na attuttu wa nggo
Aki wa a zu ni inkpinkpye ima yi a si si inkindirr
ihi imba hen. & Nggo Izhi Iwre yi a ti nga ni imba
ba, uwa ta ni imba ukyekye, imba ta si abi da
ku anishirr inkindirr yi nggo imba ihi nggo nu
Urushalima tuku Yahudiya tuku Samarriya tuku
ingbingbru yi kago we.”

9 Nggo Yesu a da meme mre, aba a ba ma na
ashishi ambarr, a akpa a ttu ma nado, aba si hi ma

hen.
10 Abiga ma ba a kri so kye yoyo hun kuma nu

ussu uwa so kuma. Mre aba gru ka kye anishirr
aha a surr iki ikikla a kukri ba na anga yirr, na
a ddu abiga ma ba 11 di, “Anu Galili, imba kri so
kye angginggi hun kuma nu ussu. Yesu uyirr yirr
wanggo a ba ma glo ni imba ba hun kuma nu
unkplassu, a taka ka nga meme yo na ta si nggo
imba i hi ma so hun kuma nu unkplassu nggo.”

A hla Matiya da a bu ba unto ku Yahuda
(Matiyu 27:3-10)
12 Mre abi ko na angu ba a ji ni ighighu yi nggo
a yo yi di Olivu.™ I ta i anko yi zhi nabo kuma
nu Urushalima ka ma mita ukri yirr na ayirr yirr
(1,100). 13 A kanga nggo na ni hun kuma nu uki,

* 1:12 Igbigbu i Olivu: Inkinkurr i Olivu nggi i to mwe ni ighighu
inggi yi. I si ta anko mu ni zhi nu Urushalima hen.

ni iko issu yi nggo a ku di so nggo. Abangga ba
nggo a se nabo a si ani Biturr, u Yohana, u Yakubu
tuku Andoro, i1 Filibu tuku Toma. Abanu ba a
si anu Batolomi, u Matiyu, i Yakubu, uvuvurr a
Alifiyo, u Sima nggo a se na amarr ka ako ambarr
ka kakami, tuku Judasi uvuvurr a Yakubu. 14 A
nggurr bi wemi na amba ba na ku so di barr
Abachi ttuttumi na anu Maryamu ayirr a Yesu, na
amuyirr abi Yesu ba.

15 A ki ivi ntsimi na na issubi i abiga. (A ka ma
anishirr ayirr yirr ni iso iha (120).) Biturr a gru
kri, 16 na ddu ba di, “Amuya abiga, Ungbamvu ku
AbachikuutanainkindirryinggoIzhilwreyiida
naangukaDodaniituiJudasilIskariyotinggo a gri
abi vu Yesu ba ni tsarr ba na ku nggo. 17 Yahuda a
si ni inta ba nu undu ku nggo a di inta bu na ku
nggo.”

18 (Yahuda a kpa inklo i umimi ima yi ku re 114,
na ji jaku nabo yo na ttu. Ine ima yi nggarr arire

ka a ssuzzu. 19 Anishirr bu Urushalima ba we awo
ure unggo ku kago, naka diyo1la yinaako ambarr

ka di Akelidama, dii si “Ila i Ayiyi.”)

20Biturr a dadi, “A charr nu Ungbamvu ku Asarr
ka Igbyarr Asa di,
“ ‘A bu ka iko ima yi du,

undurr bu si du uwa ta ku so na yi hen.’t

A charr zizo di,
“ ‘A bu du undurr a ba inkpinkpye ima yi.’f
21Niima yo,iwre inta bu ttu unuma nggo a ta sarr
ba inkla i Yahuda Iskariyoti yi. A bu su uyirr nu
umi ku anishirr angga ba nggo a di se ni inta ba,

T 1:20 Kye zizo Asarr 69:25. T 1:20 Kye zizo Asarr 109:8.

ni imeme yi nggo Atiko Yesu wa a di zirr kago ni
inta ba nggo. 22 Bazhi nu nggo Yohana a zzu Atiko
Yesu na amasirr nga nu nggo a ba ma hun kuma
nu unkplassu. Uyirr nu umi ku abangga banggo a
ta ku zi inta da ku anishirr di, Yesu a tasi ni ibe.”

23 A gri asa a anishirr aha: Isuhu nggo a di yo
ma di Basaba (isa inuma yiiri Yustu), na grl isai
Matiya. 24 Nggo na barr Abachi di, “Atiko, iwa i hi
isisurr 1 anishirr namri. Tsarr inta uyirr wanggo
nggo uwa 1 ttu ma nu umi ku anishirr aha angga
ba nggo 25 a ta ba undu ku abi ko na angu ku nggo
Judasi Iskariyoti a kaku du na kakuma ni inkla
nggo a zhi ma.” 26 Mre aba a mi ankinka a ki na
bre kye, u Matiya nggo a ri. Nggo aba du ma a rri
na abi ko na angu awurr na yirr ba ba.

2

IzhiIwre yinga na Azhibarr a Pentiko

1 Uwa a si na azhibarr Iga i Pentiko yi abiga
ga Yesu ba a ku so ni inkla iyirr. 2 Nggo mre na
gru wo 1 inkindirr i yi zhi nu unkplassu na ta si
unddunddu unkpi, iyiyiitsarr ssunuikoyinggoa
songgo. 3Aba a hiinkindirrizzu né ta siirrirriiru
iji ga so ku so ku abiga ba na yiyirr na atu. 41zhi
Iwre i tsarr ssu na ba wemi, aba a gru so re irrirri
na nkanka.

5 Ni ivi ima, ani Yahuda nggo a di kru isisu i
Abachi na zhi ni ighu yi na nkanka a di so nu
Urushalima. 6 Nggo a wo iyi i unddunddu yi akpa
anishirr a nggurr bi. A ku ayisurr nu nggo a
wo ba a so re na ako ambarr. 7 Na zhi da di,
“Anishirr angga ba wemi a si di re ni irrirri i nu
Galili hen? 8 A si anggi mu inta wemi i wo ba a

so re ni irrirri imunta? 9 Inkpu munta yi a zhi
nu Patiya, u Mediya tuku anu Elamu, na abi zhi
nu Mesopotamiya, u Yahudiya tuku Kapadosiya,
abi zhi nu Ponto, tuku Asiya, 10 na abi zhi nu
Frigiya tuku Pamfiliya, na abi zhi nu Masarr tuku
igbu i Libiya nggo si hinga nu Sirrene. Amunta

abanu ba a zhi nu Roma. 11 Abi na ani Yahuda ba
tuku abangga ba nggo a ttu anko a iga ambarr wa

ttungo na kanga nirriniigaiani Yahuda yi. Inkpu
munta yi a zhi nu Kreti tuku Arrabiya, inta i wo
ba a so bre niirrirri imunta aseki ka ku ayisurr ka
nggo Abachi a na ka!” 12 Ayisurr a jaku ba aba a
zhiikpa da di, “Ina inggi yiida di angginggi?”

13 Anishirr abanu a sarr are na ba da di zhinu a
so hwa sa ahi.

Biturr are na akpa anishirr wa ku

14Biturr a gru krina abiga Yesu awurr na yirr ba
nare banuukorrunkpida di, “Amuya mungga ani
Yahuda, ni imba nggo so nu Urushalima, di ingga
bre ki imba aza ka inkindirr inggi yi. Shirr atu zizi
yi ni wo inkindirr yi nggo ingga i ta da. 15 Imba i
kye di anishirr angga ba a hwa ahi. A si si meme
hen. A ni si ikarrfe itirr i ambre mu bari. 16Ina
inggi yi siinkindirr yi nggo uni kpa are Abachi wa
Jowe a da nggo:
17« ‘Abachi a da di, ni ivivi ikikre yi,
ingga ta ka Izhi imungga yi i ka surr ku an-
ishirr we.
Amumarr aniru na aniwa a ta kpa are ka Abachi

ka da ki imba. _
Amumarr nze amba ba a ta rri ala,
Achiche anishirr amba ba a ta gru rri ala.

18 Niivivi ima, ingga ta ka Izhi mungga yiisurr ku
agarr
amba na aniru )
aba a ta kpa are ka Abachi so bre.

19Ingga ta tsarr ikagri nu unkplassu
ni ta na aseki ka i ku ayisurr ni imimi.
Ayiyi tuku uru tuku intsi a ta se ma.
20 Azhi a la wa a ta shi ibwu,
uhwa ku u ta kaki ayiyi
bari azhibarr ankpi wa nggo Atiko wa a ta
kanga nggo a taka ma.
21 Meme nggo undurr uwanggo a ti yo
isa i Atiko wa, aba taka kpa ma ttungo.”™
22 “Anishirr imba bu Israila wo ure nggo ku!
Yesu nggo zhi nu Nazareti a su unushirr wanggo
imba i hi krizhizhi undu ku nggo Abachi a nu ma.
Anaasekiakakuayisurr nakaikagri, imba miihi
ka. 23 Abachinggo abaugonggoniimbaniihiima.
Anishirr amimi a zi imba klo ma nu unkunkurr,
uwa ttu. 24 Abachi a ddu ma ttungo na ango ka
ittu na ta ma si. Iittu si hru ma nu ukyekye hen.
25Doda miareniituiYesudadi,
“ ‘Ingga 1 hi Atiko wa, uwa di si ni ingga ku
. ttuttumi.
A kri ki ingga nu ungo ri,
isisuisita kiingga hen.
26 Ni itu ima yo, ankpi are amungga ka a tsarr ssu
ni inyarr, isisurr mungga yi ta se ni inyarr,
ukpa mungga ku mi u ti ttu, ingga yo isisurr di
ingga ta so tsitsirr.
27Nggo Atiko a du uwa si ta ka ingga du ku abubo
a iso abi ki wa hen,

* 2:21 Kye zizo Jowe 2:28-32.

_nhasita du Uni wre muwa wa a bo ni ibe hen.
28 Uwa ka tsarr ingga anko nggo ingga ta zirr ba
ma,
ni ta di du ingga nyarr na age amuwa.’f
29 “Amuya, ingga ta da ki imba sama ni ikru
inkindirr da dabachi amunta wa uttu Doda a ttu,
aba zzu ma, ibe ima yi i se ni inta ba ari. 30 Uwa
a su uni kpa are ka Abachi na a hi di Abachi a shi
azhi duuwa taka ba uhanma numa a sa niittuima
yi. 31 Doda a hi inkindirr yi nggo i so nga ni ichi.
Ima yoiduma are di Kristi a ta tasi. A sikamadu
na abubo a iso abi ki wa hen, ukpa umaku u si bo
hen. 32 Abachi a ka gi Yesu gru tsitsirr ba. Inta mi
i hi ure ukuma. 33 A nu Yesu inkpinkpye nu ungo
ri ku Abachi. Uwa kpa Izhi Iwre yi nggo Abachi a
da du uwa a taka ni nggo. Yesu a surr ki imba Izhi
ima yi nggo imba i ko wo ni ko hi. 34 Doda nggo a
si hun kuma nu unkplassu mi hen, a da dji,
“ ‘Atiko wa a ddu Atiko amungga wa di:
“Ji so ki ingga nu ungo ri mungga
35diingga ka abi karr uwa ba
ki inkindirr yi nggo uwa ta vu aza sa nggo.” ¥
36 “Meme nggo Israila a bu hi di Yesu wanggo
nggo imba i kpa ma nu unkunkurr, Abachi a na
ma ki Atiko na na ma ki Kristi!”
37 Nggo anishirr ba a wo meme, inkindirr yi i

tsutsarr ba ni isisurr a ba a zhi ani Biturr na abi
ko na angu abanu ba da di, “Amuya, inta ta na

kingginggi?”
38 Biturr a ddu ba di, “Ttu anko nggo imba so ga
wa ttungo, ni du ba a zzu imba namri na amasirr

T 2:28 Kye zizo Asarr 16:8-11. 235 Kye zizo Asarr 110:1.

niisaiYesu Kristi, nggo a tanggurr ila ure imba yi
zhi. Meme nggo imba ta kpa IzhiIwre yi. 39 Abachi
a da inkindirr inggi yi zu ki imba na amumarr
amba, na anishirr wemi nggo se ghagba mu Atiko
Abachi amunta wa a yo ba nggo.”

40 Biturr a gha ba utu na are numa shishemi,
na tsi ba ango di, “Imba du ila ure imba yi ni
du Abachi kpa imba ttungo ku inkindirr yi nggo
taka kuttu amimi anishirr biingbingbru ba nggo!”
41 A zzu abangga ba nggo a kpa ure umaku nggo

na amasirr. Na azhibarr ama anishirr a ma ukri
utarr (3,000) a ku ki ku abiga ba.

Inggurr biiabiga yi

42 Abiga ba a so di zha da aba a ta hi aseki ka
nggo abi ko na angu ba a ta tsarr ba nggo, na di
so di nggurr atu bi ni i ri bi tuku ibarr Abachi.
43 Abi ko na angu ba a na aseki ka ku ayisurr na ka
ikagri, isisu i ki anishirr ba we. 44 Abiga ba wemi
a nggurr bi na so di ga aseki ka narrnarr. 45 A vu
aseki ambarr ka re, na kpa inklo yi ni nggurr bi
bari, na vu ga ku abangga ba nggo a zha chankarr
nggo. 46 A di kuma nu Uki Unkpi ku Ibarr Abachi
ku ni ivivi yi. Na di ri bi na nyarr na aseki ka ni
isisurr iyirr. 47 A di ru ku Abachi asarr, anishirr
we a kpanye na ba. Abachi a di nu ba abiga ahehe
niiviyi.

3

Biturr tuku Yohana a du unakpre aza a wre

1 Azhibarr numa, nggo azhi wa a ma ikarrfe
itarr, na ma ibarr, i Biturr tuku Yohana a gru so
kuma nu Uki Unkpi ku Ibarr Abachi ku. 2 Ugo

numa a mi aza zhi nggo a ngri ma mu, aba ba ma
ku zu na angu ankonki ka Uki ku Ibarr Abachi ku
nggo a yo ka di Ankonki a Iwre wa. A di ba ma ni
ivi yi nga ni zu wre ku a bu barr anishirr a bi so
rri ba inklo. 3 Nggo a hi anu Biturr tuku Yohana

a so mirri nu UKi ku Ibarr Abachi ku na barr ba
inklo. 4A kye ma, i Biturr a ddu ma da di, “Kye inta

na!” 5 Uwa gi ashishi kye ba na kye di a ta nu ma
inkindirr.

6 Biturr a ddu ma da di, “Ingga sama ni inklo,
ima yo di ingga ta nu uwa inkindirr yi nggo ingga
isenayinggo. NiisaiYesu Kristi nu Nazareti, gru
kri ni zirr!” 7 Nggo Biturr vu ma nu ungo ri, na gi
ki tsa, mre aza ama ka na aghuzzu a kaki kyekye.
8 Ugo wa a tu ki tsa na gru kri na aza ama, na gru
so zirr kago. Na mirri ga ba kuma nu Uki ku Ibarr

ku. A zirr na di tuki tsa na so ghyarr ku Abachi asa.
9 Anishirr ba nabo a hi ma so zirr na so ghyarr ku
Abachi asa. 19Nggo a hi da a su ugo ni di barr na
angu ankonki ka Uki ku Ibarr Abachi ka nggo a yo
ka di Ankonki a Iwre wa, a ku ayisurr na vu angu
griniinkindirr yi nggo ila nu ugo wa ku nggo.

Ure ku Biturr ku nu UKi ku Ibarr ku

11 Ugo wa a kure ani Biturr tuku Yohana, an-
ishirr ba we a ku ayisurr na kru kuma na ba
nu unto ku nggo a yo ku di akaba a Solomo.
12 Nggo Biturr a hi anishirr ba nggo na ddu ba di,
“Amuya anu Israila, angginggi di imba ku ayisurr
ni inkindirr inggi yi? Imba so kye inta na anggi?
Imba kye di inta du unushirr wanggo gru zirr nu
ukyekye umunta mu, ka ku 1 sama ni ila ure, ka
iga imunta? 13 Abachi a Ibrayi, Ishaku ni Yakubu,

Abachi a akiki munta a nu uvuvurr iko ama wa
Yesu inkpinkpye. Imba ba ma nu ba di a bu kpa

ngu ni ka ma na ashishi ka Bilatu. Uwa Bilatu a ka
ttu ma ttungo ba. 14 Imba i ka Yesu nggo a sama
ni ila ure na su unushirr uzizi, ni da di a bu ttu
uni ngi* anishirr wanggo ttungo ki imba. 15 Imba
ingu uwanggo nggo a di nu anishirr iso, Abachi a
ta ma si inta yo i si abangga ba nggo a ki ashishi
ihi inkindirr ima nggo. 16 Imba so kye unushirr
wanggo hi, ni hi ma. A yo isisurr ni isa i Yesu na
kaki ukyekye. Iyo isisurr ni Yesu ku iyo du ugo wa
a wre na ashishi amba.

17 “Amuya, ingga si hi di imba na ankpinkpye
amba ba mi si hi inkindirr yi nggo imba na hen.
18 Abachi a du abi kpa are ama ba ngbangba mu
di a bu nga ni da ki inta di Mezaya wanggo a tu
ma nggo a ta ni ki iha, inkindirr inggi yi du ure
umaku u kurr meme yo. 19Imba kanga na Abachi
ku ziza nggo ni du ila ure imba yi, wre ku Abachi
bu nggurr ila ure imba yi zhi ki imba. Imba ti na
meme nggo, 20 ivi yi ko nga nggo Abachi a ta ni
imba ukyekye uhehe, na ta tu ki imba Yesu u Kristi
wa nggo Abachi a ka hla zu ki imba ba. 21 Yesu a ta
so nu unkplassu ku na du Abachi na aseki ka kaki
ahehenatasinggoatuabikpaareamaabiwreba
ngbangbamu du ba a nga ni da nggo. 22 Musa a da
di, ‘Atiko Abachi amba wa a taka ttu uyirr ni imba
ba ki uni kpa are ni ta si nggo a ttu ingga nggo.
Imba bu wo ku aseki ka wemi nggo a da ki imba
nggo. 23Undurr wa nggo a ti ka iwo ku uni kpa are

* 3:14 Uni ngi: Barraba, ugo wanggo nggo anishirr a ddu Bilatu
di a bu ttu ma ttungo ba na angu ka Yesu nggo (Luka 23:18).

wa ma, aba ta ttu ma glo na anishirr ama ba ba’

24 “Bazhi ni Samwila ku, abi kpa are ba nggo a
zzu sama nggo, a so di re ni itu i aseki ka nggo
inta so hi ka ari nggo. 25 Imba yo sa abangga ba
nggo Abachi a da ku abi kpa are ba di a bu re na
ba. Aba a ni imba ida zu yi nggo Abachi a da zu
ku abachi mbirr wa Ibrayi di, ‘Abachi ta yo angu
ka iwre ku anishirr bi ingbingbru ba we ni itu i
unushirr uyirr nu uga umba ku.” 26 Abachi a ta
uvuvurr iko ma wa si ni ibe yi na du ma kuma ni
imba yo ba ni imeme yi, wre ki imba bu kpa iyo
angu zizi i Abachi yi ni du ila ure imba yi imba
wemi.”

4

A gri Biturr tuku Yohana nga na Akaba anu

Yahuda wa
1 Anu Biturr tuku Yohana a ni so re na anishirr
ba ba nggo, mre ankpinkpye abikye ba na ankpye

a abi gbye Uki ku Ibarr ba na anu Sadusi ba a zirr
nga na ba. 2 Ankpinkpye ba a ki unfu kakami ni
itsarr i abi ko na angu yi, nggo a da di anishirr
ba nggo a ki a taka tasi na ta si nggo a ta Yesu
si. 3 Aba vi ani Biturr tuku Yohana, nggo a kye si
ingbahru, na gri ba ku harr nu uki zu nu uha wa.
4 Anishirr shishemi nggo a wo ure ku a kpanye na
ku. Abangga ba nggo a kpa Yesu a hun ma ukri
ukywi (5,000).

> Ambre ka a nggarr nggo abi hru ighu ba, na
aninku, na abitsarr Are ka Musa ba a nggurr bi
nu Urushalima. ¢ Anasi nggo a sa ankpye un-
kpi abikye wa a se tuku Kayafa, u Yohana tuku
Alezanda na abanu ni ine i ankpye unkpi abikye

wa. 7 A duba a gri anu Biturr tuku Yohana nga ba,
na ni so zhi ba di, “Imba i so na aseki angga ka nu
ukyekye uta ku nggo, ka imba so na aseki kaniisa
iunggonggo?”

8 Mre Izhi Iwre yi i tsarr ssu ni Biturr ku, uwa
ddu ba di, “Ankpinkpye na aninku bu Israila!
9Imba ti di imba so zhi inta inkindirr izizi yi nggo
inta na ku uni gho na ampi wa, ni so da di inta
bu tsarr imba nggo inta na ni du a gru zirr nggo,
10imba na anu Israila namri imba bu wo yi. Inta
i zha di imba bu hi di unushirr wanggo nggo a
kri na age amba ziza a wre ni ivri ima yi tsatsarr
nu ukyekye ku isa i Yesu Kristi anu Nazareti wa.
Wanggo nggo imba i kpa ma ngu, a Abachi a tama
siniibe yi nggo. 11 Uwa yo a si,

“‘Ingbinta yi nggo imba abi me baika yi,

ima iyo i kaki ibarr iko yi.”*
12 Yesu yo na nkpama a se nu ukyekye ku kpa
anishirr ttungo! Isa numa sama nggo Abachi a ni
yiniingbingbru yi, nggo i ka kpa anishirr ttungo.”

13 Nggo a hi ani Biturr tuku Yohana a re sama
ni kru isisu, na hi da a si bre ungbamvu hen, na
sa anishirr abangga ba nggo aba di hi ba ttuttumi
nggo, anishirr ba a ku ayisurr. Na ssu hi da ani
Biturr tuku Yohana a di se ni Yesu ku. 14 Nggo a
hi uni gbo na ampi wa a kri krikri na ba nabo, na
zha inkindirr ida yi chankarr. 15 A han ani Biturr

huzzunuukikuiso ku Akaba anu Yahudawa. Aba
ankpinkpye ba a nggurr itu bi, 16 na re da di, “Inta

ta na anishirr angga ba kingginggi? Nggo a na
inkindirr ikagri inkpi anishirr bu Urushalima ba

* a1 Kye zizo Asarr 118:22.

wemi a hi yi, inta ka si kisa hen. 17 Inta ti si kpanye
da anishirr bu wo ure unggo ku kago hen, inta bu
ghaba atudaabusireniisaiYesuzizo hen.”

18 Mre na yo ba ka mirri ku fe ba ashishi di a bu
si re nu undurr ku ni isa i Yesu yi zizo hen. 19 Ni
da ima mi anu Biturr tuku Yohana a ddu ba da di,
“Imba mi kye ku atu imba, uwatanggo a wre na
age ka Abachi? Inta bu na inkindirr inggi yi nggo
imba ngga da di inta bu na, ka inta bu na inggi yi
nggo Abachi nggo da? 201Inta si ta ba ttungo ni re
inkindirryinggo intaiwonihinaatumuntahen.”

21 Ankpinkpye ba a sha ba ji meme nggo na du
ba a kuma. Nggo a si hi ila yi nggo a ta vu anu
Biturr hen. Anishirr ba a so ghyarr ku Abachi asa
niinkindirr yi nggo a na, mre ankpinkpye ba a ma
chankarr ni ki anu Biturriha. 22Ugo wanggo a gru
zirr ku ikagri inggi yi nggo a mri ase iso nes.

Abiga ba a barr di Abachi a bu du ba a kri
ngbangba
23 A ttu ba ttungo ma yo mre, anu Biturr tuku
Yohana a narr kuma ku da ku akpukpambarr
abiga ba inkindirr yi nggo ankpinkpye abikye ba
na abi gri anishirr ba a ddu ba nggo. 2% Abiga
ba a wo meme nggo na nggurr bi ni isisurr iyirr
na so barr Abachi da di, “Atiko unkpi, uwa nggo
i na unkplassu ku, ni imimi yi, na amasirr ka, ni
inyi inkpinkpi yi, na aseki ka nggo a so nu umi
umbarr ku. 25 Uwa re na angu ka ugarr amuwa wa
Doda, abachi amunta wa, nu ukyekye ku Izhi Iwre
imuwa yi da dji,
“‘A sa angginggi du anishirr abangga ba nggo a si
si anu Yahuda hen a varr unfu?

Angginggi du anishirr ba so ri amarr ka nggo
a sita gri ba inkindirr izizi hen?

26 Atuttu bi ingbingbru ba a ttu ukpa ku itsi,

abi hru ighu ba a nggurr bi

ta tsina Atiko ku

tuku Kristi ama wa, uwanggo nggo a hla ma ki

nanka nggo.’f

27 Aseki angga ka a la jiji. Kye, Hirridu tuku Pontu
Bilatu na abangga ba nggo a si si anu Yahuda hen,
na anu Israila ba, a nggurr bi we nu Urushalima
ni itu 1 Yesu. Yesu yo a su uvuvurr iko uni wre
amuwa, wanggo wa nggo uwa na ma ki Kristi wa.
28 A nga ni na inkindirr ima yi nggo uwa da nu
ukyekye ni ihi muwa yi nghangbamu di i taka la
nggo. 29 Atiko, kye nggo anishirr angga ba a ttu
isisu ssu ki inta nu ukpa, ni bu kpanye ki inta,
agarr uwa, di inta re ure muwa ku sama ni isisu.
30 Uwa bu du anishirr a hi ukyekye umuwa ku,
ni di inta bu du abu lolo a wre, ni bu na aseki ka
ikagri na aseki ka iku ayisurr ni isa i uvurr iko
muwa wa, Yesu nggo uwa i hlama.”

31 Nggo a barr Abachi kre, abubo a ibarr wa a
battu gburrgburr. Izhi Iwre i rri ni tsarr ssu ba
wemi nu ukpa, aba a gru so re ure ku Abachi ku
na si kru isisu hen.

Abigaba avu aseki kanggo a se nakanggo aga
ku ikpa

32 Abiga ba wemi a se ni isisurr iyirr, amarr
ayirr. Unuma a si da di inkindirr ima i si ima
na nkpama hen. A ga ku ikpa aseki angga ka
nggo a se na ka nggo narrnarr. 33 Abi ko na angu

T 4:26 Kye zizo Asarr 2:1-2.

ba a kri kyekye kakami na da ku anishirr ba di
a ta Yesu si ni ibe yi jiji. Abachi a na wre ba
we kakami. 34 Unuma na abiga ba ba a si zha
inkindirr chankarr hen. Abangga ba nggo a si na
anila tuku ako a vu ba re, na kpa inklo yi nga 35 ni
nu abi ko na angu ba. Aba a kpa yi ga ku abangga
ba nggo a sama ni inkindirr nggo.

36 Ani Isuhu, uni zi undu nu Uki ku Abachi wa
nggo a ngri ma nu Sayiprosi a na meme yo. Abi ko
na angu ba a yoma di Barrnaba (nggo sidi “Unidu
unushirr a kri kyekye.”) 37 Isuhu a se ni 114, na ba
yire, na griinklo yi ni nu abi ko na angu ba.

)

Ananiya tuku Safirra

1 Ugo numa nggo a yo ma di Ananiya tuku

uwama a ri Safirra a ba ila imbarr are. 2A ba ila
yi re nggo na nggurr angu bi tuku uwama wa na

ttu inklo inuma yi zu sharri, na ba inkpu yi nga ni
nu abi ko na angu ba.

3Biturr a zhi ugo wa di, “Ananiya, uwa na king-
ginggini du Isheta a mirri ku uwa ni isisurr meme
na du uwa i ki imu ku Izhi Iwre yi ni itu i inklo
yi nggo uwa ikpa ni ila yi nggo uwa ba yi re nggo?
4 Abubo wa a di kri nggo na sa amuwa, uwa ba wa
re mi inklo yi nggo a re wa nggo i si imuwa. Uwa
a siangginggi du uwa iniisisurr imuwa du uwa ta
na inkindirr inggi? Uwa si ki ku anishirr mu imu
inggi yi hen. Uwa i ki ku Abachi mu imu yi.”

> Nggo Ananiya a wo meme mre na jaku iku.
Isisuikianishirr kago nggo a wo inkindirr yinggo

ila. 8 Anzinze abanu a gru ni nyarr iku yi nu upri
inkru, na ba yi ku zzu.

7A sokiawa atarr ayamba a Ananiya wa a mirri
nu uki kunggo Biturr a so na sihiinkindirr yinggo
ila nu uruma wa ku hen. 8 Biturr a zhi ayamba wa
di, “Uwanggo yo a siinklo yi pempe nggo imbaiba
ila yire ni kpa nggo?”

Ayamba wa a kpanye di, “Inklo inggi namri.”

9 Biturr a ddu ma di, “Angginggi du imba tuku
urumiikye diimba ka nggurr angu bini tsarr Izhi
i Abachi yi kye uwa si ta na ki imba inkindirr hen?
Kye! Abi zzu urumi abangga a so nga, a ta ba uwa
mi ku zzu meme!”

10 Mre ayamba wa a jaku ku Biturr na aza na ttu.
Anzinze ba a mirri na ni hi da a ttu nggo na ba ma
griku zzu hinga nu unuru wa ku. 11Isisuiki abiga
ba we na anishirr ba kakami nggo a wo ure unggo
ku.

Aseki ka ikagri na aseki ka ku ayisurr

12 Abi ko na angu ba a na aseki ka ikagri na aseki
ka ku ayisurr shishemina anishirr ba ba. Abiga ba
wemi a nggurr atu ambarr wa bina abubo a ikuso
nggo yowa di Akaba Solomo. 13 Abanggabanggoa
sisenaabigababahenakrunasirrinabahen. Ni
ina ima mi anishirr a kye ba ssuna ango. 14 Amba
na aniru shishemi a kpanye na Abachi ku na nga
ni nggurr atu a bi na abiga ba ba. 15 Anishirr ba
a hi aseki angga ka na vu abu ilolo na abubo a
ikurr ambarr wa nga ni zu ga anko di Biturr a ti
so sarr ba nabo iyu ima yi i ta jaku na abu lolo ba
ba, aba ta wre. 16 Akpa anishirr mi a hru abu ilolo
na abanggabanggo anazhiaso ditsutsarr banggo

zhiniigbuyinggoikrikago Urushalima nggo a ba
ni kaki kyekye.

A ki Abi ko na angu ba iha

17 Ankpye unkpi abikye wa na akpukpama ba,
nggo a si anu Sadusi ba, a kri angbachi na ba, na
gruda abatakibaiha. 18 Avuabikonaanguba gri
ku harr na abubo nggo a di harr abi la ure. 19U ni
ibittuima unitu Atiko wa a nga ni bwu anko abubo
a harr wa. Na gri abi ko na angu ba ssuzzu na
ddu ba di, 20 “Kuma ku kri nu Uki Unkpi ku Ibarr

Abachi ku ni da ku anishirr ba ure ku anko a iso
ahehe wa.”

21 Abi ko na angu ba a wo ku unitu Abachi wa,
na gru ssuzzu ni gambre kuma nu Uki Unkpi ku

Ibarr Abachi ku ku so tsarr anishirr ba.
Nggo ankpye unkpi abikye wa na anishirr ama

ba a nga nggo, na ni yo Akaba ankpi anu Yahuda
wa na akikre anu Israila ba, na tu ba di a bu kuma
ku gri ba abi ko na angu ba zhi na abubo a harr
wa. 22Nggo abi lo ukpa ba a nga na abubo a harr
wa na ni zha abi ko na angu ba chankarr, mre na
kakuma na abubo a ssubi wa ku da ba di, 23 “Inta
kuma nye na ba a harr anko abubo a harr wa
gbangba ni inkpe iharr yi. Ni hi abi so gbye abubo
ba mi aba kri karrkarr. Inta bwu anko nggo ni si
hi undurr nu umi hen.” 24 Nggo ankpye abikye
Uki ku Ibarr wa tuku ankpinkpye abikye ba a wo
meme na ku ayisurr di a sa anggmggl imaiso la.
25 Nggo ugo numa a nga ni ddu ba di, “Anishirr
angga ba nggo imba 1 harr ba nggo a kri so tsarr
anishirr nu Uki ku Ibarr ku.” 26 A wo meme,
mre ankpye abi gbye abubo a harr wa a kuma na
ankpinkpye abanu ku gri abi ko na angu ba nga.

Asingabanggangga muhen. A krudianishirr ba
ta ta ba na angbinta.

27 A kuma ku gri abi ko na angu ba na nga
na Akaba anu Yahuda wa, wre ku ankpye unkpi
abikye wa bu ni zhi ba are. 28 Ankpye abikye wa
a ddu abi ko na angu ba di, “Inta i si gha ki imba
utu diimba bu si tsarr anishirr niisa i ugo wanggo
hen? Kye inkindirr yi nggo imba na nggo. Imba ka
ga ni tsarr anishirr kago Urushalima ba. Ni ta du
ayliyia ugo nggo wa a so ki inta na ango di a bu da
diinta nggainguma.”

29 Biturr na abi ko na angu a abanu ba a ka sa
ba da di, “Inta ta na inkindirr inggi yi nggo Abachi
mu da di inta bu na, ni si ta na inkindirr yi nggo
anishirr mu di inta bu na yi hen. 30 Nggo imba i
kpa Yesu ni klo ma ngu nu unkunkurr ku, Abachia
akiki amunta wa a ta ma ka si niibe yi. 31 Abachi a
ba ma ku zu nu ungo ri uma, na na ma ki uttu tuku
uni kpa ttungo. Meme nggo anu Israila ba ta hi
anko wa nggo a ta ba ttungo nu undanda umbarr
ku, aba ta nggurr ila ure imbarr yi zhi ba. 32Inta i
nye da ki imba inkindirr yi nggo Abachi a na nggo.
Izhi Iwre yi nggo Abachi a nu abangga ba nggo a
wo ku ure nggo, i di da aseki ka Abachi ka meme.”

33Nggo abi di so na akaba anu Yahuda ba a wo
meme na cha ukpa di a bu ngi abi ko na angu ba.
34 Uyirr nu umi ku anu Farrisi ba a ri Gamaliya.

A si unitsarr na Are ka Musa ka. Anishirr a di kye
ma yo ni chi kakami. Uwa yo gru kri na Akaba anu
Yahuda wa na ttu ukorr di a bu gri abi ko na angu
ba a ssuzzu. 35Nggo na ddu akaba wa di, “Anishirr
bu Israila, ki bwe ni inkindirr yi nggo imba ta ko

na ku anishirr angga ba. 3¢ Ivi i nise tanko nggo
Tiyuda a gru nggurr anke du uwa si kaba. A na
meme anishirr ama ayiyirr ane (400) a gru di ga
ma. Anguma, abigamabaagakivarrvarr namri.
I nggurr bi imbarr yi i ttu nado. 37 Ima ivu sarr
nggo mre anu Galilinggo ayoma di Judasi a ngani
ivivi nggo a bre anishirr ba nggo. Uwa mi a ghurr
anishirr aba di ga ma shishemi, aba ngu ma meme
abiga ma ba ga ki varr varr. 38 Ni itu inkindirr yi
nggo i ko zirr ziza nggo, ingga ko da ki imba si na
ku anishirr angga ba inkindirr hen. Du ba kuma.
Inkindirr yi nggo a so na yi1i ta si ina i unushirr,
isita ta anko hen. 39 Inkindirr imbarr yi i ta zhi
na Abachi ku imba si ta ba ba nggurr hen. Imba
ka kye imba so tsi na Abachi mu ku.” Akaba wa a
kpa amarr ka Gamaliya ka.

40 Na yo abi ko na angu ba mirri na du abi ghye
abubo a ibarr ba a hlo ba na gha ba atu di a bu si

so re ku anishirr ba niisaiYesu yi hen, na ddu ba
ttungo.

41 Abi ko na angu ba a ka share na Akaba anu
Yahudawanasonyarr kakamidi Abachiakye aba

ma abi ki iha ku isa i Yesu. 42 A di rri nu Uki ku
Ibarr ku na ga ako anishirr na so tsarr na bre Ure

ku wre ku Yesu Kristi ku ni ivivi yi.

6

A ddu anishirr atangba ki a bi zi nu undu
1 Ni ivivi ima nggo abiga ba a so kri mwe nggo
uviu gru ku ani Yahuda abangga ba nggo a dire
irrirri imbarr yi, na ani Yahuda abanu ba nggo a

direirrirrii Girrki. Ani Yahuda abidire Girrkiba
ayidiasidi kye amba bi so na ako ambarr ba zizi

nigailayinggo adinuamba bisonakobaniiviyi
hen. 2 Abi ko na angu awurr na aha ba a wo meme
nggonayo abiga ba binadabadi, “I siwre inta bu
ka ure ku Abachi ku du ni ka ku di na undu ku iga
ila hen. 3 Amuya, a ti si meme, imba ddu anishirr
atangba nu umi umba ku nggo a di kye ba ssu na
ango. Abangga ba nggo Izhi Iwre yi itsarr ssu na
ba, na a siabi hiinkindirr. Inta du abangga a so di
kye ki inta undu ku ga aseki unggo ku. 4Inta mita

kukri kakami nu undu ku so barr Abachi tuku so
bre ku anishirr ure umaku.”
5> Abiga ba wemi a kpanye ni ida i abi ko na

angu yi. Na ttu Istifanu, unushirr wanggo kpanye
kakami nu ure ku Abachi ku, Izhi Iwre yi i si na
ku. Na ddu anu Filibu,* u Prokoro, tuku Nikano,
u Timo, u Pamena tuku Nikola, uwama a si si ani
Yahuda hen, na zhi nu Antakiya. A ka iga i abachi
ama yi na kpa iga i anu Yahuda yi. 6 Aba a gri
anishirr atangba ba ni tsarr abi ko na angu ba aba
sa ba ango ni itu na barr Abachi.

7 Meme nggo anishirr shishemi a wo ure ku
Abachi ku na kpa ku. Abiga ba a gru so kri mwe
nu Urushalima. Abikye ba shishemi a kpanye nu
ure ku Abachi ku.

Ankpinkpye bu Yahuda ba a du ba vu Istifanu
8Istifanu a su Unushirr wanggo ungo ku Abachi
ku u so na ku ni nu ma ukyekye. Uwa na ku
anishirr aseki ka ikagri na a ka ku ayisurr. 9 Mre
anishirr abanu a gru ko kisa ku Istifanu. Anishirr
abama a si na abubo a issubi anu Yahuda nggo a
ri, “Abubo abangga ba nggo a ka ddu ba ttungo

* 6:5 Filibu: A si si uni kuma na angu wa nggo a yo ma di Filibu
hen.

ni igarr ba,i” na zhi nu Sirrene tuku Alezandra.
Abanu ambarr ba a zhi nu Silisiya tuku Asiya. Aba
wemi a gru ko ri anta ni Istifanu ku. 10 Ni na
imbarr yi mi, Izhi i Abachi yi i nu Istifanu ihi, aba
ama ma chankarr nu ure ku.

11 Aba kye na kuma ku ssubi na anishirr abanu
basharrinayidiabunganikiimuniituilstifanu
di, “Inta wo Istifanu a ko re are andanda ni itu i

Musa tuku Abachi!” _
12Mre na tto anishirr ba na ankpinkpye ba tuku

abitsarr Are ka Musa ba. Aba vu Istifanu na gba
ma na nga na Akaba anu Yahuda wa. 13 Na ku gri
anishirr banu du ba a nga nire are niituilIstifanu
di, “Ugo nggo wa a so dire are andanda ni itu i Uki
ku Ibarr Unkpi ku tuku Are ka Musa ka. 14Inta i
wo ma da di, Yesu anu Nazareti wanggo a ta turr

abubo a ibarr munta wa kahre. Na ta vu aseki ka
nggo Musa a tsarr akiki munta ba na ka nggo a

kasarr.”
15 Anishirr ba wemi na Akaba anu Yahuda wa a
kye Istifanu karr na hi ashishi amaka a gru so la

zzu ashishi ka unitu Abachi mu.

7

Istifanu are na Akaba anu Yahuda wa
1 Ankpye unkpi abikye ba a zhi Istifanu di, “Are
ka nggo anishirr angga ba a bre du uwa da, a si
meme yo?”
2 Istifanu a ka sa ku di, “Amuya na akiki,
imba wo ki ingga. Abachi a nggurr huzzu nu
inkpinkpye uma, ku aki amunta wa Ibrayi, uwa a

T 6:9 Ddu ba ttungo ni igarr ba: Ani Yahuda ba ka akiki ambarr
ba a disiagarr ni ikuchi yi, i ziza nggo a si si agarr zizo hen.

ni di so ni ighu nu Mesopotamiya bari na ka gru
sorr kuma nu Harra. 3 Abachi a ni ddu ma da di,
‘Gru ni igbu amba wa na anishirr amuwa ba ni
kuma nu unto ku nggo ingga ta tsarr uwa.’

4“Mre, Ibrayi a gru zhi ighu anu Kalidiya wa na
ku kuso nu Harra. Nggo aki a Ibrayi a ttu, Abachi
a du Ibrayi a gru a nga ni igbu wa nggo imba so
nggo. > Niima, Abachi a nise nu Ibrayi inkla numa
ntsi nggo a ka yo ki ima. Abachi a da zu ku mu
du uwa taka nu ma ighbu wanggo nggo a taka si
ama na ahan ama. Abachi a so da ure kuma nggo
Ibrayi a sama nuuvuvurr. 8 Abachia ddumadadi,
‘Ahinhan amuwa ba a ta so ichirr na ta kaki agarr
ni igbu numa, aba ta ki ba iha ke ase ayiyirr nes.
7 Anishirr banggo aba aso garr yinabanggoingga

ta ki ba iha. Ahinhan amba ba a taka huzzu zhi ni
igbu uwama na nga ni di barr ingga niinkla abubo

inggi yi.” 8 Mre nggo Abachi a lo shi azhi tuku
Ibrayi. Abachi a ddu Ibrayi di, ‘Iyo iji inggi i taka
si angba anggo nggo a si taka du ba a kpamusu
na azhi ambarr ka hen.’ Niima yo, aba a ngri ku
Ibrayi uzuma wa Ishaku, uwa a ki ivi itandarr u
Ibrayi a yo ku iji. Ishaku mi a yo ku amarr ma ba
iji meme. U Yakubu mi a na meme ku amarr ma
ba, abachi munta awurr na aha ba a na meme yo.

9 “Ishishiiki dbachi ba nuIsuhu ku. Aba a vuma
are kiugarr niigbu nu Masarr. Abachi mu a kana

so zi ma. 10 Na di ttu ma a ssuzzu ni aseki ndanda
ka nggo anishirr a na ku nggo. Abachi a du Isuhu

a si ni ihi na si ukrizhizhi, na ti ta nga na age ka
Firrawuna, uttu nu Masarr wa, nggo uwa kpanye
na ku. Firrawuna a na Isuhu ki ankpye ni ighu na
di kye iko ittu yi.

11 “Nggo ingaza i ki ba nu Masarr tuku Kenanu
ni du iha ki ba kakami, akiki munta ba a zha ila
chankarr. 12 Nggo Yakubu a wo di ila i se nu
Masarr na tu amumarr ama ba nggo aba yo a si
akiki amunta ba. Aba a kuma na ankpu a meme
wa. 13 Na ankpu aha wa i Isuhu a bwu itu ima
a tsarr amuyirr ba, i Firrawuna, uttu nu Masarr
mi a gru hi akiki bi Isuhu ba. 14 Isuhu a tu ba ni
Yakubu, aki ama wa ku di a bu gru ni iko ima yi
we na nga nu Masarr. Aba wemi a si anishirr iso
tangba na kywi (75). 15 Yakubu gru na kuma nu
Masarr, na ku ki nabo na amarr ma ba. 16 A gri
aku ambarr wa ku zzu nu Shekemu, ni ibe inggi yi
nggo Ibrayi a re niinklo na amumarr bu Hamo ba
ba nggo.

17 “Nggo ivi yi 1 ki ywhiywhirr Abachi bu na
ku Ibrayi inkindirr yi nggo a da zu ku du uwa a
taka nanggo, anishirr amunta ba a ka kri mwe nu
Masarr ba. 18 Mre uttu uhehe mu nggo a si hiIsuhu
hen, ahunniittuiMasarryi. 19Na ssuanko amimi
ku anishirr munta ba na di ki ba jha. A di han ba
du ba a di ka amumarr abangga ba nggo a ngri a

du na bi du ba a ki.

20 “Uwa a si ni ivivi ima yo aba a ngri Musa.
Uvuvurr ni wre kpekpe na ashishi ka Abachi.
Musa a ki ihwa itarr ni iko imbarr, akiki ama ba
a ssu ma gri. 21 Nggo a ba ma ku kadu na abi ka
nggo uva a Firrawuna a ba ma gri ku ho ki ama.
22 A tsarr Musa ihi i anu Masarr yi pempe. Uwa
a furr ki Unushirr nggo a su kakami nu ure, tuku
aseki ka nggo a di na ka.

23 “Nggo Musa a ki ase so nes na gru kuma ni
ichirr na ambarr ani Israila ba. 24 Na ku hi anu

Masarr a ko ki anu Israila numa iha, mre Musa
kuma ku ngu anu Masarr wa kpa ku anu Israila
wa. 25 Musa a kye di aba ako ambarr wa a ta hi di
Abachi nggo a ta du uwa Musa a ni kpa ba ttungo.
Aba a si hi meme hen. 26 Ambre ka nggarr nggo u
Musa a hi ani Israila ambarr aha a so tsina gru du
uwa ta narr ba, na ddu ba di, ‘A wo yi amuya, imba
siimu yirr anggi mu di imba ko tsi ni ikpa?’

27 “Unuma nggo a ko ki uyirr wa iha yi nggo a
turr Musa ka glo na zhi ma di, ‘Unggonggo a na
uwa ki uttu tuku uni bre ki inta are? 28 Uwa nye
ingu ingga nd ta si nggo uwa na ngu anu Masarr
wa nare nggo?’ 29 Nggo Musa wo meme mre na
kru share nu Masarr. Na kuma ku so ni ighu anu
Midiya. Nggo a di so nu Midiya ayamba ama wa a
ngri ku amumarr aha.

30 “Nu ugo ku ase iso ine unitu a Abachi wa
nggurr huzzu ku nu umi ku irrirri iru na ankpuji
ywhiywhirr ni ighre nu Sinayi wa. 31 Nggo Musa
a hi uru ku, na ku ayisurr ni ihi ima yi. A chi
kuma du uwa ta ku kye uru ku kakami nggo na
wo ukorr ku Atiko ku da di, 32 ‘A si ingga Abachi a
akiki amuwa ba, ni si Abachi a Ibrayi, tuku Ishaku,
i Yakubu.’ Musa a wri kpakpa na ma bwu ashishi
kye chankarr.

33 “Atiko wa a ddu ma da di, ‘Ddu anggakpaza
amuwa ka glo, abubo wanggo uwaikriasiaiwre.
34Ingga ihi iha i anishirr amungga ba nu ighu nu
Masarr ni wo iyi imbarr yi, ni ji nye kpa ba ttungo.
Nye niinggya, ingga ta tu uwa kakuma nu Masarr.’

35 “Uwa su Musa uyiyirr wama yo nggo ani
Israila ba a ka mana dadi, ‘Unggonggo a na uwa ki

uttu tuku uni bre ure a munta?’ Abachi a tu uwa
yo na du unitu ama wa a nga ni re nu Musa ku ni

ayo Musananuma undu ku gri anishirr ba ki uttu
tuku uni kpa ba ttungo. 36 Musa a gri anishirr ba

huzzu nu Masarr. A na aseki ka ikagri tuku a ka
ku ayisurr nu Masarr, ni Inyi Ususarr wa tuku na
ankpuji wa ki ase iso ine (40).

37 “Uwa si Musa yo a ddu anu Israila ba dji,
‘Abachi a ta tu uni kpa are na ba, na ta si nggo a
tuingga nggo. Uwa a ta su uyirr amba.’ 38 Uwa yo
Uwa yo a di zirr na akiki munta ba ba tuku unitu
Abachi wanggo nggo a re na ku niighigbui Sinayi.
AXkpaure ku Abachi kunggo u di ni inta iso tsitsirr,
wre ku bu turr ku nga ki inta.

39 “Akiki munta ba a si wo ku hen. A ka ma na
da di aba a zha di aba ka kakuma nu Masarr ku
mu. 40 Nggo na ddu Aruna di, ‘Na ki inta abachi

unuma nggo a ta di ku ki inta ichi nggo. Inta si hi
inkindirr yi nggo i la nu Musa wanggo a gri inta
ssuzzu nu Masarr nggo hen.” 41 Ni ima yo aba a
na ankpunkpru a uvuvurr ilando na han ayiyi a to
ku. Na na iga na rro nyarr ku inkindirr yi nggo a
na nggo. 42 A na meme nggo, Abachi a ka ugo a nu
ba, na du ba ka di kye intsintse na akpa ki abachi
ambarr wa na ta si nggo a charr nu ungbamvu ku
abi kpa are ba di,

“ ‘Anishirr bu Israila! Imba i si di han ayiyi a
ininazzu wa to ki ingga

.....

43Imba i ba iburriazhi Mole,

na ankpunkpru iki ka Refa, azhi amba a
intsintse wa.
Abama asiasekikanggoimbainadiabangga
a si abachi amba ba.
Ni itu ima yo, ingga ta turr imba kuma ni igarr
gbagbamu nu Babilo nggumu.”™*

44 “Akiki amunta ba a se ni Iburr Iwre i nggurr
bii Abachiyi. Ima yo i tsarr di Abachi a sina ba
Musa diabuna yinggo. 45 A so shiakikiamuntaba
a kpa Iburr i nggurr bi Abachi yi na akiki ambarr
ba ba, na di gri yi ma nu nggo Joshuwa a kpa ighu
yi nggo Abachi a han ba huzzu ba. Iburr yiidi se

ma na ase ka Doda. 46 Doda a su ku Abachi isisurr.
Na a barr Abachi di a bu du uwa a me ku Abachi
a Yakubu iko. 47 Uwa a su Solomo mu a me ku uki
ku ibarr ku. ] ) o

48 “Abachi Unkpi Kakami wa a si di rri so na ako

anggo nggo anishirr ngga a me wa hen. Uni kpa
are wa a da di,
49 “Abachi a da di, ‘Unkplassu ku u si idaba i ittu
imungga vi,

ingbingbru yiisiinklaisaaza amungga.
Imba ka me ki ingga iko ita nggi?

Abubo a kuso amungga a si nu momonggo?
50 A si siingga yo i na aseki angga ka wemi hen?’t

51 “Imba anishirr bi ka iwo! Isisurr imba yi

1 si na ta si isisurr i abangga ba nggo a ka ure
ku Abachi! Imba ta angbinta harr atu ku ure

ku Abachi ku. Imba i si ni ta si akiki amba ba.
Ttuttumi imba mi i di ka iwo ku Izhi Iwre yi!

52 Akiki amba ba a si ki uni kpa are uwa watanggo

* 7.3 Kye zizo Emo 5:25-27. T 7:50 Kye zizo Ishaya 66:1-2.

iha hen? A ngi abi kpa are ba nggo a da are ni itu
i Uwanggo nggo a di wo ku Abachi ure ttuttumi.
Imba ngga zizo i yo ku uza ni ngu ma. >3Imba yo i
kpa Are ka Musa ka zhina abitu ama ba ba. Niima
miimbaikanisinainkindirr yinggo a diimba bu
na hen.”

A taIstifanu na angbinta ngu

>4 Nggo abi so na akaba ba a shirr ku Istifanu
atu, unfu u ki ba, aba ta anyinyirr na ku. 55 Ni ina
ima mi, Izhi Iwre yii tsarr ssu ni Istifanu ku, uwa
gi ashishi hun ko nu unkplassu na hi inkpinkpye
i Abachi yi, i Yesu a kri nu ungo ri ku Abachi.
S6Istifanu a ddu ba di, “Kye yi, ingga i hi unkplassu
ku u bwu, Uvuvurr a Unushirr wa a kri nu ungo ri
ku Abachi.”

57 Aba a yi hantu na ki ango ttu atu, na gru kru
ku kuttu ma ankpa yirr. 58 A turr ma kakuma nu
ugo ku igbu ku na ta ma na angbinta. Abangga ba
nggo a bre are ka imu surr ku nggo a ddu iki isurr
imbarr yi a zu nu uvuvurr nze numa ku a yo ma
du Shawulu.

59 A ko ta Istifanu na angbinta ka, uwa yi na yo
Atiko wa di, “Atiko Yesu, uwa bu kpa izhi imungga
yi.” 60 Na kuttu na nggarr angu a yi nu ukorr unkpi
di, “Atiko, si du ila ure imbarr yi iso ba na atu

ambarr hen.” A da meme mre, na ttu.

8

1 Shawulu a kpanye di a na wre nggo a ngu
Istifanu nggo.

A kiabiga ba iha, aba a ga ki varrvarr

Na azhibarr ama anishirr a ki abiga ba nu
Urushalima iha kakami. Abiga ba wemi a gru kru
varr kuma ni igbu i Yahudiya tuku Samarriya, na
ka abi ko na angu ba yo a du. 2 Aniru abi kru
isisui Abachi kakami a zzu Istifanu, na ba azhittu
kakami ni ittu ima yi. 3 Shawulu na anko a zha
anko nggo a ta ngi abiga ba na aki ka nggurr bi ka
Abachi. A di ga ako wa na yiyirr na gha aniru na
amba kuma ku surr na aki ka iharr.

A da Ure ku wre ku nu Samarriya
4 Abiga banggo a ga krunggo, a zirr ga ankla ka

wemi na so di da Ure ku wre ku. 5 Filibu a kuma
ni igbtt numa nu Samarriya na ku bre ba ure ku

Kristi. 8Inggurrbiianishirr yi wemi a shirr atu ku
inkindirr yi nggo Filibu a so da. A wo na hi aseki
ka ikagri ka nggo a na. 7 Anazhi ndanda a ta ukpa
na ssuzzu nu ukpa ku anishirr shishemi nggo a di
rri so na ba nggo. Na so han atu. Anishirr bangga
ba nggo a ki ga anga yirr na aba kpre aza a kaki
kyekye. & Anishirr abi igbu ba a nyarr kakami.

Unutirr wa nggo a yo ma di Sima

9 Ugo numa nu umi igbu ku a yo ma di Sima,
a si unutirr. Aseki ka nggo a di na ka a du
anishirr abi ighbu ba wemi a ku ayisurr kago nu
Samarriya, na di ga angba du uwa si ankpye mu
kakami. 10 Anishirr ba wemi niighu wa, atsitsa na
ankpinkpi a di da di, “Wanggo yo a su ukyekye ku
Abachi wa nggo a yo ma di ‘Unukyekye Unkpi.’ ”
11 Ase ka a kriba nggo a so di na aseki ka ku ayisurr
anishirr ba a so di shirr ku atu kakami. 12 Nggo
anishirr ba a kpanye nu ure ku Filibu ku niitu ittu
1 Abachi yi tuku isa i Yesu Kristi, na du ba zzu ba

na amasirr, amba na aniru. 13 Sima mi a kpanye
meme, aba a zzu ma na amasirr. Uwa di ga Filibu
kago na ku ayisurr na aseki angga ka nggo a na ka.

14 Nggo abi ko na angu ba nggo a si nu Urushal-
ima na wo di anu Samarriya ba a kpa ure ku
Abachi ku, na tu anu Biturr tuku Yohana kuma na
ba. 15Ni inga imbarr nabo nggo na ni barr Abachi
di abiga ba bu kpa Izhi Iwre yi. 16 Niima Izhi Iwre
yiinise ji ku undurr na ba. A zzu ba na amasirr
yo mre ni isa i Atiko Yesu. 17 Nggo anu Biturr tuku
Yohana a sa ungo na ba, aba kpa Izhi Iwre yi.

18 Nggo Sima a hi di abi ko na angu ba a ti na
ungo sa na anishirr ba aba a kpa Izhi Iwre yi mre
na ttu inklo du uwa ta nu ba 19 na da di, “Na ingga
mi ki kyekye wre ku undurr wanggo ingga ti sa
ungo na ku uwa bu kpa Izhi Iwre.”

20 Nggo Biturr & ka sa ku di, “Uwa bu kuttu ni
inklo imuwa yi mi, nu nggo uwa kye di uwa ka
ba inklo re inkindirr yi nggo Abachi a ni yi na si
kpa inkindirr na yi hen! 21 Angginggi imuwa, uwa
sama nu ungo nu undu unggo ku, nu nggo isisurr
imuwa yiisi ndanda na age ka Abachi. 22 Meme
nggo, uwa bu ba amarr andanda amuwa kama
ttungo, ni barr Abachi hi di a ka nggurr amarr
amuwa akama zhi ku uwa. 23 Ingga kye uwa si ssu
nu kpakpa isisurr. Ila ure imuwa yiilo uwa zu ki
ugarr.”

24Sima a ddu anu Biturr tuku Yohana di, “Ingga
tsi ki imba ango, barr ki ingga Abachi di a bu sidu
aseki angga ka nggo imba bre a kuttu ingga hen.”
25Nggo a da ku anishirr ba inkindirr yinggo a hi
niituiYesunggo, nare ure ku Atiko ku, ani Biturr

tuku Yohana a kakuma nu Urushalima. Na gaighu
iSamarriya yina di bre ure ku Yesu ku.

Filibu tuku ankpye anu Habasha

26 Unitu a Atiko wa a re ni Filibu ku di, “Gru
kuma ni ingbahru na anko nggo a zhi ni Urushal-
ima na ko nu Gaza.” (A si di ga anko ma zizo
hen.) 271 Filibu a gru kuma. Na anko ama ugo
anu Habasha numa, a si ankpye uni di kye abubo
a zu inklo a Kandaki, ayamba wa nggo a su uttu
nu Habasha. Ugo wa a so zhi ni ibarr Abachi nu

Urushalima 28 na so kakuma ni iko. A rrisoniinga
ama wa na so bre nu unghamvu ku nggo Ishaya
uni kpa are Abachi wa a charr nggo. 29 1zhi Iwre
yi 1 ddu Filibu da a bu chi ki ywhiywhirr nu ugo
wa ku.

30 Filibu a chi kuma na wo ma so bre nu ung-
bamvu ku Ishaya. Na zhi ma da di, “Uwa i hi inkpi
inkindirr yi nggo uwa so bre yi nggo?”

31 Anu Habasha wa a ka sa ku Filibu di, “Undurr
ti si tsarr ingga hen, ingga ta na kingginggi ni hi?”
Na tsi ku Filibu ango di & bu hun so nu uwa ku.

32 Inkla yi nggo anu Habasha wa a so bre na
angbamvu ka Abachi ka nggo, a si inkla inggi yi
nggo da di,

“A sina ta siivinta nggo a gri ta ku ngu.
A si na ta si uvuvurr inkru nggo a kurr ku
infunfu ikpa,
uwa a si da inkindirr hen.
33 Anuma ishisha na a si na wre ku na ta singgo a

ka na hen.
Unggonggo ka bre are niituiahinhan maba?

Angu ma glo ni ingbingbru inggi yi.”

34 Ankpye wa a ddu Filibu di, “Da ki ingga, uni
kpa are wa a so re ni itu ima ka a so re ni itu i
undurr mu?” 35 Mre i Filibu a gru so re ku Ure ku
wre ku ni itu 1 Yesu zhi na achichi are kama nggo
a so bre nggo.

36 A so ga anko wa na nga ni inkla numa i
amasirr, ankpye wa a ddu Filibu di, “Amasirr nggo
inggya, anggi ta han uwa ni zzu ingga na wa?”
[ 37 Filibu a da di, “Uwa ti kpanye ni Yesu ku ni
isisurr imuwa yi we a ka zzu uwa na amasirr wa.”
Ugo wa a ka sa ku di, “Ingga kpanye di Yesu Kristi
a su Uvuvurr a Abachi.”] 38 Ankpye wa a du inga
ni gha ba wa a kukri. Aba aha mi, u Filibu tuku
ankpye wa, a ji kuma na amasirr wa, Filibu a zzu
ma na wa. 39 Nggo a ssuzzu na amasirr wa Izhi i
Atiko yiiki Filibu ba share. Ankpye wa a si hi ma
zizo hen. Na kuchi nu uzirr umaku isisurr ima yi
i si pyarr. 40 Mre i Filibu a kakye uwa a si ni igbu
nu Azotu, na di ga ighu yi na so bre Ure ku wre ku
Yesu ku nga ni rri ni Kayisarriya.

9

Shawulu a kaki uniga Yesu
INggo Shawulu a niso vrisasanaso ta anyinyirr
du uwa ta ngi abiga Atiko ba. Na kuma na ankpye
unkpi abikye wa ku 2 di a bu ku charr ungbamvu
angga ka nggo a ta da ba du uwa Shawulu a su
unggonggo. Na bu nu uwa na ka, uwa a ta kpa

ka na kuma na abubo a ssubi anu Yahuda wa nu
Damasika, wre ku a ti ku hi abangga ba nggo a

ga anko nggo a tsarr nggo uwa a ta vi ba amba
na aniru nga ni harr nu Urushalima. 3 Nggo

Shawulu a zirr ki ywhiywhirr nu Damasika mre
uru numa u gru ji zhi nu unkplassu nu la nzarr
kago ma. 4 Uwa jaku ni imimi na wo ukorr u so
ddumadi, “Shawulu, Shawulu, uwa so kiingga iha
ngginggi?”

5T Shawulu a zhi di, “A su uwa unggonggo,
Atiko?”

Ukorr ku da di, “A si ingga Yesu wanggo nggo
uwa iso ki ma iha yi nggo. 6 Gru kuma nu umiigbu
ku aba ta ku da ku uwa inkindirr yinggo uwatana
nggo.”

7 Anishirr ba nggo a so zirr ni Shawulu ku a

kukri sama nu ure na so wo ukorr ku na si hi
undurr hen. 8 Shawulu a gru ni imimi yi na bwu

ashishi ama ka nggo na si kye hi naka hen. Aba a
gbu ma nu ungo mu na rri nu Damasika. 9 Uwa ki
ivi itarr sama ni hi abubo, na si ri ka so inkindirr

hen.
10 Uniga numa a se nu Damasika a yo di ma

Ananiya. Atiko wa a yo ma nu la di, “Ananiya!”

Uwa kpanye ku di, “Ingga nggo Atiko.”

11 Atiko wa a da ku di, “Kuma ni iko i Judasi* na
anko a umi igbu wa nggo yo wa di Ntto, ni kuma
ku zhi ba ugo numa a yo ma di Shawulu a sa anu
Taso, & so barr. 12 A hi unushirr nu ula & yo ma di
Ananiya uwa nga ni sa ango na ku da ashishi ama

ka bubwu.” ] ) _
13 Ananiya a da di, “Atiko, ingga ka wo are

ka ugo ma ba na anishirr ba shishemi na aseki
ndanda ka nggo a na ku anishirr amuwa ba, nu
Urushalima. 14 Na nga ni inggya ni ikpanye i

* o1 Yahuda: Uwanggo a si si uyirr nu umiku abi kuma na angu
banggo ayo ba di Yahuda hen.

ankpinkpye abikye ba duuwa tanganiviabangga
ba nggo a so di barr ni isa imuwa yi nggo.”

15 Atiko wa a ddu Ananiya di, “Kuma! A su
undurr wanggo nggo ingga i ttu ma zu di a bu
na ki ingga undu. A ta da ure umungga ku ku
abangga ba nggo a si si ani Yahuda hen, na atuttu
na anishirr bu Israila ni itu mungga. 16 Ingga ta
tsarr ma iha yi nggo a ta ki yi ni itu mungga, wre
ku anishirr a bu hi ingga.”

17 Mre u Ananiya a gru kuma ni iko yi nggo
Shawulu a so, na ku sa ku Shawulu ango ni itu, na
ddu ma di, “Uzumburr Shawulu, \Atiko Yesu a tu
ingga. Uwa i hi uwa yo na anko. A zha di ashishi
amuwa ka a bu kye hi ni bu si undurr wanggo
nggo Izhi Iwre i Abachi i ta tsarr ssu nu uwa ku
kakami nggo.” 18 Ankpa yirr mre, inkindirr i si
na ta si akpakpla ka ikikla issuzzu ku na ashishi
kuhre ni imimi uwa kye hi zizo. A gru kri aba a
zzu ma na amasirr. 19 Uwa gru kpa ila a ri na ri
kre nggo ukyekye umaku u kanga ku nu ukpa.

Shawulu a bre Ure ku wre ku nu Damasika
Shawulu a so ki ivi ntsimi na abiga ba ba nu

Damasika. 20 A tsi kuma na abubo a ssubi anu
Yahuda na gru so re ku anishirr di Yesu a su

Uvuvurr a Abachi. 21 Abi wo ure umaku a ku
ayisurr wemi, na zhi da di, “A si su ugo nggo a
di ngi abi yo isa i Yesu ba nu Urushalima hen? A
nga ni inggya ku ima yo, wre ku a bu ni vi ba gri
ku ankpinkpye abikye ba?” 22 Ni ina ima mi u
Shawulu ka na re ure ku kyekye mi. Ina ima i
du anu Yahuda ba nggo a so nu Damasika a zha
inkindirr ida chankarr di Yesu a su Kristi wa.



Indu 9:23 XXXV Indu 9:33

231vi shishemiivu sarr anu Yahuda ba a nggurr
bi na ssu anko da aba ta ngu Shawulu. 24 Aba a

farr da ku. A kuma ku di sa ma na azhi ni ibittu
na anko ka igbu ka da aba ta ngu ma. 25 Azhibarr

numa nggo ni ibittu abi di ga Shawulu ba a ba ma
na asa, nalo ku asa izhizhi, na to ma ji bwe ba ime
yinggo a me harr ighu wa kago nggo.

Shawulu nu Urushalima
26 Shawulu a kuma nu Urushalima na ku duuwa
tanggurr itu bina abiga ba banabo, aba si kpanye

da a si uniga jiji hen. Isisu i ki ba na ku. 27 Nggo
Barrnaba a nga ni zi ma na gri ma na kuma na abi
ko na angu ba ba. Na ku bre ba nggo Shawulu a
hi Atiko wa na anko, na bre ba nggo Atiko wa a
re na ku tuku nggo Shawulu a bre ure ku Abachi

ku ni isa i Yesu nu Damasika sama ni ikru isisu.
28 Meme bari i Shawulu rri ki ambarr na zirr ga

Urushalima kago sama ni ikru undurr na so di bre

ure ku Abachi ni ku isa i Atiko yi. 29 A kuma ku di
re na ri anta na ani Yahuda ba nggo a di re irrirri
1 Girrki nggo aba a zha anko da aba ta ngu ma.
30Nggo amuya ba a wo meme na gru gri Shawulu
na kuma nu Kayisarriya na ku tu ma kuma nu
Taso.

31Uwa a si ni ima mre abiga ba kago Yahudiya,

Galili tuku Samarriya asikiihaniiviimahen. Izhi
Iwre yiinu abiga ba iso su, aba gru so kri mwe na
so ni isisu i Atiko wa.

Biturr angani Lida tuku Jopa
32Biturr a zirr kagoigbu yi. Azhibarr numanggo

uwa kuma ni chirr na anishirr ba Abachi ba ba
nu Lida. 33 Na kuma ku hi ugo numa nabo a yo

ma di Aniya. A ttu ga anga yirr na ki ase atandarr

sama ni igru na abubo a ikurr ama wa. 34 Biturr a
ddu ma di, “Aniya, Yesu Kristi & du uwa wre, gru
chi abubo a ikurr amuwa.” Mre u Aniya a gru.
35 Anishirr ba kago Lida tuku Sharroni a hi ma na
kaki abiga.

Biturr adu Tabitaatasi = = _ _
36 Ayamba numa nu Jopa a si uniga na ri Tabita

(Tabita ni irrirri i Girrki a si Doka.) Tabita a so di
na uzizi na di zi abi iha. 37 Ni ivi ima uwa gru lo
na ttu. Aba a su ku iku yi ukpa na ba yi gri ku zu
nu uki ku ussu ku. 38 Jopa a si ta anko zhi nu Lida
hen. Nggo abiga ba nu Jopa a wo di Biturr a se ni
Lida, mre na tu anishirr aha di a bu ku tsi ku ango
di, “Bubomi, narrma nga ni inta ba!”

39 Nggo Biturr a gru ttu ukpa na ga ba.

A mirri nggo aba gri ma na hun kuma nu uki
ku nggo a zu iku yi. Amba shishemi nggo aniru
ambarr ba a ka ki ba nggo a nggurr bi wemi kago
Biturr na so yi na bu tsarr iki isurr yi nggo Doka a
ni su tsitsirr na ru ba na yi nggo.

40 Biturr a han ba di a bu gru ssuzzu wemi nu
uki ku, na kuttu na barr Abachi. A kakye iku yi na
da di, “Tabita, gru.” Uwa bwu ashishi na hi Biturr
na gru so si so. 41 Biturr a chi kuma na gi ma gru,
na yo abiga ba na amba ba nggo aniru ba a ka ki
ba a mirri, na nu ba na ku. 42 Ure ukuma u zirr
kago Jopa, anishirr shishemi a kpanye na Atiko.
43 Biturr a sha so ta anko nu uni hu anggakpa
numa ku nu Jopa a yo ma di Sima.

10

Konelu a tu ba yo Biturr

1 Ugo numa a se nu Kayisarriya a yo ma di
Konelu. A si ankpye a inkirr i abi ta iku abu Roma
banggo ayobadi “Inkirriltaliya.” 2 A suunushirr
Abachi. Uwa na abiiko ma ba wemi a di kru isisu i

Abachi. Adiziani Yahuda abiihaba. Naso dibarr
Abachi ttuttumi. 3 Azhibarr numa nggo, azhi wa a

ka kasarr ba, u Konelu a so tsitsirr a Abachi a tsarr
ma nu ula uwa a hi krizhizhi mi unitu a Abachi a
mirri na so yo ma niisa di, “Konelu!”

4Uwa kye unitu wa ni isisu, na ddu ma di, “A sa
angginggi, Atiko?”

Unitu wa a ddu ma di, “Abachi a nyarr ibarr
imuwa yina hi aseki ka nggo uwa di nu abi iha ba.
Nggo na gru ta tsarr uwa du uwa bu hi. 5 Tu ba ko
nu Jopa, ni du ba yo ku uwa ugo numa nggo a ri
Sima Biturr. 6 A suunichirr ni iko uni hu anggakpa
numa a yo ma di Sima. Iko ima yiisinuunddu ku
inyi ku.”

7Nggo unitu wa a kakuma, Konelu a yo amirr
iko ama aha tuku uni ta iku wa nggo a su Unushirr

a Abachi na a di zi Konelu undu. 8 Na bre ba
inkindirr yi nggo ila na tu ba kuma nu Jopa ku.

Ula ku Biturr ku

9Na azhibarr a uha wa na azhi na atsutsu, abitu
ba a ki ywhiywhirr nu Jopa, i Biturr a hun ko barr
Abachi na atu ka iko issu yi. 10Iyo so ki ma uwa
du ba ko zzu ku ila. A ni ko zzu ila yi uwa a so
tsitsirr ula i gru ki ma. 11 Uwa hi unkplassu u bwu
nu la ku. Inkindirr i so ji zhi nu ussu ku ji nga ni
imimi na ta si upri inkru nggo a vu ku gri na anga
kane mi. 12Nuumiku upriinkruku a griininazzu
i akpre tankpami, abi nga ngi nga, na aminche abi

ta.”

14Biturr a da di, “Atiko, ingga ka si na meme kpa
hen. Ingga i nise ri inkindirr ndanda i ankizhi yi
nggo amunta a sidiriyi hen.”

15 Ukorr ku u ddu ma ankpu aha wa di,
“Inkindirr inggiyinggo Abachianayokiizizi, uwa
busiyoyikiiankizhi hen.”

16 Inkindirr inggi yi i na meme ki ankpu tarr,
mre a ba gbha upri inkru ku na hun kuma nu
unkplassu.

17 Nggo Biturr a ko ta amarr ni itu i ula ku,
anishirr abangga ba nggo Konelu a tu ba nggo, a
zha iko 1 Sima yi hi na kukri na angu ankonki ka.
18 A nggarr angu a yo, na zhi di, “Biturr, uwanggo
nggo a yo ma di Sima a so ni inggya yo?”

19Biturr a ni so bi kye ni isisurr di ula ku u so da
ku uwa sa angginggi. Mre Izhi Iwre yiiddu ma di,
“Wo! Biturr gru kye anishirr atarr ngga a so zha
uwa. 20 Gru ji ga ba, ni si kru inkindirr hen. Ingga
yo tu ba.”

21 Biturr a ji ku ddu anishirr ba di, “A si ingga
yo nggo imba i so zha nggo. Imba i nye na si
angginggi?”

22 Anishirr ba a ddu ma di, “Inta zhi nu Konelu
ankpye abi ta iku wa ku. Uwa yo a tu inta. A

si Unushirr uzizi na di kru isisu i Abachi. Ani
Yahuda wemi a di nu ma inkpinkpye kakami.

Unitu Abachi nggo a dduma di a bu du ba yo uwa,
na bu wo inkindirr yi nggo uwa i ta da ku.” 23 Mre
Biturr a yo ba mirri na kpa ba ki abichirr ama.

Biturr niiko i Konelu

A zzu na ambre Kka, i Biturr a gru ga ba, amuya
banu abiga nuJopa a gama. 2¢A zzunuuhawana
rri nu Kayisarriya. Meme nggo u Konelu so ko kye
ba anko. Na yo amuyirr na akpukpama ghangba.
25 Nggo Biturr a ta ko mirri, i Konelu a gru nga ni
ma na ku na anko, na ku ttu ku aza na chi ma.
26 Biturr a ka, na du ma gru. Na ddu ma di, “Gru
ki tsa, ingga mi i si unushirr na ta si uwa.”

27 Biturr a so re nu Konelu ku na rri kuma ni
iko yi na ku hi anishirr shishemi. 28 Na ddu ba di,

“ImbamiihidiadihananiYahudaninainkindirr
binu undurr wanggo nggo a sisi ani Yahuda hen.

Na bu si kuma niichirr na ku hen. Uwa a si Abachi
mu a tsarr di ingga bu si da du undurr a si uni hlo

iki ka uni zi iki hen. 29 Ima yo du ba a ni yo ingga
nggo ingga gruni sirianta hen. Diinggaizhiuwa,
uwa i tu ba yo ingga na angginggi?”

30 Konelu a sa ko di, “A su une nggo ari, ingga so
barr Abachiniiko mungga. Nggo azhi wa a kasarr
ba, mre unushirr a surr iki i la nzirrnzirr a kukri
ki ingga na ashishi. 31 Na yo ingga na ddu ingga
di, ‘Konelu, Abachi a wo ibarr imuwa yi. Aseki ka
ngga uwa di nu abi iha ba nggo a so ku ni isisurr.
32Tu anishirr abanu kuma nu Jopa du ba ku yo ku
uwa Sima nggo ari Biturr. A se niikoiSimaunina
anggakpa wa, nggo iko yii si nu unddu ku inyi wa
nggo.” 33 Siima yo ingga i gru tu ba korrmi, iwre
nggo uwa i nga nggo. Ziza nggo inta i si na age ka
Abachi ni ta wo pempe inkindirr yi nggo Abachi a
di uwa bu ni da ki inta nggo.”

34 Mre Biturr a gru bwu angu ddu ba di, “Ziza
nggo yo ingga i hi di Abachi a si kpanye na abanu
mri abanu hen. 35 A ti si anabata mi, na ti di kru

isisuima yinanawre ku, uwa a ta kpama. 36Imba
1 hi ure ku nggo Abachi a nu ba gri ku ani Israila
ba nggo. Ure ukuma yo u si Ure ku wre ku di
Yesu Kristi Atiko a anishirr ba wemi, uwa yo a
gri iso isu. 37 Imba i ka hi inkindirr yi nggo i la
kago Yahudiya ba. Bazhi nu Galili, nu ugo ku nggo
Yohana™ uni zzu na amasirr wa a bre ku anishirr
di a bu nga du ba ni zzu ba na amasirr. 38 Abachi
anu Yesu anu Nazareti Izhi Iwre yi tuku ukyekye.
Abachi a se ni Yesu ku, nu nggo Yesu a zirr di na
aseki azizi kago na du anishirr abangga ba nggo
Isheta a de ba zu a wre.

39 “Inta mi i hi inkindirr yi nggo a na ni igbu
nu Urushalima tuku ighu inuma ni Yahuda yi. A

klo ma nu unkunkurr uwa a ttu. 40 Unu utarr wa
Abachi a ta ma ka si ni ibe yi, na du anishirr a hi

ma. 41 A si si anishirr wemi mu a hi ma hen. A si
inta nggo Abachi a hla di inta bu kuma ku da ku

anishirr Ure ku wre ku nggo. Inta yo hi ma, ni ri,

ni so na ku, nu ugo ku nggo a tasi nggo. 42 A ttu ki
inta ukorr di inta bu da are kago ku anishirr ba,
ni bu da ba di uwa yo a si uwanggo nggo Abachi a

ttu ma ki uni bre amu ku abi so tsitsirr na abi ki,
43 Abi kpa are ka Abachi ba wemi a da niituima yi

di undurr wanggo ti kpanye na ku aba ta nggurr
ila ure ima yi zhi ku nu ukyekye ku isa ima yi.”

Abangga ba nggo a si si ani Yahuda hen a kpa
IzhiIwre yi

44Biturr a so bre are angga ka mre Izhi Iwreirri

ku abi kri so wo are ka ni isisurr. 45 Ani Yahuda,

10:37 Yohana: Yohana, uni zzu na amasirr wa nggo a bre ku
anishirr ure ni itu i inga i Kristi yi nggo.

abiga ba nggo a ga Biturr zhi nu Jopa a ku ayisurr
di abangga ba nggo a si si ani Yahuda mi hen,
Abachi a nu ba Izhi Iwre yi. 46 Uwa a si nggo a hi

anishirr abama a ko re niirrirri inuma na nkanka
nggo aba si hi hen, na so gbyarr ku Abachi asa ku

ukyekye umaku.

Biturr a ddu ba di, 47 “Abangga ba a kpa Izhi
Iwre yi na ti inta i kpa nggo, angginggi ta han ni
zzu ba na amasirr?” 48 Na ddu ba di a bu zzu ba

na amasirr niisa i Yesu Kristi. Aba barr Biturr di
a bu sha so ivi ntsi na ba bari.

11

Biturr a bre ku abiga nu Urushalima

1 Abi ko na angu ba na amuya abiga ba nu
Yahudiya a wo kago da abangga ba nggo a si si ani
Yahuda hen a kpa ure ku Abachi ku. 2Nggo Biturr
a kanga nu Urushalima abanu nggo a kpanye ni
iyo iji yi a glo ma 3 di, “Uwa kuma na anishirr
abangga ba nggo a si yo ba iji hen, ni ku ri ila bi
na ba.”

4 Biturr a bre ba inkindirr yi nggo i la zhi ni
imeme yi nggo. 5 A ddu ba di, “Ingga so barr
Abachi ni ight1 nu Jopa. Nggo ingga so tsitsirr ula
kiingga. Ingga 1hiba a so gri upri inkru unkpi so
ji zhi nu unkplassu, na a vu ku gri na atu wa ane
mi. U ji ni kukri hinga ni ingga ku. 6 Ingga kye nu
umi ku ni hi ininazzu i akpre, na abi nga ngi nga
tuku aminche abi ibwa. 7Ingga i wo ukorr u ddu
ingga di, ‘Biturr, grunginita.’

8 “Ingga ka sa ku ukorr ku di, ‘Atiko, ingga ka si
ta abangga ba hen. Inkindirr ndanda na ankizhi
nise rri na angu amungga kye.’

9 “Ukorr ku ure ankpu aha wa zhi nu unkplassu
di, ‘Inkindirr yi nggo Abachi a na yikiizizi, uwa bu
siyo kiiankizhihen.” 10 A na meme ki ankpu tarr,
aba gba iki yi kakuma nu unkplassu zizo.

11 “Mre ingga kakye anishirr atarr nggo a tu ba
ni ingga ku zhi nu Kayisarriya a ni kukri ni iko yi
nggo inggaiso. 12Izhiyidakiingga diingga bu ga
ba, ni siri amarr nanka hen. Amuya abiga atani
ngga a ga ingga. Inta ku rri ni iko i ugo yi ma mi.

13Uwa da ki inta du uwa a hi unitu Abachi a kri ni
iko ima na ddu ma di, ‘Tu ba kuma nu Jopa du ba

ku yo ku uwa Sima nggo a rri Biturr nggo. 14 Uwa
yo a ta gri ku uwa na anishirr bi iko muwa ba are
angga ka nggo ta kpa imba ttungo nggo.’

15 “Ingga gru so re nggo Izhi Iwre yi i rri na ba
na ti nggo i rri ni inta ba ni meme yi nggo. 16 Mre
ingga 1 ssu hi nggo Atiko wa a da di, ‘Yohana a
Zzu imba na amasirr, uwa ta si imba, aba taka zzu
imba ni Izhi Iwre.” 17 Meme nggo uwa ta si Abachi
nggo a nu abangga ba nggo a si si ani Yahuda hen,
IzhiIwreyinatinggo aniinta abikpanye na Atiko
Yesu Kristi ku. Ingga i su unggonggo ni kisa ku
Abachi?”

18 Nggo a wo ma meme mre na zha inkindirr
1 da yi chankarr na ka so gbyarr ku Abachi asa
di, “Abangga ba nggo a si si ani Yahuda mi hen,
Abachi a nu ba ikpa ttungo ni na ndanda imbarr
yi, na nu ba iso sese.”

Abiga ba nu Antakiya
19 Abangga ba nggo a varr ki na nkanka ku iha
yinggo i gru ni ittu i Istifanu yi nggo a kru kuma
nu Fonisiya tuku Sayiprosi, u Antakiya. Na bre

ku ani Yahuda yo Ure ku wre ku na akpambarr.
20 Abanu ambarr ba, aniru nggo a zhi nu Sayiprosi
tuku Sirrene na kuma nu Antakiya na ku so bre
ku anishirr ba nggo a dire niirrirrii Girrki Ure ku
wre ku niituiAtiko Yesuwa. 21 Ukyekye ku Abachi
ku u se naba, anishirr shishemi a kpanye na ku na
kpa Atiko wa.

22 Abiga ba nu Urushalima a wo inkindirr yi
nggo a la nu Antakiya na tu Barrnaba kuma nabo.
23 Nggo uwa mi a nga ni hi inkindirr yi nggo
Abachi nu uzizi umaku a na yi na nyarr na nggurr
ba di a bu kri nghangba ni iga yi ni isisurr iyirr.
24 Barrnaba a su Unushirr uzizi, Izhi Iwre yi 1 so
na ku, uwa a kpanye na Abachi kakami. Anishirr
shishemi a kpa Atiko nabo.

25 Barrnaba a ssuzzu kuma nu Taso du uwa ta
ku zha Shawulu, 26 na ku hi ma nggo na gri ma na

nga nu Antakiya. Abiga ba shishemi a nggurr bi
ni inkla iyirr na ki ise iyirr, na di kpa itsarr i anu
Barrnaba tuku Shawulu. A si na Antakiya yo aba
yo abiga ba inkpu imeme di abi si na ta si Kristi.

Urushalima na nye nu Antakiya. 28 A yo unuma
wa na ba di Agabu. Izhiyiidu ma a gru a re aseki
ka nggo a ta la ni ichi. Uwa da di iyo ta ki kago
ingbingbru yi namri. (Iyoimayiikina ase kanggo
Kladiyu a su Uttu unkpi wa.) 29 Abiga ba wemi a
gru shirr aseki ta zi amuya abiga ba ni Yahudiya.
Anishirr a ni na ta si nggo ukyekye umbarr u nu

ba. 30 Na shirr aseki ka nu anu Barrnaba tuku
Shawulu, di a bu kpa gri ku akikre anishirr ba.

12

A kiabigaba iha inkpi zizo

1 Na attuttu a ka ma uttu Hirridu a gru so ki
abiga abanu ba iha sama ni itito. 2 A ngu Yakubu,
uzayirr a Yohana na anjingba. 3 Nggo a hi di ani
Yahuda ba a nyarr, niina ima, na vu Biturr meme.
A na inkindirr inggi ni ivivi nggo anishirr ba a so
naigaingginggo ayoyidilgaiUnfonfoniSama ni
Iyisti. 4 A vu Biturr na gri ku harr, na du abi ta iku
ba inkirr ine, na anene nggo, so kye ma sarr kpa.
Hirridu a na anko wa nggo a ta gri ma kuma ni Iga
i Ivu Sarr bari na ka ttu Biturr a nu ba du bre ku
amu.

5Ima yo i du Biturr a kri ni harr. Niina ima mi,
abiga ba a kri ni isisurr iyirr na barr Abachi ni itu
i Biturr.

Unitu a Abachi a ttu Biturr ssuzzu ni tharr

6 Ni ibittu yi nggo Hirridu ta zzu na ambre ka na
ka gri Biturr ssuzzu ku anishirr ba du ba ni bre ku
ure amu ka nggo, Biturr a rri kurr ku abi taiku aha
ba na atsutsu. Aba lo ma na ache aha. Abi ghye
anko banu a kri na anko a imirri wa. 7 Aba gru
kakye unitu a Atiko wa a kukri, uru ula nu uki ku
harr ku. Uwa tto Biturr nu ungba na si ma, na ddu
ma di, “Narrma, gru!” Ache ka a kuhre ankpa yirr
glo ku Biturr na ango.

8 Unitu a Abachi wa a ddu ma di, “Surr ankru
nilo anggakpaza amuwa ka.” Biturr na ku meme
yo. Unitu wa a ddu ma di, “Ba ankru amuwa ka
abi ka garr ni ga mi.” 9 Na ssuzzu, Biturr ga ma,

mu hen. Na kye du ula mu so ki ma. 19 A ni nggarr

abi gbye abi imeme ba tuku abu uha ba, nangana
anko wa nggo a na wa na ankpunkpu inklo. A di
ba na anko ama yo na kuma nu umi igbu ku. Anko
ama a bwu ba na nkpama, aba rri ba ma. Nggo
a zirr na nggarr anko a imeme wa, unitu wa a ka
nado na du ma na nkpama.

11 Mre Biturr a hi di inkindirr inggi yi i si jiji. Na
unitu ama wa, uwa ni kpa ingga ttungo na ango
ka Hirridu tuku aseki ka nggo ani Yahuda ba a ko
kye di aba a ta na ki ingga nggo.”

12 Nggo a hi meme, na tsi kuma ni iko i
Maryamu, ayirr a Yohana nggo a yo ma ki Marrku.
Anishirr shishemi a nggurr bi na so barr Abachi
nabo. 13 Biturr a nggurr anko a bi wa. Uvurr iko,
uva nggo a yo ma di Roda a nga nye i kye a su
unggonggo ko nggurr anko wa. 14Nggo a wo ukorr
ku Biturr ku na nyarr kakami na kru kakuma na
si bwu anko wa hen. Na ku da ba di, “Biturr nggo
krina anko wa!” .

15 Aba ddu ma di, “Uwa si ni ila.” Uwa kisa du
uwa da su ure ujiji mu. Aba da di, “A suizhiiunitu
wa nggo a di ghye ma mu.”

16 Meme nggo Biturr a kri so nggurr anko wa.
Nggo a bwu anko wa na hi ma na ku ayisurr.
17 Biturr ki ba nu ungo di a bu ki ywi, na bre ba
nggo Atiko wa a gri ma ssuzzu nu uki ku iharr
ku nggo. Na ddu ba di, “Ku da ku ani Yakubu
na amuya ba inkindirr inggi yi.” Na ka ba du na
kuma na ntsandirr mu.

18 Na ambre ka abi gbye abubo ba a kye
nkankarr mi na zhi di, “Biturr a ba nu momo?”
19 Hirridu a da ba di a bu zha ma kye. Aba a zha

ma chankarr. Na du ba a yo abi gbye abubo ba ni
zhi ba inado i Biturr yi, mre na da di a bu ngi ba.

Ittui Hirridu _ o
Nu ugo ku Iga i Unfonfo ni sama na iyisti wa, u

Hirridu gru zhi nu Yahudiya ji kuma nu Kayisar-
riya, ku so ma ivi nabo. 20Hirridu a di se ni ivri na
anishirr bu Taya tuku Sido ba. Anishirr bu Taya
tuku Sido ba a nggurr bi nga ni vu ku Blasitu uza di
a bu zi ba na re nu uttu wa ku. Uwa yo a si ankpye
na akaba a uttu wa. Blastu a kpanye du uwa ta zi
ba. Aba ku barr ma di aba a ta so zizi na ku, nu
nggo aba mi di kpa ila zhi ni igbu ama wa yo.

21Na azhibarr wanggo a ttu zu nggo, i Hirridu a
surr inkinkruiittunasoniimburrittuimayinare
na anishirr ba ba. 22 Aba hantu di, “Uwanggo a si
si unushirr nggo a so re hen, a si dbachi.” 23 Ankpa
yirr mre unitu Atiko wa a nggurr mata yo, nunggo
a kpa inkpinkpye i Abachi, na na na ta si abachi
mu. Inkiiri ma, uwa ttu keke.

24Ure ku Abachi ku u so kuchi kago.

25 Barrnaba tuku Shawulu a kre undu na ka zhi
nu Urushalima, na ba Yohana, nggo a yo ma du

Marrku a gri kye.

13

Izhilwreyidubatu anu Barrnaba tuku Shawulu
ssuzzu
1 Abi kpa are na abitsarr a se na abiga ba ba nu

Antakiya. A si Barrnaba, u Simiyo, wanggo nggo
a di yo ma di Niga (nggo su unushirr ushishirr),
u Lukiyu anu Sirrene, tuku Manayi (nggo a furr
ni inkla iyirr tuku uttu Hirridu nggo), u Shawulu.
2Nggo a so kuttu ku Abachi na vu angu, i Izhi Iwre

yiiddubadi, “Ttu anu Barrnaba tuku Shawulu zu
ku undu ku nggo ingga i yo ba na ku nggo.” 3 Mre
aba a barr na vu angu, na sa ba ango ni itu na du
ba kuma.

Barrnaba tuku Shawulu nu Saprosi

4 Aba aha mi nggo Izhi Iwre yi tu ba nggo, a
kuma nu Salukiya, na ku gru nabo a rri nu ddu na
kuma nu Sayiprosi. 5 Nggo a se nu Salami, na bre
ure ku Abachi ku na aki ka issubi ka ani Yahuda
ka. Na gri Yohana Marrku di a bu di zi ba nu undu.

6 A zirr kago ighu wanggo a amasirr a ka ma yo
na atsutsu nggo na kuma nu Pafo. A ku hi unutirr
unuma nabo. A di re anishirr du uwa di kye na
hi inkindirr yi nggo i ta la ni ichi nggo. A si anu
Yahuda. Aba yo ma ni irrirrii Girrki di Barr-Yesu.
7AdisendonuSajo Bulu, nggo asikrizhizhiku, na
siugona niighu wa nggo amasirr wa a harr ma yo
na atsutsu. Sajo Bulu a tuba yo anu Barrnaba tuku
Shawulu duuwa a taniwo ure ku Abachikunaba.
8 Nggo Ilima uni ikagri wa (wanggo yo si inkpi isa
yiniirrirriiGirrki) a ta ukpa duuwata han ugona
waniyoisisurrima yina Atiko ku. 9Mre, Izhi Iwre
yi gru nga ku Shawulu, nggo a di yo ma du Bulu,
uwa kye uni ikagri wa girr, 1°na ddu ma di, “Uwa
uvuvurr a umimi, uwa si di kpanye ni inkindirr yi
nggoidisiizizi hen. Nise naanko ka dire anishirr
na amimi aseki ka ikagri, ni di da ba di are ajiji ka
Abachi ka a si are ka imu. 11 Atiko wa a ta nggurr
uwa ta yo ziza nggo, uwa ta kaki unakreshishi ni si
ta kye hi hen ma nu nggo Abachi a taka da nggo.”

Mre Ilima kakye ame a ttu ashishi ama ka. Uwa
a nga chacha di zha undurr wa nggo a ta gbu ma

nu ungo nggo. 12Nggo ugona wa a hi inkindirr yi
nggo 11a nu Ilima ku, na ku ayisurr ni itsarr inggi
yiniituiAtiko na yo isisurr na Atiko wa ku.

Anu Barrnaba tuku Bulu ni igbu nu Antakiya nu
Pisidiya
13 Bulu na abi zirr ama ba a darr nu uddu ku zhi
nu Pafo na nga niighu nu Pega nggo se na anga ka
Pamfiliya nggo. Yohananggo a yo ma du Marrku a

ka ba du nabo na kakuma nu Urushalima. 14 Aba
gru zhi nu Pega na nga nu Antakiya na anga ka

Pisidiya. Uwa sina Azhibarr a Isu Anu Yahuda wa,
aba a rri ku so nu uki ku issubi ku. 15Nggo a bre
kre zhi na Are ka Musa ka tuku icharr i abi kpa
are ba Abachi ba, ankpinkpye bu uki ku issubi ba
a tu ba nu anu Bulu ba di, “Amuya, imba ti si ni

inkindirr i da ku anishirr ba imbarenaba.”
16 Bulu a gru kri na ki ba nu ungo, na da di:

“Amuya ani Israila na abangga nggo a kuttu ku
Abachi wemi na a si si anu Yahuda hen, imba
wo yi! 17 Abachi a anishirr bu Israila a ttu akiki
amunta ba na na ba ki anishirr abi inkpinkpye nu
nggo a si abichirr ni igbu nu Masarr. Abachi a gri
ba ssuzzu nu Masarr nu ukyekye unkpi umaku.
18 Aba si kpanye na ku hen, uwa vu isisurr na so
di zirr na ba na ankpu jiji wa ki ase iso nes (40).
19 A ngi ighu itangba na tsi ako ambarr wa nggarr
na anga ka Kenanu ka, na ka anishirr ama ba ki
akikye biigbu ba. 20 A ba ma ase ayiyirr ane ni iso
ikywi (450) ngga na na aseki akama.

“Nu ugo ukuma uwa a nu ba abi bre amu aba
di se meme yo nga ni ma ku Samwila, uni kpa are
a Abachi wa. 21 Nggo a gru so zha uttu, Abachi a
nu ba Shawulu uvuvurr a Kishi, nggo zhi nu uga



Indu 13:22 xlix Indu 13:29

ku Benyami. Uwa a hru ittu yi ki ase iso nes (40).
22Nu ugo kuma, u Abachi a ttu Shawulu glo ni ittu
yi na na Doda ki uttu wa. Wo inkindirr yi nggo
Abachi a daniituDoda, ‘Inggaizha Doda uvuvurr
a Jesiihi nggo a su Unushirr wanggo a kuma ki
ingga ni isisurr. A su unushirr wanggo nggo a ta
na inkindirr inggi yi nggo ingga da ku di a bu na yi
nggo.’

23“Abachi anauhanma a Doda nggo ki uwanggo
nggo a ta ni kpa anishirr bu Israila ttungo na ta
si nggo a da zu nggo. Ugo uwama yo a si Yesu.
24Nggo Yesu a nise ssuzzu undu umaku, i Yohana a

di bre ku anishirr buIsraila ba wemida a bu ba ila
ureimbarryittungo, nakaisisurrimbarryikanga

na Abachi ku, na bu du ba zzu ba na amasirr.
25 Nggo Yohana a ta so kre undu umaku na ddu
anishirr ba di, ‘Tmba kye di ingga su unggonggo?
Ingga 1 si si uwanggo nggo imba so kye ku anko
hen. Kye yi, ingga ta kre bari uwa ta nga. Ingga
isima uniddu ku azhizhi ka anggakpaza hen.’

26 “Amuya, ahan ma bu Ibrayi na abangga ba
nggo a si si anu Yahuda hen na di barr Abachi,
kye a gri ki inta yo ure ku ikpa ttungo unggo
ku. 27 Anishirr ba nggo a so nu Urushalima na
ankpinkpye ambarr ba, a di bre angbamvu ka abi
kpa are ba na Azhibarr a Isu anu Yahuda wa na si
hi inkpi i are yi hen. A ngu Yesu na si hi di aba a
ko na si inkindirr yi nggo a ka da zu mu ba hen.
28Nu nggo a si hi ma niila hen, na si hiinkpiingu
ma yi hen, na ka na ddu Bilatu di a bu du ba ngu
ma. 29 Nggo a na aseki ka wemi nggo angbamvu
ka Abachi ka a da di a taka na ku Yesu na ka nggo,
na ttu ma ji nu unkunkurr ku klo ku na kama yo ni

ibe. 30 Abachiatamasiniibeyi. 31 Uwakangani di
zirr kiivi shishemi, anishirr banggo a di ga ma zhi
nu Galili kuma nu Urushalima, a hima. Abama yo
a ka di da ku anishirr bu Israila aseki ka ni itu ima
yi.
32“Abachi a da zu ku dbachi amunta ba aseki ka
nggo uwa a taka na ba nggo, inta nye bre ki imba
Ure ku wre ukuma yo. 33 Ziza nggo Abachi a na
ki inta, ahinhan ambarr ba inkindirr ima yo, nu
nggo a ta Yesu si ni ibe. Uwa a si meme yo nggo
a charr nu Ungbamvu ku Asarr ka Igbyarr Asa ku
uha ku da di:
““Uwa su Uzumu;

ari ingga kaki Aki amuwa.”™
34 Abachi a ta Yesu si ni ibe, na si du ukpa umaku
u bo hen. Niima yo Abachi a da di:
“ ‘Ingga ta ni imba ida zu iyiyirr ima yo na ta su

nggo ingga da zu ku Doda.’t

35Na ta si nggo a da nu Ungbamvu ku Asarr ka
Igbyarr Asa unuma ku di:
“Uwa sita du Uni wre amuwa wa a boniibe hen.’}

36 “Doda a na undu ku Abachi ma ni ittu. A zzu
ma hinga na dbachi ama ba ba, uwa a bo. 37 A ta su

uwanggo nggo Abachi a tasi nggo, a si bo hen.

38 “Ima yo, imba amuya wemi, bu hi ghigbi di
ure ku nggurr ila ure zhi ku u zhi ni inkindirr
yi nggo Yesu a na na nkpama nggo inta so bre ki
imba. 39 Imba bu hi di undurr wanggo a ti kpanye
ni Yesu ku, aba a kpa ma ttungo ni ila ure ima yi
nggo Are ka Musa ka a ma chankarr ni kpa ma

* 13:33 Kye zizo Asarr 2:7. T 13:34 Kye zizo Ishaya 55:3.
f 13:35 Kye zizo Asarr 16:10.

ttungo nggo. 40 Ki bwe, ni si du ure ku abi kpa are
ku ka uwa vu hen.
41« Kye yi, imba abangga ba nggo re are andanda
ni itu inkindirr yi nggo Abachi a da nggo,
ku ayisurr ni ki yi.
Inggaita na inkindirr ni ivi imba yi,
uwa siinkindirr inggi yinggo undurr ka ti bre
ki imba mi,
imba si ta kpanye hen.’§ ”

42Nggo anu Bulu tuku Barrnaba a ta so ka share
nu uki ku issubi ku ani Yahuda ku, anishirr ba
ddu ba di a bu ka kanga ni bre ba aseki angga
ka zizo na Azhibarr a Isu a so nga anu Yahuda
wa. 43 Nggo anishirr a gru ni issubi yi nggo ani
Yahuda shishemi na abangga ba nggo a so ga iga
1 ani Yahuda yi, na so kuttu ku Abachi a gru so ga
anu Bulu tuku Barrnaba. Anu Bulu a re na ba, na
tsi ba ango di a bu si kakuma nu ugo hen, na bu
kye uzizi ku nggo Abachi a na ba nggo.

44 A zzuna Azhibarr a Isu anu Yahuda a uha wa,
anishirr ba ni ighu wa a ssuzzu wemi nga ni wo
ure ku Atiko ku. 45 Nggo ani Yahuda ba a hi akpa
anishirr wa nggo na zha di a ka si aba mu, na re
are ndanda ni itu i ure ku Bulu ku na marr ma.

46 Mre anu Bulu tuku Barrnaba a si kru undurr
hen, na ddu ba di, “A si gbighi mu inta bu da ki

imba yo ure ku Abachi ku kuchi bari ni ka ku bre

ku abanu meme. Imba ka ku. Ima tsarr di imba si
so zha iso sese hen. Ziza inta ko kuma na abangga

ba nggo si si ani Yahuda hen. 47 Uwanggo yo si
inkindirr yi nggo Abachi a di inta bu na:

§ 13:1 Kye zizo Habaku 1:5.

“‘Ingga na uwa ki uru ku la ku abangga ba nggo si
si anu Yahuda hen,
wre ku uwa bu griikpa ttungo nga ku anishirr
we ni ingbingbru yi.”* ”

48 Nggo abangga ba nggo a si si anu Yahuda hen
awo ure ukuma, nanyarr na gbyarr ku Abachiasa
nu ure kuma. Abangga ba nggo Abachi a ka hla ba
di a taka so sese nggo, a yo isisurr na Abachi ku.

49 Ure ku Abachi ku i bwa kago na anga akama.
50 Anu Yahuda ba a ddu aniru abangga ba nggo a
kye ba ssu na ango ni igbu wa, na amba abi kru
isisu 1 Abachi, nggo a di kye ba ssu na ango, aba
gru so ki anu Bulu tuku Barrnaba iha ni igbu wa,
na han ba share na anga ka ighu ambarr ka. 51 Abi

ko na angu ba a ttu ihurr yi na azat ambarr ka surr
ku igbhu uwama na kuma nu Ikoniya. 52 Abiga ba
nu Antakiya a nyarr kakami, Izhi i Iwre yi i tsarr
ssu ba ni isisurr kakami.

14

Anu Bulu tuku Barrnaba ni Ikoniya
INiIkoniya anu Bulu tuku Barrnaba a na meme
yo na tasinggo a nanu Antakiya nu Pisidiya nggo.

A rri kuma nu uki ku issubi ku anu Yahuda ku.
Na ku re kakami, ani Yahuda ba na abangga ba

nggo a si si ani Yahuda hen shishemi a kaki abiga.
2 Ani Yahuda ba nggo a si kpa ure ku hen, a gru
tto abangga ba nggo a si si anu Yahuda hen, na du
ba a ki unfu na amuya abiga ba ba. 3 Anu Bulu
tuku Barrnaba a sha so ta anko nabo, na re ure ku

* 13:47 Kye zizo Ishaya 49:6. T 13:51 Aza: Igbye utu. Inaimai
tsarr di a ka anishirr abama.

Abachi ku sama ni isisu. Abachi a nu ba ukyekye
na du ba na aseki ka ikagri na ka ki isisu, nggo a
tsarr di ure umbarr ku ni itu ina wre i Abachi yi
u su ujiji. 4 A kpa anishirr wa nu umi igbu ku a ga
ki aha na amarr ambarr ka. Abanu a kpanye ni
inkindirr yinggo anu Yahuda baasoda. Abanuba
a kpanye nu Bulu tuku Barrnaba, abi ko na angu
ba. 5 Mre abangga ba nggo a si si anu Yahuda hen,
na anu Yahuda ba, na ankpinkpye ba, a zha anko
wa nggo aba ta ki ba ankpa, na ta ba na angbinta.
6 Abi ko na angu ba a wo nggo na kru kuma na
anga ka Likoniya na mirri ni igbu 1 Lisitra tuku
Debe tuku igbu yi nggo se nabo, 7na ku bre Ure ku
wre ku.

Bulu tuku Barrnaba a bre Ure ku wre ku nu

Lisitra tuku Debe. . o )
8 Ugo uni mi aza numa a se nu Lisitra. Zhi nu

nggo a ngri ma mu a si di zirr hen. A so na ko wo
ure ku Bulu ku, u Bulu a kye ma girr na hi du ugo
wa a se niiyoisisurryi nggo ta dumawre, 19na du
hantu di, “Gru kri ki kri.” Ugo wa a tu ki tsa na gru
so zirr kago.

11 Nggo akpa anishirr wa a hi inkindirr yi nggo
Bulu ana, nahantunaakoambarrka ani Likoniya
da di, “Abdchi ba a kaki anishirr na ji nga ni inta
ba!” 12 A yo Barrnaba di Zeyusi,* na yo Bulu
di Hemisi,f nu nggo uwa yo a su uni so re wa.
13 Unikye a abachi Zeyusi wa nggo uki ku ibarr

* 14012 Zeyusi: Ani Girrki ba a kpanye na anazhi shishemi na
na aseki tankpami ki azhi ambarr, u Zeyusi yo a mri ba wemi.
T 14:12 Hemisi: Ani Girrkiba a kpanye di anazhi abanu ba a di
tuuwa yo.

umaku u si na abi ka igbu ka, a kuma ku gri ilando
iniru tuku ugbyarr ku unkunkurr gri na nga na
angu ankonki ka igbu ka di aba a ta han ilando yi

a to ku anu Bulu tuku Barrnaba. .
14Nggo anu Barrnaba tuku Bulu, abi ko na angu

ba, awo inkindirr yinggo anishirr angga ba a ta ko
nanggo, mre nangainkinkruimbarr yi hre na kru
rri na atsutsu ka anishirr ba na hantu di, 15 “Imba
ko na meme da angginggi? Inta si anishirr na ta si
imba. Inta nga nyeidakiimba Ure ku wre ku Yesu
ku ni bu ka imba glo na aseki andanda angga ka
yo, ni ka imba kakuma na Abachi uni so tsitsirr ku
nggo na unkplassu tuku imimi, amasirr na aseki
wemi nggo a se nu umi umbarr ku. 16 Ni ikuchi
yi & du anishirr wemi a ga anko na nkanka. 17 Ni
na ima mi, Abachi a na aseki azizi nggo a ta du
anishirr a hi di uwa a si Abachi. A du ahru a ji zhi
nu ussu. Na du ikiri wri. A ni imba ila, na ni imba
inyarr niisisurr.” 18 Nu ure unggo ku mi, anu Bulu
kisa kakami bari anishirr ba a ba ttungo ni ito yi.

19 Ani Yahuda abanu a zhi nu Antakiya nu
Pisidiya, abanu a zhi nu Ikoniya, na nga ni na
anishirr ba du ba kpanye na ba, na ta Bulu na
angbinta, na kye dia ttu. Na gha ma ssuzzu nuumi
igbu ku. 20 Nggo abiga ba a ni nggurr bi kago ma,
uwa a gru na kakuma nu umiigbu ku. Nggo ambre
ka nggarr aba tuku Barrnaba a kuma nu Debe.

Anu Bulu a ka kuma nu Antakiya nu Sirriya

21 Anu Bulu tuku Barrnaba a bre Ure ku wre
ku nu Dabe. Anishirr shishemi a kpa Yesu. Aba

kakuma nu Lisitra, na ku kuma nu Ikoniya tuku
Antakiya nu Pisidiya. 22 Aba nggurr abiga ba na
ddu ba di a bu kri karrkarr ni iga yi, na da ba

di, “Inta abiga wemi a ta ki iha kakami bari na
rri ni ittu i Abachi yi.” 23 A ti rri na abiga ba ba
na aki ka nggurr bi ka Abachi we, aba a di ddu
abanu ki ankpinkpye, na barr Abachi, na vu angu
bari na ka ba sa na ango ka Abachi wa, nggo a yo
isisurr imbarr yi na ku nggo. 24 Nggo a zirr anga
ka Pisidiya ka kre na rri nu Pamfiliya. 25 A ku bre
Ure ku wre ku nu Pega na ji kuma nu Ataliya.

26 A gru zhi nu Ataliya na darr nu uddu ka
kakuma nu Antakiya na anga ka Sirriya. A sinabo
yo nggo abiga ba a ka anu Bulu tuku Barrnaba
sa na ango ka Abachi ni itu i undu ku nggo a na
kre nggo. 27 Ni nggurr surr imbarr nabo, aba yo
abiga ba nggurr bi, na da ku anishirr ba aseki ka
nggo aba na, nggo Abachi a zi ba tuku nggo a du
abangga ba nggo si si anu Yahuda hen a yo isisurr
ni Yesu ku. 28 A so ta anko na abiga ba ba nabo.

15

Inggurr biiUrushalimayi

1 Anishirr abanu a zhi nu Yahudiya na nga nu
Antakiya ni so tsarr amuya abiga ba da di, “A ta
si yo ku Unushirr iji né ta su ure ku Musa ku u da
di a bu na hen, Abachi a si ta kpa undurr uwama
ttungo hen.” 2 Anu Bulu tuku Barrnaba a ri anta
na vi na ba ku ida ima yi. Ima yo i du abiga ba
a da di anu Bulu tuku Barrnaba, na abanu nu
Antakiya a bu kuma ku hi abi ko na angu ba tuku
ankpinkpye ba nu Urushalima ni itu i ure kuma.
3 Abiga ba a gri ba ku yo na anko, aba a ba nu
Fonisiya tuku Samarriya na di bre ba di abangga
ba nggo a si si ani Yahuda hen, a kpa Abachi. Ure

kuma u du abiga ba a nyarr kakami. 4 Nggo anu
Bulu a rri nu Urushalima nggo, abiga ba na abi ko
na angu ba na ankpinkpye ba a kpa ba na ango
aha. Anu Bulu a bre ba aseki ka nggo Abachi a na
nggo.

> Abiga abanu ba nggo a se ni nggurr bi i anu
Farrisi yi a gru na da di, “A bu yo ku abangga ba
nggo si si anu Yahuda hen iji na du ba a di na
inkindirr yi nggo Are ka Musa ka a da nggo.”

6 Abi ko na angu ba na ankpinkpye ba a nga ni
nggurr bi na bi ure ukuma kye. 7 Nggo a ri anta
ta anko, i Biturr a gru kri na ddu ba di, “Amuya
amungga, imba i hi di Abachi a yo ingga zhi ni
imbabadiingga bubre Ure ku wre ku, ku abangga
ba nggo a si si anu Yahuda hen. Meme nggo a ti
wo aba a ta kpanye. 8 Abachi nggo a hi amarr ka
anishirr, a kpanye na abangga ba nggo a si si ani
Yahuda hen, na nu ba Izhi Iwre meme yo né ta
si nggo a ni inta. 9 Abachi a si kye inta nanka na
ba hen. A kpanye na ku nggo, uwa a ngla isisurr
imbarr yi. 10 Angginggi du imba zha itsarr Abachi
kye, ni vu angbungbru iki angga ka i de abiga ba
nggo a si si anu Yahuda hen, nu ugo nggo inta mi
na abachi amburr ba ka si ba ka kpa hen. 111Iya,
ka si si meme yo hen. Inta kpanye di Abachi a kpa
inta ttungo nu uzizi ku nggo Yesu a na ki inta nggo.
Abachi a kpa aba mi ttungo meme yo.”

12 Anishirr ba wemi a ba ki ywi nggo a wo anu
Bulu tuku Barrnaba so bre aseki ka iku ayisurr na
ka ikagri ka nggo Abachi a du ba na ku anishirr
abangga ba nggo a si si ani Yahuda hen. 13 Nggo
a re kre, u Yakubu a gru ddu ba di, “Wo ingga yi
amuya! 14 Sima a bre ki inta inkindirr yi nggo

Abachi a na zhi ni imeme yi, nggo a ttu abanu nu
umi ku abangga ba nggo a si si anu Yahuda hen ki
anishirr ama. 15 Abi kpa are ba mia da meme yo ni
itu i ure unggo ku, nu nggo angbamvu ka Abachi
ka da di,
16« ‘Ni ichi ingga ta kanga,
ni vu ako ka Doda ka me.
Ime yi nggo a na yi ki ndanda ingga ta vu yi me,
ni ta na yi ki kyekye,
17wre ku inkpu anishirr yi nggo a ni so tsitsirr ni
ingbingbru vi,
abangga ba nggo a si si ani Yahuda hen a bu
ga anko a Atiko wa.
Ingga, Abachi yo nggo i da meme.
18 Atiko wa yo a du anishirr ba hi meme
ngbhangbamu.” ”*

19 Yakubu a ddu ba di, “Ni ikye mungga, abiga
abangga ba nggo a si si ani Yahuda hen, nggo so
kanga na Abachi ku, inta bu si ki ba iha gigyemi
hen. 20 Ni ina ima, i wre inta bu charr ungbamvu
bre ba, di a bu si ri ila inggi yi nggo a di zzu ku
anazhingganayihen,nabusidiyoatuambarrna
are ka zha amba ka aniru hen, na bu shi inina yi
nggo a si han ayiyi wa kahre ku ininazzu wa hen,
nabusitaayiyi hen. 21Intabuhidiadibre Are ka
Musa ka ni ighu yi we zhi ngbangbamu, na di bre
ka ttuttumi ni Ivi i Isu 1 anu Yahuda yi nggo anu
Yahuda ba ti nggurr bi.”

A charr ungbamvu ku abangga ba nggo a si si
ani Yahuda hen

* 15:18 Kye zizo Emo 9:11-12.

22 A kye meme nggo, abi ko na angu ba, na
ankpinkpye ba, na abiga ba wemi, a ddu anishirr
abanu a kye ku anu Bulu tuku Barrnaba, na tu ba
kuma na Antakiya. Na ttu Judasi (nggo ri Basaba)
tuku Sila, abiga ba a di kye anishirr aha aba ma
ssu na ashishi. 23 Na tu ba nu angbamvu angga ka
di:

Inta abi ko na angu na ankpinkpye ba, nggo si
amuya amba we,

Inta so chi imba we,

Amuya abangga ba nggo a si si ani Yahuda hen,
zhi nu Antakiya, tuku Sirriya, tuku Silisiya.

24 Inta wo di abanu munta ba a nga ni imba
ba, ni ko bre ki imba are ka nggo gri ki imba
uvi tuku iso ndanda. Inta ngga si tu ba meme
hen. 25Ima yo di inta nggurr bi ni tu abanu ni
imba ba. A ta ga akpamburr munta ba anu Bulu
tuku Barrnaba nggo inta kpanye na ba kakami.

26 A so na undu ku Atiko Yesu Kristi ni ittu na
ashishi. 27 Inta so tu Judasi tuku Sila. Ni ima

yo aba mi ta bre ki imba na akpambarr aseki ka
nggo inta charr nggo. 281zhiIwreikyeisitawre

aba bu di imba ki iha numa zizo hen. Inta mi
kpanye meme yo. Imba bu na aseki angga ka yo

mre. 29Imba bu siriila inggi yi nggo a di zzu ku

anazhi ngga na yi hen, ni si ta ayiyi hen, imba

bu shi inina yi nggo a si han ayiyi wa kahre ku

ininazzu wa hen, ni si zha ayamba ka unuru wa

nggo si siamuwa hen. Imba ti na meme ita wre

ki imba.

Abachi bu di imba so zizi.

30 Abituba a grunu Urushalima, aba griba ku yo
na anko. Aba kuma na Antakiya na ku yo abiga ba

ni inkla iyirr na nu ba ungbamvu ku. 31 Anishirr
ba a bre unghamvu ku na nyarr na kaki kyekye.
32 Anu Judasi tuku Sila nggo a si abi kpa are ka
Abachi, a bre ku abiga are ka ta anko. Are kama a
du abiga ba vu isisurr na kaki ukyekye. 33 Nggo a
sha sonabo abiga ba a gru yo ba na anko niisisurr
iyirr. Aba kakuma na abangga ba nggo a tu ba
nggo. [ 34 Sila nanko a so nabo na si ga ba hen.]

35 Anu Bulu tuku Barrnaba a ku sha so ma ivi nu
Antakiya, na bi na abiga abanu ba na bre ure ku

Atiko ku.

Bulu arianta tuku Barrnaba

na ga ki na nkanka

36 Nggo a sha so ki ivi nabo u Bulu a gru ddu
Barrnaba di, “Di inta ka ga ighu yi nggo inta i bre
baure ku Atiko ku ni kye abiga ba nu uzirr umbarr
ku.” 37 Barrnaba a zha di aba bu gri Yohana, nggo
ayomaduMarrkukye, 33uBulu a kisa di Yohana a
sitagabahen, nadadiakukaabadunuPamfiliya
nu uzirr ku imeme ku na si ga ba kuma ni ikikre
yi hen. 39 A ri anta kakami nu ure ukuma na ga
ki na nkanka. Barrnaba a ba Marrku na ga uddu
ku amasirr kuma nu Sayiprosi. 40U Bulu na anko,
a ttu si Sila nggo di a bu ga ma. Abiga ba a barr
Abachi bu hru ba zizi. 41 Aba ba nu Sirriya tuku
Silisiya na so nggurr abiga ba na aki ka nggurr bi
ka Abachi ka di aka bu kri ngbangba.

16

Timoti a ga anu Bulu tuku Sila
1Bulu a kuma nu Debe na ku gru nabo kuma nu
Lisitra. Uniga numa a ri Timoti a se nabo. Ayirr

ama wa a si ani Yahuda na si uniga meme. Aki
wa yo a si anu Girrki. 2 Amuya abiga ba nu Lisitra
tuku Ikoniya a re are zizi ni itu Timoti. 3 Bulu a
zha du uwa ka gri Timoti kye, ni ima yo uwa a du
ba ayo ku Timotiiji. Ani Yahuda ba weminggo a si
ni ighu ima a hi di aki a Timoti wa a si anu Girrki,
ima yo du Bulu a du ba yo ku iji yi. 4 A di ga igbu yi
nggonadidabaasekikanggoabikonaangubana
ankpinkpye ba nu Urushalima a da a bu na nggo.
Na ddu ba di abu ga are kama. > Meme nggo abiga
banaakikanggurr bi ka Abachiakakringbangba
nu ure ku Abachi ku, na gru so ngri mwe ni ivivi

yi.

Ula ki Bulu nu Torrowa
6 Anu Bulu a zirr ba na a nga ka Frigiya tuku
Galatiya. Izhi Iwre yiisi du ba a da itu yi na anga
ka Asiya hen. 7 Nggo a nga nu udirr ku Misiya na
zha di aba ka rrinu Bitiniya, Izhii Yesu yiihan ba
ni rri yi. 8 Aba kye na tsi ba nu Misiya na ji kuma
nu Torrowa. 91 ni ibittu ula u ki Bulu di Unushirr
nu Makidoniya a nga ni kri so barr ma di, “Nga
nu Makidoniya ni zi inta.” 10 Nggo ula ku ki Bulu
meme nggo intaihidi Abachiakodadiintabubre
ku anishirr bu Makidoniya ure umaku mre inta
ttu kpa ku kuma ni Makidoniya wa.
Lidiya arriniigayinu Filipiya
1 Inta gru nu Torrowa nu uddu ku amasirr ni
darr ba nu Samotrakiya. Ambre ka nggarr inta
nga nu Niyapoli. 12 Ni gru nabo i rri ga umi
kuma nu igbu unkpi nu Roma numa na anga ka
Makidoniya ka. A yo ma di Filipiya. Inta i sha so
mwe ivi nabo.

13Na Azhibarr a Isu anu Yahuda wa inta ssuzzu
ni igbu wa ni kuma nu unddu ku inyi ku ni kye

di inta ta hi abubo wa nggo ani Yahuda ba a ku
di barr Abachi nggo. Inta ku so ni re na amba ba
nggo a ni nggurr bi nabo nggo. 14 Ayamba numa
nggo a wo inta ni so re yi a ri Lidiya na zhi nu
Tiyatirra. A gri iki isurr 1 kri inklo nggi di re.
Ayamba ama wa a di ga Abachi. Atiko wa a bwu

ku isisurr na du ma shirr ku Bulu atu. 15 A zzu ba

na abi iko ma ba na amasirr wa nggo, uwa ga inta
naditsikiinta ango di, “Imba ti kye ingga ki umga

na inta di inta gru ga ma.

A vu anu Bulu tuku Sila a harr
16 Azhibarr anuma nggo intaiso kumana abubo

a ibarr Abachi, ni zzu ma nu uva ugarr numa ku
na anko. A siniizhi indanda. Izhiyiididumaa
da aseki ka nggo a taka la ni ichi nggo. Na di kpa
ku akikye ama ba azo ni ina ima. 17Uva wanggo a
gaintanaanuBulunadihantudi, “Anishirr angga
ba a siamirr iko ba Abachi Unkpi Kakamiwa. Aba
yo di tsarr anko a ikpa ttungo a Abachi wa.” 18 Uva
wa a ga ba na di na meme ni ivivi yi. Unfu gru ki
Bulu, uwa kasarr na ddu izhi yi di, “Nu ukyekye
ku nggo u se ni isa i Yesu Kristi, ingga du uwa bu
ssuzzu nu uva wa ku!” Mre, izhi yiissuzzu glo nu
uva wa ku na attuttu ama wa.

19Nggo akikye ama ba a hi di anko a azo ambarr
wanuuvawakuatarrhanba, mre nadubavianu
Bulu tuku Sila gri na kuma na abubo a ibre amu
wa nggo a se ni inkla i ri udu yi. 20 Na gri ba kuma
na abi bre amu ba ba na ku ddu ba di, “Anishirr
angga ba a si ani Yahuda, na nga ni ko tto itsi ni

igbu amunta wa. 21 A nga ni ko tsarr itsarr ihehe
di inta bu na aseki anuma ngga nggo inta si di na

na ako munta hen. Inta sa anu Roma ni si di na
aseki akama hen.”

22 Anishirr ba a gru zi ba kuttu anu Bulu tuku
Sila. Ankpinkpye abi bre amu ba a du ba nga
inkinkru i anu Bulu yi tuku Sila nga hre, na da

ku anishirr ba di a bu hlo ba na amfarr. 23 A hlo
ba kakami na gri ba ku harr na da ku uni harr

abubo wa di a bu harr ba gbangba. 24 Uni harr
abubo wa a na inkindirr yi nggo a da ku nggo. A
gri ba ku harr na abubo wa nggo a harr wa nu
umi kakami, na lo ba ache na aza gri ku lo na
ankpunkpu inkinkurr ankpinkpi.

25 Na atsutsu ibittu nggo anu Bulu tuku Sila a

so barr Abachi na so ru asarr. Abi kri ni iharr
abanu ba a so shirr atu. 26 Mre aba gru wo abubo

wa a battu kakami. Anko ka abubo a harr ka a
bwu. Ache ka a ddu hre ku anishirr ba we na ango.

27Uni kye abi kri harr ba a kasi na hi anko ka a kru
ibwu yina kye di abi kri ni harr ba a ssuzzu kuma
nado ba. Na ttu anjingba ama ka du uwa ta ngu itu
ima. 28 Nggo Bulu a nggarr ito na ku da di, “si han
ukpa muwa hen, inta ngga so wemi!”

29 Uni kye abi kriiharr ba a du ba gri ku uru. Na
kru ku jaku so wri kpakpa ku anu Bulu tuku Sila
na aza. 30Na ddu ba ssuzzu na zhi ba di, “Ingga ta
na ki ngginggi ni du ba kpa ingga ttungo?”

31 Anu Bulu a ddu ma di, “Uwa bu kpanye na
Atiko Yesu ku, uwa ta kpa uwa ttungo na abi iko

amuwa ba.” 32 Mre aba bre ku na abi iko ima
ba we ure ku Atiko ku. 33 Ni ibittu ima, uni harr
abubowa agrianuBuluassuzzukunglaba ankpa

ka. Aba a zzu ma na abi iko ima ba we na amasirr
keke. 34 Uni kye abi kri ni iharr wa a gri anu Bulu

na kuma ni iko ima, na ku nu ba ila ri. Uwa na
abi iko ma ba a nyarr kakami nggo a kpanye na
Abachi ku nggo.

35 A zzu na ambre ka, abi bre amu ba a tu abi ta
iku ba di a bu da ku abikye abi kri ni iharr ba di
a bu ttu anu Bulu ttungo du ba kuma. 36 Uni kye
abi kri iharr ba a ddu Bulu di, “Abi bre amu ba a
tu ba diingga bu ddu uwa tuku Sila ttungo di imba
kuma. Imba bu ssuzzu kuma ywiywimi.”

37U Bulu a ddu abi lo ukpa ba nggo a tu ba nggo
di, “Intaisinainkindirr numa indanda hen, aba a
gri inta ku hlo na ashishi ka anishirr na abi. Nu
nggo inta i si anishirr abu Roma mi, aba ka na
griinta ku hlo na ashishi ka anishirr na si wo ure

umunta ku bari hen. Na turr inta surr nu uki ku
iharr. I ziza nggo aba da aba ta ddu inta ttungo na

yi? Inta ka. Du ankpinkpye bu Roma abangga a ta
nga ni ddu inta ssuzzu na ki imbarr.”

38 Abi lo ukpa ba nggo a tuba di a bu ni ddu anu
Bulu ttungo nggo a kakuma ku da ku abi bre amu
ba. Nggo abi bre amu ba a wo di anu Bulu tuku
Sila a si anu Roma, isisu ki ba. 39Ima yo du ba a
nga ni tsi ku anu Bulu ango, na gri ba ssuzzu nu
uki ku iharr ku na ddu ba di a bu share ni igbu wa.

40 Bulu tuku Sila a ssuzzu nu uki ku iharr ku na
kuma niikoiLidiya. Nggo a ku hi amuya abiga ba

nabo na re ba ure ku nggo u ta nu ba ukyekye. A
re kre nggo na kuma.

17

A ki Bulu na abu zirr ama ba iha nu Tesalonika

1 Anu Bulu a zirr ba ni ighu yi nggo a yo yi di
Amfipoli tuku Apoloniya na nga nu Tesalonika,
nggo uki ku issubi ku ani Yahuda ku u se nggo.
2Bulu a rri ga ba nu uki ku issubi ku né ta a di na
ttuttumi. Bulu a ki Ivi Isu ani Yahuda yi itarr, na

ku dire na anishirr ba ba nu ure ku Abachi ku. A
dibre ba inkindirr yi nggo ure kuudanggo, 3nadi

bre ure ku Abachi ku a tsarr anishirr ba diiwre u
Kristi wa nggo Abachi a ttu ma na tu ma a ta kiiha

na tasi ni ibe. Bulu a ddu ba di, “Yesu uwama yo
ingga ko da ki imba ure umaku, uwa yo a si Kristi
wa.” 4 Ani Yahuda abanu ba a kpanye nu ure ku
anu Bulu ku na nggurr bi na di zirr na anu Bulu
ba tuku Sila. Anu Girrki abanu shishemi nggo a di
kru isisu i Abachi, a bi na amba ankpinkpi ni ighu
wananggurr binadizirr naanuBulu ba tuku Sila.

> Ani Yahuda ba a ki unfu nggo anishirr
shishemi a kpanye nu ure ku Bulu ku. Na kuma
ku yo anishirr amimi nggo a so gigyemi a nggurr
bi ki abi tto itsi. A na meme na du anishirr gru
so tto itsi ni igbu wa, na narr kuma ku ttu iko 1
Jaso na so zha anu Bulu tuku Sila wre ba bu gri
ba ssuzzu nga ku akpa anishirr wa. 6 Nggo a zha
ba chankarr nggo na vi anu Jaso na amuya abiga
abanu gri na kuma na ankpinkpye abi igbu ba
ba. Na so hantu da di, “Anu Bulu tuku Sila aba yo
a so tto itsi kago, na nga ni igbu amunta wa, 7u
Jaso a kpa ba zu ni iko ima. A si so na inkindirr yi
nggo Kayisa a da di inta bu na hen. A so da di uttu
numa mu a se na ri Yesu.” 8 Anishirr abi igbu ba
na ankpinkpye ba a wo meme mre na varr abubo.
9 Ankpinkpye ba a du Jaso na anishirr banu ba a
ni inklo na ttu ba ttungo na du ba kuma.

Bulu tuku Sila a kuma nu Berriya
10 Thittu ki nggo, amuya abiga ba a du Bulu
tuku Sila a kuma nu Berriya. Nggo a ku rri nggo,

na kuma nu uki ku issubi ku ani Yahuda ku.
11 Anishirr ba nu Berriya a kpa ba zizi mri anishirr

bu Tesalonika ba. A shirr atu ku ure umbarr ku,
na so di bre ure ku Abachi ku ni ivivi yi na ga aba
ta kye ka bu inkindirr yi nggo Bulu a di da i si jiji.
12Tna ima i du anishirr shishemi nabo a kpanye
nu ure ku Abachi ku. Amba anu Girrki shishemi,
nggo anishirr di kye ba ssu na ashishinggo, aba mi
na aniru anu Girrki shishemi a kpanye nu ure ku
Abachi ku meme.

13 Nggo ani Yahuda abu Tesalonika ba a wo di

Bulu a so bre ure ku Abachi ku nu Berriya meme,
na gru nga nabo ni du anishirr ba nggurr bi na
varr abubo. 14Mre amuya abiga ba a gru turr Bulu
kuma nu unddu inyi kuna du anu Sila tuku Timoti
a so nu Berriya. 15 Anishirr ba nggo a so gri Bulu
na kuma nggo a ga ma ku rri na Atina. A ka ta

kuma u Bulu tu ba da ku anu Sila tuku Timoti di
a bu nga nu uwa ku korr.

Bulu are na anishirr bu Atina ba

16 Nggo Bulu a so kye anko anu Sila tuku Timoti
nu Atina, na vriisisurr nu nggo igbu wa a tsarr ssu
na ana abdachi. 17Bulu a di rri ga ba na aki ka issubi
ka, ku di re na ani Yahuda ba ba tuku abangga ba
nggo a si si ani Yahuda hen na di barr Abachi. Na
di krinariantana anishirr bangga nggo anganye
wokunggo. 18 Anishirr abanu nggo a yo inggurr bi
imbarr yi di Ipikurriya tuku abanu nggo a yo ba di
Sitoyi, aba mi a di nga ni ri anta na ku. Abanu ba
a da di, “UOwama a bre angginggi?” Abanu zizo a

dadi, “A zzuna ta a sore niituidabdchi ba anishirr
bi igbu numa.” A singgo a wo Bulu a di re ba ni
ituiYesu niitasiima yiniibeyi,imayodubaada
meme. 19 A si ima yo aba a yo Bulu di a bu ga ba
kuma ni issubi yi nggo di na yi na abubo nggo a ri

Ariyopagu.” Na ddu ma di, “Da ki inta itsarr ihehe
yi nggo uwa so re ni itu yi nggo. 20 Aseki numa
ka nggo inta i wo uwa so bre nggo inta nise wo ka
kye. Inta zha di inta ka hi achi ka a are akama.”
21 (Anishirr bi ighbu nu Atina ba, na abanu nggo
a gru isorr nga ni di so ngu azhi wa yo gigyemi
nabo, nggo a di zha di aba ka so di bre na wo aseki
ahehe).

22 Mre u Bulu a gru kri ni ichi i anishirr ba nggo
a so ni issubi yi na ddu ba di, “Anishirr ba Atina,
ingga i hi di imba di ta ukpa kakami ku are ka
iga. 23 Nggo ingga so zirr ga umi ighu umba ku ni
hi ankla na aseki ka nggo imba ku di barr abachi
amba ba nggo, ni ku hi ba a charr ni inkla i akikre
numa di: WANGGO A SI KU ABACHI WANGGO
NGGO INTA SI HI MA HEN. Uwanggo nggo imba
di kuchu ni barr ma nggo ni si hi ma hen, ingga so
re ki imba ni itu ima yo.

24 “Abachi nggo a na ingbingbru yi na aseki ka
nggo a se ni inghingbru yi we, uwa yo si Atiko wa
nggo a hru unkplassu ku tuku imimi yi, na a si di
rri so nu uki izhi nggo Unushirr a me hen. 25 Na si
di zha inkindirr yi nggo Unushirr a ta na ku hen.
Uwa yo a nu anishirr ba wemi iso tuku ususi, na

aseki ka wemi. 26 Abachi a na anishirr ba wemi ni
ingbingbru yi zhi nu unushirr uyirr ku,naduba a

* 17:19 Ariyopagu: Akaba a ankpinkpye bi hru igbu nu Atina. A
sind ta siabibre amungga.

ga so kago ni ingbingbru yi we. Uwa na nkpama
a zu ba ivi imbarr yi ni inkla iso imbarr yi bari
na na ba. 27 Abachi a na meme wre ku anishirr a
bu zha ma na zha kago hi di a ka zha ma hi. Ni
ima mi, Abachi a si ta anko nu uyirr amunta ku

hen. 28 ‘Inta i rri so na ku. Ni zirr na ku niise na
ku. Abanu abi ru asarr amba ba a da di, ‘Inta si
amumarr ama.’

29“Nunggo inta i siamumarr ba Abachi, inta bu

si kye ma ki ankpunkpru azhi wa nggo a na wa ni

izinarriya ka azurrfa ka ingbinta hen. A si si na
ta si inkindirr inuma nggo unushirr mu han kye
na na yi ku itu ima hen. 30 Ni ikuchi yi, Abachi a
nggurrima a zhiwe, nunggo anishirrasi himuna
nakahen. Uwaatasizizanggonanko, Abachiada
di anishirr kago we a bu kasarr nu umimi umbarr
ku na kanga nuuwa ku. 31 Abachi a ka zu azhibarr
ba nggo uwa a taka ni bre amu ku anishirr we na
si taka ka unuma mri hen, na a ka ttu undurr ni

bre amu ama wa ba. A tsarr inta kakami du uwa a
tanameme. Imayoiduma aduUnushirr uwama

atasi.”

32Nggo anishirr ba a wo Bulu ni da di ugo numa
a ttuna atasiniibe, ambarr abanu ba a gru so me.
Abanu ba a da di, “Inta taka wo ku uwa ure ukuma
bwe mu.” 33 Meme mre u Bulu a gru share na du
ba. 34 Aniru abanu a kpanye nu ure umaku na kpa
Abachi. Dayonisu nggo a si aba yo a di na issubi i
Ariyopaguyiakpanye nu ure ku Bulu ku. Ayamba
numa a ri Damarri, uwa mi na abanu a kpanye nu
ure ku Bulu ku na kpa Abachi.

18

Bulu bre ba Ure ku wre ku nu Korrintiya

1 Bulu a re kre na abubo a issubi a Ariyopagu
wa nggo na gru nu Atina kuma nu Korrintiya. 2 A
ku hi anu Yahuda numa nabo a ri Akila, nggo
a ngri ma nu Ponto. Aba mi a nga ni ivivi ima
yo zhi ni Italiya tuku uwama Priskila, nu nggo
Kayisa Kladiyu a han anu Yahuda ba share nu
Roma nggo. Bulu a kuma na ba, 3 na ku so nabo

na di na undu na ba. Undu umaku u si ku di na
inggakpa i ttu ahru. Akila mi a di na undu kuma

yo. 4Nilviilsuianu Yahuda yi Bulu a di ga ba ku
di ri anta na anu Yahuda, na anu Girrki ba ba nu
uki ku issubi ku di a bu kpanye na are ama ka.

> Nggo ani Sila tuku Timoti a nga zhi nu Maki-
doniya, Buluabaivinadibre baure ku Yesu kuna
di tsarr ani Yahuda ba kakami di Yesu yo si Kristi
wa. % Aba a gru kisa ku Bulu na bre aseki amimi ni
ituima yi, uwa a tsikisa na hi ihurr™ glo ni iki isurr
ima yina ddu ba di, “Imba ti du Abachi a ka imba,
imba taka yl ku atu amba. Ungo umungga u sama
nuumi. Ziza nggo ingga ta di kuma na abangga ba
nggo a si si ani Yahuda hen.”

7 A da meme mre na ka ku di so ni iko i Titiyu

Yustu. Uwama a si si ani Yahuda hen na di barr
Abachi. Iko ima yi i si hinga nu uki ku issubi ku

ani Yahuda ku. & Krispu, ankpye nu uki ku issubi
ku ani Yahuda ku, uwa mi na abi iko ma ba we
a yo isisurr na Atiko wa ku. Abanu shishemi nu
Korrintiya a wo Bulu. A zzu anishirr ba wemi
nggo a yo isisurr na Atiko wa ku nggo na amasirr.

* 18:6 Hiihurr glo: Uwanggo a siigbye utu di Bulu a re kre na anu
Yahuda ba nu umi ighu ku.

9 Azhibarr anuma ni ibittu Atiko wa a nye ku
Bulu nu ula na ni ddu ma di, “Si du isisu ki uwa
hen. So bre ure umungga ku meme yo ni si so
ywiywimi hen. 10 Ingga i si ta ka uwa du hen.
Undurr a si ta na ku uwa inkindirr indanda hen.
Anishirr shishemi ni 1gbu nggo a si amungga.”
11 Mre u Bulu a so ki ise ni inkpu nabo na di tsarr

anishirr ba ure ku Abachi ku.
12 Nggo a na Galiyo ki ugona nu Roma na anga

ka Akaya, anu Yahuda ba a nggurr bi na vu Bulu
na kuma na abubo a bre amu. 13 Na ku da di,
“Unushirr wa nggo a ko re anishirr di a bu di barr
Abachina anko anuma nggo are amunta ka a si di

inta bu na hen.” .
14Buluatasorenggou GaliyoadduanuYahuda

badi, “Imba anu Yahuda, ka di Bulu a na inkindirr
indanda ingga ka shirr ki imba atuni wo. 15Uwa a
sl iri anta mu ni itu i ankpi are, tuku asa, na are
amba ka. Imba ku ssubi na ki imbirr yi. Ingga
nggo si ta si uni bre amu ku are a kama hen.”

16 Na han ba ssuzzu na akaba a bre are wa. 17 Aba
we a vu Sositene, ankpye nu uki ku issubi ku ani

Yahuda wa, na hlo ma na ashishi ka abi bre amu
ba, u Galiyo a si kakye ba mi hen.

Bulu ka kuma na Antakiya wa nggo a sinu anga

ka Sirriya
18 Bulu a sha so mwe ivi na amuya abiga ba ba
nu Korrintiya, mre na gru ga ijirrigi i amasirr na
anu Priskila tuku Akila na kuma nu Sirriya. A nise
gru, u Bulu a shi ku Abachi azhi, ima yoiduma a

kurr ituf ima yi bari na gru ni igbtt nu Kenkriya

T 18:18 Kurritu: Inaimaiditsarr diani Yahudaba a soiviyinggo
a da zu ku Abachi kre ba.

wa. 19Nggo a rri nu Afisa nggo u Bulu a ka anu
Priskila tuku Akila du. Na rri nu uki ku issubi ku
na ku so ri anta na ani Yahuda ba ba. 20 Aba ddu
ma di a bu sha so ta anko na ba, uwa ka. 21 Na ta
so kuma na ddu ba di, “Abachi 't kpanye ingga i
taka kanga niimba ba.” Mre na ga ijirrigi yi kuma
na Afisa. 22 Bulu a rri nu Kayisarriya nggo na ku
kuma nu Urushalima ku chi abiga ba nabo barina
kuma nu Antakiya.

23 A so ki ivi ntsi na gru nabo, na kuma na anga
ka Galatiya tuku Frigiya, na di da ku abiga ba di a
bu kri karrkarr.

Apolo a bre ba ure ku nu Afisa tuku Korrintiya

24 Ani Yahuda numa a yo ma di Apolo, a ngri ma
nu Alezandra. A nga nu Afisa. A hi ure kakami na
hi angbamvu ka Abachi ka kakami meme. 25 A kpa
ibre ima yi na anko a Atiko wa na dire na tsarr ba
ni isisurr iyirr ni itu i Yesu ni isisurr nu ukyekye
umaku we. Niina ima mi uwa hi ure ku izzu na
amasirr uku yo mre nggo Yohana a bre nggo. 26 A
gru so re sama ni kru isisu nu uki ku issubi ku.
Nggo Priskila tuku Akila a wo ma ni ire yi, na gri
ma na kuma ni iko imbarr yi a ku bwu ku ashishi
zizina anko a Abachi wa.

27Nggo Apolo a gru du uwa a ta kuma nu Akaya,
abiga ba nu Afisa a zi ma na charr ku amuya ba
nu Akaya di a bu kpa Apolo na ango ahaha. Inga
ni sha so ima yi i zi abangga ba nggo uzizi ku
Abachi ku u du ba kaki abiga nggo. 28 Apolo a kri
karrkarr na re mri ani Yahuda ba. Nggo a tsarr ba

na Angbamvu ka Abachi ka di Yesu yo a su Kristi
wa.

19

BuluarenuAfisaniituiYesu

1Nggo Apolo a se nu Korrintiya, u Bulu a di zirr
ga ighu yi na nga nu Afisa. Na nga ni hi abiga
abanu nabo. 2Na zhi ba di, “Imba i kpanye ni Yesu
ku nggo, iimba i kpa Izhi Iwre yi?”

Aba a ddu ma da di, “Iya, inta nise wo mi di Izhi
Iwreise.”

3Bulu a zhi ba di, “Izzu na amasirr imba yi i si
ita nggi?”
~ Aba ddu ma di, “I si izzu na amasirr i Yohana
1yo.”

4 Bulu a ka sa ba di, “Yohana a zzu anishirr na
amasirr wa wre ba bu kasarr kanga na Abachi ku.
Na da ba kye ma di undurr unuma a so nga. Na
ddu ba di a bu yo isisurr imbarr yi na ku. Yesu yo
a si undurr uwama nggo Yohana a so re ni itu ima
yi nggo.” 5 Nggo a wo meme mre na du ba a zzu
na amasirr ni isa i Atiko Yesu yi. ¢ Mre u Bulu a sa
ungo na ba Izhi Iwre yi inga ba, aba a re ni irrirri
na nkanka. Na bre ku anishirr ure ku nggo zhi na
Abachi ku nggo. 7 Aba wemi a se aniru awurr na
aha.

8 Bulu a rri kuma nu uki ku issubi ku, na ki ihwa
tarr na dibre ba ure ku Abachi ku kyekye mina tsi
ba ango, di a bu kpanye di inkindirr yi nggo uwa
kpanye hen. Na bre ku anishirr ba aseki amimi ni
itu i Anko a Atiko wa. Niima yo, Bulu a ka ssuzzu
share na ba, na gri abiga ba kye. Ni ivivi yi a so
di tsarr na abubo nggo Tirranu a di tsarr nggo.
10 Bulu di na meme ki ase aha, mre anishirr ba na



Indu 19:11 Ixxii Indu 19:20

anga ka Asiya ka, ani Yahuda na abangga ba nggo
a sisiani Yahuda hen a wo ure ku Atiko ku.

Amumarr bu Sikeva a na da aba ta han anazhi
ndanda ssuzzu
11 Abachi a du Bulu a ko na aseki ka ikagri. 12 A
vu aprinkru ka ihi ajiji tuku ka ilo na anklampi
nggo Bulu adilonanaundumi, agrikuabivriba,
aba wre, anazhi ndanda ba a ssuzzu ku anishirr
nu ukpa.

13 Ani Yahuda abanu a di zirr kago na di han

anazhi ndanda ssuzzu ku anishirr. Aba mi a na
da aba ta han anazhi ba ni isa i Atiko Yesu. A ddu
anazhi ndanda ba di, “Inta ko nggarr ito ni imba

ba di, ni isa i Yesu wanggo nggo Bulu a di re ku
anishirr ure umaku nggo, ssuzzu yi nu unushirr
wanggoku.” 14 Ankpye abikye ani Yahudanuma a
ri Sikeva, a se na amumarr aniru atangba aba a so
dinamemeyo. 15Izhindandayiiddubadi, “Ingga
1hiYesunihiBulu, uwa a ta siimba, imba sa abata
ngga?” 16 Mre ugo uni ku izhi ndanda wa a gru
kuttu amumarr bu Sikeva ba na hlo ba. Thlo yiisi
kakami, aba a kru ssuzzu ni iko yi na angbanja iki
na so ja ayiyi nu ukpa.

17 Ani Yahuda ba na abangga ba nggo a si si ani
Yahuda hen, a wo ure kuma kago Afisa, isisu i ki
ba, aba a ghyarr asa ni isa i Atiko Yesu yi kakami.
18 Abiga ba shishemi a ssuzzu na abi na so bre
aseki andanda ka nggo aba na ka nggo. 19 Abi
di ki utirr shishemi a vu angbamvu ka ibre utirr

ambarr ka a ssuzzu ni tuna ashishika anishirr we,
Inklo yi nggo a ka vu angbamvu ka re na kpa yi

nggo ka ma azurrfa ukri so kywi. 20 Ina ima i du

ure ku Abachi ku u kaki kyekye anishirr a wo ku
kago.

Anishirr a tsi kputtu nu Afisa

21 Aseki angga ka a vu sarr nggo Bulu a gru du
uwa ta banu Makidoniya tuku Akaya na kuma nu
Urushalima. Bulu a da di, “Ingga ti kuma nabo,
ingga ta ku kuma nu Roma meme.” 22 Bulu a
tu abi zi ma aha, Timoti tuku Irrasitu kuma nu
Makidoniya, na a sha so na anga ka Asiya ka bari.

23 A si ni ivi ima yo ivri i rri nu Afisa ni itu i
Anko a Atiko wa. 24 Uni di la aseki na azurrfa
numa a ri Demetru a la uvu uki izhi nggo u si
nda ta si uki ku barr abachi animba wa nggo yo
wa di Atemi. Undu ukuma u di gri ku abu undu
abama inklo shishemi. 25U Demetru a yo ba bi
na abanu nggo undu umbarr ku mi si meme na
ddu ba di, “Amuya, imba 1 hi di inta di kpa inklo
shishemi nu undu unggo ku. 26 Imba mi i wo ni
hi inkindirr yi nggo u Bulu undurr nggo a so na.

A da di dbachi abangga ba nggo anishirr a me na
akpambarr a si si dbachi hen. Anishirr shishemi
a wo na kpanye ku ni ighu nu Afisa tuku anga ka
Asiyakawe. 27Isisu inggiisinggo anishirr a ta kye
undu umunta unggo ku ndanda mi. A si siima yo
mre hen, ivriinkpi inggi i si nggo anishirr a ta kye
uki ku ibarr ku abachi animba wa Atemi na kpa
ku chirr. Isa ima yi ita jaku na ashishi ka anishirr.
Uwa yo a si dbachi animba wa nggo anishirr kago
Asiya tuku ingbingbru yi we a di kuttu na barr
uwa yo.”

28 Nggo abi la aseki ba a wo are akama, mre na
varr unfunfu na gru so hantu di, “Atemi nu Afisa

a sikaba!” 29 Anishirr kago ighu wa a wo na gru ko
kye nkankarr mi, na vu anu Gayu tuku Arristaku.
Abama a si anishirr bu Makidoniya nggo a di ga
Bulu. Anishirr ba a gba ba na narrma kuma na
abubo nggo anishirr a bi ighu ba a di nggurr bi.
30 Bulu a gu gru du uwa ta rri na akpa anishirr
wa ku, abiga ba a han ma. 31 Ankpinkpye abi ighu
abanu ba nggo a si ku Bulu ikpikpa ima, a tu ba tsi
ku ango di a bu si kuma na abubo irro wa hen.

32 A so na meme nggo, issubi i ka kaki varrvarr
ba. Abanu a hantu na da inggi yi, abanu da inuma
mu nanka. Inkindirr yi nggo i du ba a na meme
nggo i si nu nggo igarr imbarr yi a si hi inkpi iyo
ba ni nggurr bi yi hen. 33 Ankpinkpye anu Yahuda
ba shishemi a turr ugo numa a ri Alezanda yo ku
anishirr ba ni ichi, na gru so bre ku inkindirr yi
nggo a ta da nggo. Mre uwa ki ba nu ungo di a
bu ba ttungo, wre ku bu bre ba inkindirr yi nggo
i ko la. 34 Nggo anishirr ba a hi di a si ani Yahuda,
mre na gru so hantu ki awa aha na so da inkindirr
ilyiyirr ima yo di, “Atemi nu Afisa a si kaba!”

351 ni ikikre yi ankpye uni charr ni igbu wa a
du anishirr a ba ki ywi. Na ddu ba di, “Anishirr
bu Afisa, anishirr wemi a hi di igbu nu Afisa,
uwa yo a di kye uki ku ibarr ku Atemi ku, na di
kye ba ingbinta™ yi nggo i jaku zhi nu unkplassu.
36 Undurr ka si ri anta na aseki angga ka hen. Ni
ima yo, imba bu ki ywi ni si na inkindirr sama na
amarr hen. 37Imba gri anishirr angga ba ni nga ni
inggya aba asikiayina akikabarrkahen,nasida

* 19:35 Ingbinta: ka bu uwanggo a siingbinta yi nggo anishirr ba
akye diizzu Atemi.

inkindirr indanda ni itu i &bachi animba amunta
wa hen. 38 Ka di Demetru ni inkpu abu undu ba a

se ni ivri nu undurr ku, abi bre are ba a zu ni ivi
yi nggo abi vri a bu ku bre are ambarr ka nabo.
39Imba ti sini inkindirr mri meme nggo imba zha
nggo, aba a ta kakuissubikiimba niissubiiighuyi
nggo ankpinkpye ba a di yo yi nggo. 49 Anu Roma
ba a ta ba di inta ngga i tto itsi kputtu yi nggo a
tsi ari nggo. Undurr ka si da inkindirr i kpanye
nggoiduba atsiarihen. Inta mika sida inkindirr
jiji nggo du anishirr ba a gru na meme hen.” 41 A
re meme Kre nggo, na du anishirr ba na abubo a
issubi, na ga kuma na ako ambarr.

20

Bulu a ka kuma nu Makidoniya tuku Girrki

1 Nggo itsi kputtu yi i ba ttungo nggo, u Bulu a
yo abiga ba nggurr bi na bre ba are ka nggo ta
nu ba ukyekye ni iga yi na ddu ba du uwa a so
kuma. Mre na gru kuma nu Makidoniya. 2 Bulu
a ga anga akama na di bre ba are shishemi nggo
a ta du ba kri kyekye ni iga yi nggo. Na nga nu
Girrki, 3 na ni ki ihwa itarr nabo. A ko ttu ukpa
ku kuma nu Sirriya nggo na gru wo di ani Yahuda
ba a ko ssu anko nggo a tangu ma, a hi meme nggo
na kye na ka ba nu Makidoniya. 4Sopata, uvuvurr
a Pirru, nggo zhi nu Berriya nggo, a ga ma. U
Arristaku tuku Sekondu a zhi nu Tesalonika, Gayu
a zhinu Debe, anu Tikiku, u Trofimu a zhi na anga
ka Asiya, tuku Timoti abi na ga Bulu. > Anishirr
angga ba a kuchi ku so bi inta nu Torrowa. 6 Inta
iriIga i Unfonfo ni Sama ni Iyisti wa nggo ni ga

amasirr ankpi wa zhi nu Filipiya, ni ki ivi kywi
bari ni nga na ba nu Torrowa ni so ki ivi itangba
nabo.

Bulu kuma nu Torrowa ankpu akikre

7Na Azhibarr a Isu anu Yahuda wa, niingbahru,
inta ku nggurr bi na Agbugba a Atiko ni ri ila bi.
Bulu a re na anishirr ba ba, na re ma na atsutsu
ibittu, nunggo a hi du uwa a ta share na ambre ka
nggo. 8Ingba iru shishemi i so la nu uki ku ussu
ku nggo inta i so na issubi yi nggo. 9 Uvuvurr nze
numa a ri Yutiku a so niiywirr iukina so durrina,
nggo Bulu a so re na ba tanko mi. Ina yi gru vu ma
kakami, uwa ji zhi nu ussu ku tarr ku nga ni jaku
ni imimi. Aba gi ma nggo uwa si iku mu. 10 Bulu
ajinga na ba niimimi na ni kuklo na nyarr iku yi
grinaango. Na ddu anishirr ba di, “Sivriyihen, a

nisu utsitsirre.” 11 Mre na ka hun ko nu uki ku ussu
ku mi unfonfo wa ta na abiga ba ba. Nggo Bulu a

re na ba tanko ma na anza ambre, na gru kuma.
12 Anishirr ba a ga uvuvurr wa tsitsirr ko ni iko ni
isu isisurr kakami.
Bulu zhi nu Torrowa na kuma nu Miletu

13 Inta kuchi kuma ni ijirrigi i amasirr yi ni ku
darr kuma nu Aso, nu nggo Bulu a ta ku rrini inta
ba ni ijirrigi yi. Uwa yo a da di inta bu ka zzu
ba uwa nabo, nu nggo uwa a ta zirr na aza mu
kuma nabo. 14 A hi inta nu Aso nggo inta gri ma
kye ni inta ba ni kuma nu Mitilini. 15 Inta gru nu
Mitilini ni nga na inkla numa ni ingbahru nggo a
ka kri nabo na kye Kiyosi i. Inta zzu nu uha wa
ni nga nu Samosi. Ambre ka nggarr, inta rri nu

Miletu. 16 Bulu a ba ni isisurr ima du uwa a ta sarr
ba nu Afisa, wre ku uwa bu si ku ta anko na anga

ka Asiya ka hen. A so narrma du uwa ka rri nu
Urushalima na azhibarr a nggo a yo wa di Pentiko
nggo.

Bulu a re ku akikre bu Afisa ba du uwa so kuma
17Nggo inta rri nu Miletu, u Bulu a tu ba kuma
nu Afisa ku da ku akikre abiga ba nabo di a bu
nga ni hi uwa. 18 Aba a nga nggo uwa ddu ba di,
“Imba hi nggo ingga i di si ni imba ba ttuttumi,
bazhi na azhibarr a imeme wa nggo ingga irri na
anga ka Asiya ka. 19 Anu Yahuda abanu ba a ssu
anko ka ngu ingga na ki ingga iha na ni ingga i vri
kakami, ni ina ima mi ingga i ka ni ki itu nggi na
ashishi na ashishi ni so na undu ku Atiko ku. 20 Ni
ditsarritsarr imungga yina abi tuku na ako amba
wa, ingga 1 si sha inkindirr izizi inuma sharri ki
imba hen. 21Ingga gbye ku ani Yahuda ba utu na
abangga ba nggo a si si ani Yahuda hen, di a bu
kasarr nu nggo a di la ure ku Abachi na kpanye ni

Yesu Atiko amunta wa ku.
22 «“Ziza nggo, ingga ta na inkindirr yi nggo Izhi

Iwre yilko da diingga bu na nggo. Ingga so kuma
nu Urushalima, ni si hi inkindirr yi nggo i ta la ni
ingga ku nabo hen. 23Ingga i hi inkindirr iyirr yo
nggo Izhi Iwre yi i so gha ki ingga utu ni igbu yi
wemi nggo ingga 1 zirr, di a ta ku harr ingga nu
uki na ki ingga iha. 24Ingga i si ba iso imungga yi
niingbingbru inggi yi ki inkindirr niingga ku hen.
Ingga na meme, wre ki ingga bu kre undu ku nggo
Atiko Yesuwa aniingga diingga bunanggo. Undu
ukuma nggo u si diingga bu da ku anishirr Ure ku

wre ku ni itu i uzizi ku Abachi ku. N
25 “Ingga zirr kago imba we ni di da ki imba ure

ku ittu i Abachi yi. Ziza nggo, ingga i hi di uyirr

amba a si taka hiingga zizo hen. 26 Uwa a siniima
yo, ingga so da ki imba kakami di, unuma ni imba

ba a ti ka ku zha abubo a iso chankarr na Abachi
ku, u ungo umungga u sama nu umi. 27 Ingga si ka

inkindirr numa nggo Abachi a da du uwa taka na
ku anishirr sharri ki imba hen. 28 Ssu ikpa imba
yi gri zizi na anishirr ba nggo Izhi Iwre yi i vu ba
a sa ki imba na ango nggo. Imba bu gri abiga ba
na ta si abi ka ilando ngga. Aba yo a si ilando yi
nggo a re yi na ayiyi a Uzuma wa. 29Ingga i hi di
ingga ti share, anishirr abangga ba nggo a sinata
siininazzu ndanda a ta mirri na abiga ba ba, na ta
ki ba ankpa. 301vi yi i so nga nggo anishirr abanu
nu umiumba ku a ta bre ku abiga ba miimu aba ta
gru ka imba du, na ga imu yi. 31 Kri karrkarr yi ni
si kpamusu yi hen. Ingga i di yi ashishi na azhi ni
ibittu ni di tsarr imba ure ku Yesu ku ki ase atarr.
32 “T ziza nggo, ingga ka imba i sa na ango ka
Abachi. Si kpamusu nu ure ku uzizi unkpi umaku
hen. Ure ukuma yo ta di imba furr, ni ta ni imba
iyo angu izizi yi nggo Abachi a da zu ku anishirr
ama ba wemi nggo. 33 Ingga i si surr ashishi ni

inkindirr i undurr hen. 34 Imba mi i hi na atu
amba di ingga 1 na undu na ango amungga ni

kpa inklo ire inkindirr yi nggo ingga na abu zirr
amungga ba i zha nggo. 35Ingga i tsarr imba
na anko shishemi di ina meme yo i ta di inta
1 zi abangga ba nggo a si si kyekye hen. Ni si
kpamusu nu ure ku nggo Yesu mi na nkpama a da
di, ‘Unushirr wanggo a nu unuma inkindirr a se ni
nyarr niisisurr ima yi mri nggo a ti kpa inkindirr
zhi nu undurr ku nggo.” ”

36 Bulu a re kre na kuttu na gbuzzu na anishirr

ba ba na barr Abachi. 37 Aba a so yo ma na anko
nggo na so yi, na so ngu ma na ango. 38 A vri
kakami nu nggo Bulu a ddu ba di a si taka hi
ashishi ama zizo hen. Na ga ma kuma ni ijirrigi
1amasirr yi.

21

Bulu a kuma nu Urushalima

1Nggo inta du anishirr ba ni darr ntto kuma nu
Kosi, nizzunuuhawanirrinuRodesi, ni grunabo
kuma nu Patarra. 2 Nu Patarra, inta i hi ijirrigi i
kuma nu Fonisiya, ni ga yi kuma. 3 Inta nga nu
unto ku nggo inta ka kye Sayiprosi hi, ni ka ba ku
igbu wa na chi ni kuma nu Sirriya. Inta kukri nu
Taya, aba ta ddu iki yi nggo i si ni ijirrigi glo ma
nabo. 4Inta zha abiga abanu hi nabo ni ku so na
ba ki ivi itangba. Izhi Iwre yiida ba di a bu da ku
Bulu diabusikumanu Urushalimahen. 5Nggoivi
imunta yi na ba i kre, inta kuma ni kuchi nu uzirr
munta ku. Abiga ba wemi na amba na amumarr
ambarr ba a ga inta ssuzzu ni igbu wa. Inta kuttu
na ghuzzu wemi nu unddu ku amasirr ku ni barr
Abachi. 6Inta chi ikpa yi kre ni ku rri ni ijirrigi yi,
anishirr ba a ga kuma na ako ambarr wa.

7Inta kuchi nu uzirr munta ku zhi nu Taya ku
kukri nu Tolema, ni chi amuya abiga nabo ni so
ki azhi ayirr nabo. 8 Unu uha wa inta i rri nu
Kayisarriya. Nabo inta ku kuma ni iko i Filibu, ni
ku so na ku. Filibu a su uyirr nu umi ku anishirr
atangba ba nggo a hla ba nu Urushalima di a bu zi
abiko na anguba. 9A sina daniwd a nes nggo a nise
garr na di kpa are zhi na Abachi ku.

10 Inta ki ivi nabo, uni kpa are ka Abachi numa
nggo a ri Agabu a nga nu Yahudiya. 11 A nga ni
inta ba na ni ttu upri inkru ku nggo Bulu di lo na
anklampi, na ka ku lo aza na ango ama ka na da
di, “Izhi Iwre yiida di, ‘Akikye nu upri nkru unggo
ku, ani Yahuda nu Urushalima a talo ma meme yo,
na ta bamanuabanggabanggo asisianu Yahuda

hen.” ”
12Intana anishirr banaboiwo meme nggo ni tsi

ku Bulu ango di a bu si kuma nu Urushalima hen.
13Bulu ddu inta di, “Imba so yi angginggi meme ni
lo ingga isisurr? Ingga si so kuma ku ilo na aza yo
mre nu Urushalima hen, ingga ka ttu mi ku isa i

Atiko Yesu.” 14Intaida di a bu ka amarr amaka
sarr ni na chankarr ni ba ttungo, ni barr di, “Aseki

ka we nggo a ta la, a bu si né ta si nggo Atiko wa a

da.”
15Inta so ivi nabo, ni gru ssu aseki amunta ka bi

ni vu anko a Urushalima. 16 Abiga abanu nggo a
zhi nu Kayisarriya a ga inta, na gri inta kuma ni
iko i ugo nggo inta ta ku so na ku nggo. A yo ma
di Munasoni. A zhi nu Sayiprosi, na si uniga zhi ni
iviimeme yi mu.

Bulu a ku rrinu Yakubu ku
17Nggo inta rri nu Urushalima amuya ba nabo

a kpainta na ango aha na nyarr kakami. 18 Ambre
ka nggarr u Bulu a ga inta ku re nu Yakubu ku, a

akikre ba we a se na ba. 1°Bulu a chi ba na bre ba
asekika na ayiyirr we nggo Abachi a du Bulu a na

ku abangga ba nggo a sisiani Yahuda hen.
20Nggo a wo ma, mre na gru so nyarr ku Abachi,

na ddu Bulu di, “Akpamburr amunta ni iga, kye

nggo aseki ka a se, ani Yahuda ama u kri shishemi

a kpanye nu Ure ku wre ku na yo itu kakami ni
na inkindirr yi nggo Ure ku nggo a nu Musa nggo

u da di a bu na. 21 A ka bre ba are amuwa ka
ba di uwa di tsarr ani Yahuda ba wemi nggo a so

ni ighu i abangga ba nggo a si si ani Yahuda hen,
di a bu ba ure ku Musa ku ttungo na bu si yo ku
amumarr ambarr ba iji hen, na si ga inkindirr yi
nggo ani Yahuda ba a di na hen. 22 A ka wo di uwa
se ba. A ti si meme a ka na kingginggi? 23 Di inta
da ku uwa inkindirr yi nggo inta i kye uwa ka na
nggo. Anishirr ane abanu ni inggya a ka vu angu
na Abachi ku ba. 24 Ga ba ni rri na ba ni iba i ngla
ukpa yi na age ka Abachi, ni han inklo yi nggo
anishirr abama ka han ba nggo, wre ba bu kurr
atu™ ambarr wa. Uwa ti na meme nggo, anishirr
bawemi a ta hi di aseki ka nggo a bre ni itu imuwa
inkindirr yi nggo Are ka Musa ka a da nggo 25 Uwa
ta si abangga ba nggo a si si ani Yahuda hen na
kpanye nu Ure ku wre ku, inta i charr ungbamvu
da ba diinta ka kpanye di a bu siriila yinggo a di
zzu ku anazhi na yi hen, na bu si ta ayiyi hen, na
bu si ta inina yi nggo a si han ayiyi kahre hen, na
bu si ki ika tankpami hen.”

26 Nggo nu uha wa Bulu a yo anishirr ane ba, na
kuma na ba ku ngla ukpa na ta si nggo iba i anu
Yahuda yiida diabudina. Na gru kuma nu Uki
Unkpi ku Ibarr Abachi ku, na ku da ivi yi nggo a
taka na ingla ukpa ikikre yi. Na azhibarr a ikikre
wa, nggo aba a taka gri aseki ka nggo a ta ni ka
nggo.

* 21:24 Kurratu: Inaimai di tsarr di ani Yahuda ba a so ivi yinggo
a da zu ku Abachi kre ba.

AvuBulu

27 Nggo ivi itangba yi i ta so kre, ani Yahuda
abanu nggo a zhi na anga ka Asiya ka, a hi Bulu
nu Uki Unkpi ku Ibarr Abachi ku, na gru tto akpa
anishirr wa na vu Bulu. 28 A hantu da di, “Anishirr
bu Israila, a nga yi ni zi inta! Wanggo yo a su ugo
wa nggo a di zirr kago na di re are andanda ni
itu i ani Israila ba tuku Are ka Musa ka, nu Uki
Unkpi ku Ibarr Abachi ku. I ziza nggo uwa a gri
abangga ba nggo a si si ani Yahuda hen na du ba
nina abubo awre anggo kindanda.” 29(Nunggo a
ka hi Trofimu anu Afisa wa nu umi igbu tuku Bulu
ba na kye di Bulu a gri ma rri nu Uki ku Ibarr ku).

30Ttsi kputtu gru ni igbu wa kago, ni du anishirr
gru so kru ku nggurr bi. Na ku kla Bulu vu na gha
ma ssuzzu nu Uki Unkpi ku Ibarr Abachi ku na
han anko ka Uki ku Ibarr ka ankpa ayirr. 31 Akpa
anishirr a so zha anko a ngu Bulu nggo na gru
ku da ku ankpye abi ta iku nu Roma unkpi wa di
a ko tsi kputtu nu Urushalima. 32 Mre uwa a vu
ankpinkpye abi ta iku banu na abi ta iku na kru ji
kuma na anishirr ba ba. Anishirr ba a hi mana abi
ta iku ba mre na ba ttungo ni hlo Bulu yi.

33 Ankpye abi ta iku wa a zirr kuma nu Bulu
ku, na vu ma na ddu ba di abi lo ma na ache
aha. Ankpye wa a zhi ba di, ugo wanggo wa a su
unggonggo, na na angginggi? 34 Anishirr abanu
ba hantu da inkindirr iyirr, abanu ba a da inuma

mu nanka. Anishirr a re na nkanka ina ima i du
ankpye wa si hi karr inkindirr yi nggo so zirr hen.

Ima yoidumaddu anishirr ama ba di, a bubama
na kuma na abubo a abi taikuwa. 35 Aba grimaku
rri ni inkla i hun kuma ni ime yo mre, nggo akpa

anishirr wa a varr unfu kakami, abi ta iku ba a kye
na ba ma kye ba. 36 Anishirr ba a so ga ba ttu na so
du hantu di, “Ngu ma!”

Bulu areta kpa itu ima ttungo

37Nggo a ta so ba Bulu na rri na abubo nggo abi
ta iku ba a di so nggo, uwa a re na ankpye wa ku
di, “Uwa ka di ingga da ku uwa inkindirr nggi?”

Ankpye a da di, “Uwa i reirrirri Girrki? 38 Uwa yo
sisianu Masarr wa nggo a tto itsi yi ni ikuchi yi, ni
gri anishirr ukri une ni kru kuma na ankpuji, ku
di ssu anko di aba ta nga ni kpa inkpinkpye i ighu
yihen?”

39Bulu a kisa ku di, “Ingga si ani Yahuda. A ngri
ingga nu Taso ku Silisiya, unushirr ni igbu unkpi.
Ingga tsi ku uwa ango di ingga re na anishirr ba
ba.”

40 Ankpye abi ta iku wa a kpanye di a bure. Mre
u Bulu a gru kri ni idaba yi na ki anishirr ba nu
ungo. Nggo aba ki ywi u Bulu a re na ba ni irrirri i

Ibraniya.t

22

1“Amuya na akiki, imba wonggo ingga ta re kisa
naage ambana aseki kanggoimbaidadiinggana
nggo.” 2Nggo a wo ma a so re ni irrirri i Ibraniya,
na ba ki ywi mriimeme yi.

U Bulu a ddu ba di, 3 “Ingga si anu Yahuda. A
ngriingga niigbu nu Taso nggo sini Silisiya. Ingga
1 furr mu ni inggya nu Urushalima ni si uvuvurr

T 21:40 Irrirriilbraniya: Irrirriilbraniya tuku Arrama, nggo ani
Yahuda ba a di re nggo.



Indu 22:4 Ixxxiv Indu 22:11

ni bre a Gamaliya.™ A tsarr ingga kakami na are
ka nggo a nu akiki amunta ba naka nggo. Ingga i
nu Abachi itu imungga yi kakami ni ga are ka na
ti imba i se ari. 4Ingga i ki abi ga anko a Atiko ba
iha, abanu a ki. Ingga i vi aniru na amba isurr na
aki ka harr. > Ankpye unkpi abikye uki ku ibarr
wa, tuku akaba ani Yahuda wa we a ka da ki imba
di ingga so da si ure ujiji. A charr angbamvu mi
a ni ingga gri ku ambarr ankpinkpye ani Yahuda
ba nu Damasika, wre ki ingga bu kuma ku i vi
anishirr abiga ba lo na ache grini nga ni ki ba iha
nu Urushalima.

Bulu a bre nggo uwa a na na kaki uniga
(Indu 9:1-19; 26:12-18)

6 “Nggo ingga so kuma ni ki ywhiywhirr nu
Damasika na zhi na atsutsu, uru numa gru la
nzarr zhi na akpa kago ingga. 7 Ingga jaku ni
imimi ni wo ukorr u ddu ingga di, ‘Shawulu!
Shawulu! Uwa ki ingga iha ngginggi?’

8 “Inggaizhi di, ‘A su uwanggo, Atiko?’

“Atiko a ddu ingga di, ‘A si ingga Yesu anu
Nazareti, nggo uwa ki ma iha.” 9 Abangga ba nggo
inta i so zirr ma mi nggo a hi ila iru yi na si wo
ukorr ku uwanggo nggo so re ni ingga ku hen.

10“Ingga zhi di, ‘Ingga ta na kingginggi, Atiko?’

“Atiko wa a ddu ingga di, ‘Gru ni rri kuma nu
Damasika. Aba ta ku da ku uwa aseki ka we nggo

Abachi a ba ni isisurr du uwa tana.” 11 Uru kuu
du ingga i kaki unakreshishi, akpukpamu bu zirr

mungga bamu a vu ingga nu ungo na rri kuma nu
Damasika.

* 22:3 Gamaliya: Ankpye kakami unitsarr anu Farrisi (Indu 5:34).

12 “Ni ighbu wa, ugo numa a ri Ananiya, a su un-
ushirr ni barr Abachi kakami, na di na inkindirr
yi nggo Are ka Musa ka a da nggo. Ani Yahuda
ba nggo a so nu Damasika we a di kye ma ssu na
ashishi kakami. 13 Ugo ma a nga ni kri ki ingga
na anga yirr na da di, ‘Iziya Shawulu, kye hi zizo!
Ankpa yirr ingga kye ma hi.

14 “Uwa da di, ‘Abachi a akiki munta wa a hla
uwa du uwa bu hi inkindirr yi nggo Abachi a ssu
zu ku uwa nggo, ni bu hi Uvurr Iko ama wa nggo
di na uzizi ku nggo, ni bu wo ma so re nu ukorr
uma. 15 Uwa ta su uni hi tuku uni da ku anishirr
uzizi ku Abachi ku. 16 Ziza nggo, uwa kri bi anggi?
Gru ni du ba a zzu uwa na amasirr na ngla ila ure
imuwa yi glo, ni so yo isa i Atiko wa.’

17«Inggaikakuma nu Urushalima, nggo ni ku so
barr nu Uki Unkpi ku Ibarr Abachi ku, azhibarr
anuma nggo ula gru ki ingga. 18 Nu ula ukuma
inggaihi Atiko wa a ddu ingga di, ‘Narrma ssuzzu
share korr nu Urushalima. Anishirr ba ni inggya
a si ta kpanye nu ure ku nggo uwa ta da ba ni itu
imungga hen.’

19“Ingga i da di, ‘Atiko, a hi diinggaidi kuma na
akika issubika ani Yahuda ka ku di vu abangga ba
nggo a kpanye nu uwa nggo nga ni hlo. 20 Nu nggo
a so ngu Istifanu, uni da ure amuwa wa, ingga i se
ni inkla yi. Ingga i kpanye ni ingu ma yi ni so kye
ku abi ngu ma ba inkinkru imbarr yi.’

21 “Atiko wa a ddu ingga di, ‘Kuma, ingga ta tu
uwa kuma gbhaghba mu na abangga ba nggo a si si
ani Yahuda hen.” ”

Bulu anu Roma wa

22 Anishirr ba a so shirr ku Bulu atu ma nu nggo
a ddu ba du uwa ta kuma na abangga ba nggo a
si si ani Yahuda hen. Mre, aba bwu akorr da di,
“Grima ni share yi, ku ngu ma. Imba si duma a so
tsitsirr hen!”

23 Anishirr ba a so yi kisa, na ddu inkinkru

imbarr yi a yi nu ussu, na tsu imbimbru imimi so
varr ko nu ussu.t 24 Ankpye abi ta iku nu Roma
unkpi wa a du anishirr ba a ba Bulu na rri kuma
na abubo nggo abi ta iku ba a di so nggo. Na ddu

ba di a bu hlo ma na amfarr wre ku Bulu a bu da
bainkindirr yinggoiduaniYahuda ba a sore kisa

ku meme. 25Nggo a lo ma ta hlo nggo u Bulu a ddu
ankpye wa nggo a kri na ba nabo di, “Are amunta
ka a kpanye di a bu hlo Unushirr wanggo nggo a si
anu Roma? sama ni bre amu ku ila ima yi?”

26 Nggo ankpye wa a wo meme mre na kuma na
ankpye abi ta iku wa ku ku ddu ma di, “Uwa ta na
kingginggi? Ugo uwama a si anu Roma.”

27 Ankpye a abi ta iku unkpi wa a kuma nu Bulu
ku ku zhi ma di, “Da ki ingga, uwa si anu Roma?”

U Bulu a kpanye di, “Yo-0, ingga si anu Roma.”

28 Ankpye abi ta iku unkpi wa a da di, “Ingga ini
inklo shishemi bari aba a na ingga ki anu Roma.”

Bulu a ddu ma di, “Ingga na anko ingga su uvurr
ingri nu Roma.”

29 Abangga ba nggo a nga ni so zhi Bulu nggo a
nggurr itu ka share na ku, isisu i ki ankpye abi ta

T 22:23 Varr ko nu ussu: Ina imaitsarr di ani Yahuda ba a ki unfu
kakaminu Buluku. ¥ 22:25 AnuRoma: Are ka Romaka akpanye
di a ti nise wo ku anu Roma amu ama ka, aba bu si kuchi hlo ma
hen.

iku unkpi wa nggo a hi di Bulu a si anu Roma uwa
a yoma na ache.

A griBulunga na Akaba ani Yahuda wa
30 Ankpye abi ta iku unkpi wa a zha du uwa ta
hi karr di ani Yahuda ba a nga Bulu di a na ba
angginggi. Ima yo i du ankpye wa a zzu na ambre
na duba a ddu ku Bulu ache ka. Na yo ankpinkpye
abikye ba tuku Akaba anu Yahuda ba mre na gri
Bulu na nga na ba.

23

1Bulu a kye anishirr ba Akaba anu Yahuda ba
girr na da di, “Amuya mungga, uzirr umungga
ku na age ka Atiko wa ba zhi ni imeme yi nga na
azhibarr ari wa, isisurr imungga yiisi da ki ingga
di ingga i na inkindirr indanda hen.” 2 Ankpye
unkpi abikye wa, Ananiya™ a da ku abangga ba
nggo a kri hinga nu Bulu ku di a bu nggurr ma na
angu. 3Bulu a ddu ma di, “Abachi a ta nggurr uwa,
uwa ugonka ku nggo a hi ku kaki ukukla. Uwa so
nabo du uwa ta bre ki ingga are na si nggo Are ka
Musa ka a di a bu na nggo. Uwa uyiyirr wama yo i
ya ge inkindirr yi nggo are ka Atiko ka a han inta
nina yinggo, ni du ba a nggurr ingga!”

4 Anishirr ba nggo a kri hinga nu Bulu ku a
ddu ma di, “Uwa ko marr ankpye unkpi abikye a
Abachi wa yo meme?”

5 Bulu a ddu ba di, “Amuya amungga, ingga si
hi du uwa yo a si ankpye unkpi abikye wa hen.

* 23:2 Ananiya: Uwanggo a si nanka nu ugo wanggo a ri Ananiya
nu Indu 22:12.

Ungbamvu ku Abachi ku da di, ‘Uwa bu sire kuuni
grianishirr amba ba ure andanda hen.” ”

6 Nggo Bulu a hi di anishirr abanu ba a si anu
Sadusi, abanu ba a si ani Farrisi, na gru re ku
anishirr ba na Akaba anu Yahuda wa hantu di,
“Amuya mungga, ingga si anu Farrisi, ingrii anu
Farrisi. A si gri ingga nga ku ibre amu inggi yi
ku inkindirr inuma mu hen. A si nu nggo ingga
1yo isisurr di Abachi a taka du abi ki ba a tasi ni
ibe.” 7Nggo a da meme mre, anu Farrisi ba na anu
Sadusi ba a gru so vi, na ga ki na nkanka. 8 (Anu
Sadusi ba a da di anishirr abangga ba nggo a ki a
si taka tasi hen, na si kpanye di abitu ba Abachi a
se hen, na da di anazhi a sama. Anu Farrisi ba na
anko a kpanye na aseki atarr akama).

9 A gru ko hantu ka mwe, abitsarr are abanu
nggo a si na ba ni nggurr bi i anu Farrisi yi, a
gru kri karrkarr na kisa kakami di, “Inta si hi
inkindirr indanda nggo ugo nggo a na hen, ka bu
unitu a Abachi ka izhi inggiire na ku?” 19Iri anta
yi gru kaki nu unfu kakami, isisu i ki ankpye abi
ta iku wa, uwa kye di a ta nga Bulu kahre. A kye
meme nggo na du abi ta iku ama ba a ji kuma na
anishirr ba ba na ku vu Bulu share na ba na grima
kuma na abubo nggo abi ta iku ba a di so nggo.

11 Niibittuima, Atiko wa a nga ni kri nu Bulu ku
na ddu ma di, “Vu isisurr, uwa da ba ure umungga
ku nu Urushalima inggya, uwa ta na meme yo nu
Roma.”

Ani Yahuda ba a ssu anko
anguBulu

12 Ambre ka a nggarr, ani Yahuda abanu ba a
nggurr bi na ssu anko. A shi azhi di aba ta ngu



Indu 23:13 Ixxxix Indu 23:21

Bulu bari na ri na so inkindirr. 13 A mri anishirr
iso nes (40) nggo a nggurr bi na na anko ama wa.

14 Mre, na gru kuma na ankpinkpye abikye ba ni
nggurr biiakikre yinakuddubadi, “Intainggurr
bi ni shi azhi di inta ta ngu Bulu bari ni ri ni so
inkindirr. 15 Ziza nggo, imba na anishirr ba wemi
na Akaba anu Yahuda wa ta kuma na ankpye abi
ta iku unkpi wa ku ni ku da ku di a bu gri ma nga
na Akaba wa, wre ba bu nga ni wo ma zizo. Imba
tl so na meme nggo, inta ta kuma ku so sharri ni
ngu ma na anko.”

16 Ugi a Bulu a wo inkindirr yi nggo a so da, naku
rri kuma na abubo nggo abi ta iku ba a di so nggo
na ku bre ku Bulu.

17 Mre u Bulu a yo ankpye a inkirr abi ta iku
uyirr wa, na ddu ma di, “Gri uvuvurr nze wanggo
ni kuma na ankpye abi ta iku unkpi wa ku. A si
ni inkindirr inggi yi nggo a ta da ku.” 18 Ankpye
a inkirr abi ta iku uyirr wa a gri uvuvurr wa na
kuma na ankpye abi ta iku unkpi wa ku.

Na ku ddu ma di, “Bulu, uni kri iharr wa, a yo
ingga na ku di ingga bu gri uvuvurr nze uwanggo
ninga nu uwa ku, da a sini inkindirr i da ku uwa.”

19 Ankpye abi ta iku unkpi wa a vu ma nu ungo
na gri ma na nkima na share. Na ku zhi ma dj,
“Uwa i si na angginggi i da ki ingga?”

20 Uvuvurr wa da di, “Ankpinkpye anu Yahuda
ba a ka nggurr angu bi ba di ambre aba a ta nga
nire uwa mi, di uwa bu nu ba Bulu gri na kuma na
Akaba anu Yahuda wa ku zhi ma are numa ngga ni
itu ima yi. 21 Uwa bu si wo ba hen. Anishirr a mri
iso nes (40) a ta kurr sharri bi ma. A ka shi azhi ba

di aba a tangu Bulu barinarina so inkindirr. Aka
ssubi ba nggo aba ta ngu ma na Kkri bi inkindirr yi
nggo uwa ta da.”

22 Ankpye abi ta iku unkpi wa a dduma di, “Sida
ku undurr du uwa i da ki ingga ure unggo ku hen.”
Na du uvuvurr nze wa a share.

A turr Bulu kuma nu Ugona Feli ku

23 Ankpye abi ta iku unkpi wa a yo ankpinkpye
aha na ddu ba di, “Ni ikarrfe itirr ibittu, uwa ddu
abi lo ukpa ayiyirr aha (200) ssubi ni kuma nu
Kayisarriya. Griabi ta iku a bi hun inga iso tangba
(70), na abi zirr na aza aylyirr aha (200) du ba hru
itankparr. 24 Zha inga wa nggo Bulu a ta hun, ni
gri ma zizi ni kuma nu Ugona Feli ku.”

25 Ankpye abi ta iku wa a charr ungbamvu a da
di:

26 A si ingga Kladiyu Lisiya.

Ingga i charr ku uwa Ankpye Ugona Feli.

Inggaichiuwa.

27 Ani Yahuda ba a vu ugo nggo na ta ko ngu
ma. Ingga wo nggo ni gri abi ta iku amungga ba
ni kukpa mana ba, nggo niwo di asianu Roma.
28Inggaizhadiingga ta hiinkindirryinggoada
di a na nggo, ni gri ma ni kuma na ba na Akaba
ambarr wa. 29 Ingga ku hi di a si na inkindirr
inggiitadubaangumahen,nasisiinggiakayo
ma niiharr hen. Inkindirr yinggoadadianai
siniituiare ambarr ka ani Yahuda ka. 30Nggo a
nidakiingga diani Yahuda abanu a ko ssu anko
ndanda niituimayi, ingga kye ni di a bunganu
uwa ku. Ingga i da ku abangga ba nggo a da di

a na aseki ndanda ka nggo di a bu nga ni bre ku

uwa aseki ka.

31 Abitaiku ba a na inkindirr yi nggo ankpye wa
adadiabuna. A ku gri Bulu ni ibittu na kuma nu
Antipatri azhibarr ama. 32 A zzu na ambre ka abi
ta iku ba aza ba a kakuma na abubo nggo abi ta
iku ba a diso nggo. Na du abi huninga ba a ga ma.
33 A gri ma na nga nu Kayisarriya, na ni nu Ugona
wa ungbamvu ku na ba Bulu nu ma. 34 Ugona wa
a bre ungbamvu ku na zhi Bulu di 4 zhi na anga a
ta nggo. Nggo a wo di a zhi nu Silisiya, 35 na ddu
ma di, “Abi bre are surr ku uwa ba a ti nga, ingga i

ta wo ku uwa.” Na da ba di a bu zu Bulu na du abi
ta iku a so kye ma na ando wa nggo uttu Hirridu a

me.
24

Ani Yahuda ba a bre are surr ku Bulu na ashishi
ka Ugona Feli

11vii kywi i vu sarr, u Ananiya, ankpye unkpi
abikye wa a kuma nu Kayisarriya, na gri akikre
abanu tuku Tatulu, uni kpa are re ku anishirr wa.
A ni kri na age ka Ugona Feli na bre are ka nggo a
da di Bulu a na nggo. 2 Mre aba a yo Bulu a mirri,
u Tatulu a gru so bre aseki ka nggo a da di Bulu
a na ka nggo na age ka Feli. A bre are angga ka:
“Uttu unkpi, u krizhizhi umuwa ku u di inta so su
ta anko sama ni itsutsarr. Uwa so vu aseki kasarr
wre ku igbt amunta wa a bu kuchi. 3 Na anko ka
wemi, inta i nyarr ku uwa kago, inta i nyarr ku uwa
Feli, ankpye unkpi sha wa. 4Inggaisita gri uwa ta
anko ni so wo ingga hen. Inta tsi ango di uwa bu
shirr atu ku uvu ure ku nggo inta ta re.

> “Inta kye hi di ugo wanggo a si ni tto itsi na
ka na igbu ki ndanda. A du ani Yahuda a gru
so tsi akputtu kago ingbingbru yi. Na si ankpye

a inggurr bi i anu Nazareti wa. 6 A zha du uwa
ka surr unké surr Uki ku Ibarr munta ku, nggo
inta i vu ma. [Inta so ssu anko anggo inta ta bre
amu amaka na anko nggo are munta ka a da nggo.
7Uwa si Lisiya, ankpye abi ta iku wa mu, a nga ni
narr ma kyekye mi kpa ni inta ba. 8 Nggo Lisiya a
di inta bu gri ma ni nga nu uwa ku, ni bre aseki ka
nggo inta da a na.] Uwa ti zhi ugo nggo na nkpami,
uwa ta wo aseki ka wemi nggo inta da di a na ka
nggo.”

9 Ani Yahuda ba mi a bre aseki ayiyirr kama iyo
di Bulu a na, na kpanye di a si meme yo.

Bulu are kisa na ashishi ka Feli
10Ugona wa a ki ku Bulu ungo di a bure, u Bulu
a da di: “Ingga i hi du uwa i ki ase shishemi ni di
bre are ku anishirr abi igbu angga ba, ima yo i di
ingga nyarr nu nggo ingga ta kri na age amuwa ni

kisa na aseki ka nggo a da di ingga na nggo. 11 Uwa
ti zhi, uwa ta wo di, a si mri ivi iwurr ni iha (12)
nggi nggo ingga ku barr Abachi nu Urushalima
hen. 12 Ani Yahuda ba a si hi ingga ni so ri anta nu
undurr ku nu Uki Unkpi ku Ibarr Abachi ku hen,
na si hiingga ni so tto anishirr di a bu tsi na aki ka
issubi ka, ka ni inkla inuma nu umi igbu ku hen.
13 A ka si da inkindirr numa nggo i ta du anishirr
14 Ingga i ta da uwanggo a si ure ajiji di ingga di
barr Abachi a akiki amunta wa ni di ga anko anggo
nggo a kisa di a si si ajiji hen. Ingga mi di kpanye

na Are ka Musa ka we tuku angbamvu ka abi kpa
are ba Abachiba. 15Inggaiso dikye anko a Abachi
wa na ta si nggo anishirr angga ba mi a so di kye
nggo. Di Abachi a taka du anishirr we, azizi na
ndanda a tasi ni ibe. 16 Ima yo i di ingga di tsi di
ingga ta na inkindirr yi nggo ingga kpanye di i si
izizi na Abachi ku tuku anishirr.

17«Ingga i ki ase shishemi ni si si nu Urushalima
hen, ni ku nga ni griinklo ku nu anishirr amungga
ba nabo ni ka bu to ku Abachi. 18 Uwa si nggo
ingga so na meme aba nga ni hi ingga nu Uki ku
Ibarr Abachi ku, ingga i ka kre iba i ingla ukpa yi
ba. Anishirr a sama ni ingga ku, abandurr a si so
tsi hen. 19 Ani Yahuda abanu nggo a zhi na anga
ka Asiya na se nabo, aba a ti se ni inkindirr ni itu
imungga aba bunga ni da yina age amuwa. 20Uwa
ti si ta na meme hen, uwa bu du anishirr angga
ba ni inggya a da inkindirr indanda yi nggo ingga
i na aba a griingga na nga na age ka Akaba anu
Yahuda ka. 21 Inkindirr iyirr yo a ka da di ingga i
nayi, inggiisiinkindirr yi nggo inggaida yi hantu
na akaba a bre amu wa da di: ‘Nu nggo ingga 1
kpanye di abi ki ba a taka tasi ni ibe, ima yo 1 du
ba a ko bre ki ingga amu angga ka ari.’ ”

22 Mre u Feli nggo a ka hi Anko a Atiko wa
kakami ba, a du ure ku kre. Na ddu ba dj, “Lisiya,
ankpye abi ta iku unkpi wa, a ti nga bari ingga ta
gurr ure umuwa ku.” 23 A da ku ankpye abi ta iku
wa di a bu gri Bulu ku zu na so gbye ma, na bu du
ma sha ttu unddunddu ntsi, na du akpukpama ba
a ka bu gri ku aseki angga ka nggo a zha nggo.

Bulu a re nu anu Feli ba tuku uwama wa Drusila

24 A ki ivi ntsimi_anu Feli tuku uwama wa
Drusila, ani Yahuda, a tu ba a yo Bulu, uwa nga ni

re baniituiikpanye niKristi Yesu ku. 25Nggo Bulu
asoreniituiizirrwrenaage ka Abachiiunushirr,
tuku ivu ukpa gri, na azhibarr nggo Abachi a taka
ni bre ku anishirr amu, isisu i ki Feli, uwa a da di,
“Uwa ka kukri bari! Kuma! Ingga ti hi anko, ingga
ta du ba yo uwa zizo.” 26 Nu nggo Feli a kye di Bulu
a taka gru go ku angu, na di tu ba a yo ku na ku
ttuttumi na nga ni di re na ku.

27 Ase aha a ni vu sarr u Posiyu Festu a hun ni
imburr i ugona Feli yi. Feli a zha di ani Yahuda ba
a bu kpanye nu uwa ku, ima yo i du ma a ka Bulu
du nu uki ku iharr ku.

25

Bulu a ba ure ku na kuma nu uttu unkpi kakami
wa ku
1 Nggo a na Festu ki ugona, uwa ki ivi itarr na
gru zhi nu Kayisarriya na kuma nu Urushalima.
2 Mre ankpinkpye abikye ba na ankpinkpye anu
Yahuda ba a gri ku Festu are ka nggo a da di Bulu
a na ka nggo. 3 A barr Festu di a bu du Bulu a nga
nu Urushalima. A na meme wre ba bu ka zzu ngu
Bulu na anko, ima yo du ba da di a bu nga. 4 Festu
a ddu ba di, “Bulu a kri iharr nu Kayisarriya,
ingga ta na ni kuma nabo. > Ugo wa ti na ki imba
inkindirr indanda, imba bu du ankpinkpye amba
ba a ga ingga kuma nu Kayisarriya ku bre surr
ku.”
6 Bu Festu a so ki ivi itandarr, ka bu si iwurr na
ba bari na kuma nu Kayisarriya. A zzu na ambre
ka uwa so na akaba a ibre amu wa na ddu ba

di a bu gri Bulu na rri. 7 Nggo Bulu a mirri ani
Yahuda banggo a zhinu Urushalima a kamayona
atsutsuna gru so bre diana aseki shisheminggo a
sindanda. Niima mi aba a si da inkindirr yi nggo
ka du unushirr a kpanye nu ure umbarr ku ni itu
iBulu hen.

8 Bulu na nkpama a kisa na aseki ka nggo a bre
nggo,naddubadi, “Inggaisinainkindirrindanda

ku are ka ani Yahuda ka hen. Ni si na ku Uki ku
Ibarr umba ku tuku Kayisa nu Roma wa inkindirr

indanda hen.”

9 Festu a zha du uwa ta du ani Yahuda ba a
kpanye na ku nggo, na gru zhi Bulu di, “Uwa ta
kpanye ni ga ingga kuma nu Urushalima ku re
narr itu imuwa ttungo na are ka nggo a da du uwa
na ka nggo?”

10 Bulu a da di, “Ingga kri si na akaba a bre are
a Kayisa, a si inkla yi nggo a bu bre ure mungga
ku nggo. Ingga si na ku ani Yahuda ba inkindirr

indanda hen. Imba mi na tu amba i hi kakami.
11 Ingga ti na inkindirr inggi are ka a da di inta

bu sina hen, ni na inkindirr yi nggo ima a bu ngu
ingga,inggasitakisa diabusinguinggahen. Uwa
tisidiare kanggo abre niitumungga a sisimeme
yo hen, undurr a si ta ba ingga a nu ba hen. Ingga
zhi di a bu di ingga ba ure ku ni kuma nu Kayisa
wa ku!”

12 Festu a re bi na abi so na akaba ama ba ba, na
da di, “Uwa ba ure ku ni kuma nu Kayisa ku. Uwa
ta kuma nu Kayisa yo ku!”

Festu are nu Agripa ku ni itu i Bulu
13 A ki ivi ntsi uttu Agripa tuku Banisi, uvayirr
ama wa, a mirri nu Kayisarriya nga ni ichirr nye

chi Festu. 14 Nggo a sha so ma ivi nabo, u Festu

a vu ure ku Bulu ku a bre ku uttu wa. Uwa ddu
ma di: “Unushirr numa a se nggo Feli a ka ma

du ni iharr. 15 Ingga i nga nu Urushalima nggo
ankpinkpye abikye ba na akikre bu Yahuda ba, a

bre duugowa a na asekindanda na da diingga bu
ngu ma.

16 “Ingga i ddu ba da di, a ti da di unushirr a na
inkindirr indanda, anu Roma a di du undurr wa
nggo a nga ma inkindirr yi a re narr itu ima kye
na ashishi ka abangga ba nggo a nga ma inkindirr
yinggo. 17 A nga ni inggya nggo ingga i ki korr ni
zzuna ambre ka ni du ba a grima nga kiingga na
akaba aibre amuwa. 18 Abikriazanyirr nakubaa
gru krina si da inkindirr numa ndanda ni itu ima
yinggoinggaikyediatadahen. 19Ashariantayo
na ku ni itu i anko nggo a di barr Abachi nggo. Na
reniituiugonumaayomadiYesunggo akattuba

u Bulu a kisa di a se tsitsirr. 20 Ure ukuma u shi ki
ingga ibwu, ingga zha inkindirr ida chankarr nu

ure ku, nggo ni zhi Bulu di a ta kpanye na kuma
du ba ku bre ku amu nu Urushalima. 21 Bulu a ka
na ba ure na gru. A barr di a bu harr uwa zu na
gbye uwa du Kayisa wa nga ni han ku uwa ure ku.
Ima yo di ingga du ba a zu ma na so gbye ma nu
nggo ingga i taka turr ma kuma nu Kayisa wa ku.”

22 Agripa a ddu Festu di, “Ingga zha di ingga ka
wo ugo wanggo na nkpamu.” Festu a ddu ma dji,

“Uwa ta wo ma ambre.”
Buluakrina age ka Agripa
23 Ambre ka nggarr anu Agripa tuku Banisi a

mirri nggo, aba a gbyarr ba asa na chi ba, na rro
tsarr ba. Aba a zirr na ankpinkpye abi ta iku ba

na anishirr biigbu ba nggo a kye ba ssu na ashishi
na mirri nu uki unkpi ku nggo anishirr a di nggurr
bi ma. Festu a du ba a gri Bulu na mirri. 24 Festu a
da di, “Uttu Agripa na anishirr ba we nggo a si ni
inta ba ni inggya, imba i hi ugo wanggo nggo ani
Yahuda ba we niinggya tuku Urushalima a nga ni
yi ki ingga ni itu ima yi nggo. Aba a nggurr ungo
na angu di a bu ngu ma. 2°Ingga i si hi ma na
inkindirr yi nggo i ma a bu ngu ma hen. Uwa si
nggo uwanggo ku itu ima a ba ure ku na nga nu
Kayisa wa ku, nggo ingga kye ni ta turr ma nga
nu Roma. 26 Ingga nanko i sama ni inkindirr karr
nggoingga ta charr ku Kayisawaniituimayi. Ima
yo di ingga gri ma ni nga ni inggya na age amba,
ingga kye uwa uttu Agripa yo kakami, wre ku uwa
ti bi ure unggo ku kye, ingga i bu si ni inkindirr yi
nggo ingga ta charr nggo. 27 Ingga i kye i si ta wre
hen ingga bu turr uni kri ni iharr kuma sama ni
ida inkindirr yi nggo a da di a na nggo.”

26

Bulu are narr ituima na age ka Agripa

1Agripa a ddu Bulu dj, “Ingga i nu uwa anko uwa
bu re ku itu imuwa.” Bulu a ki ba nu ungo na re
kisa na aseki ka nggo ani Yahuda ba a bre da a na
ka nggo, na da di, 2 “Uttu Agripa, ingga i kye a si
ki ingga inkindirr inyarr nggo ingga i kri na age
amuwa ari ta kisa na aseki ka nggo ani Yahuda ba
a bre di ingga na nggo. 3Ingga da meme nu nggo
uwa hi aseki ka nggo ani Yahuda ba a dinaka. Uwa
hiisoyinggo ani Yahuda ba a di so nggo, ni hi anko
kanggo iso yiisiba na nkanka nggo.

4“Ani Yahuda ba wemi a hi ingga zhi ni imimarr
itsa mu. A hiiso yi nggo ingga i so na akonta tuku
nu Urushalima. > A ka ti da aba a ta da ure ujiji
mu, aba ta da ki imba di ingga 1 si anu Farrisi ni
si di rro nu ure ku ibarr Abachi hen. 61 ziza nggo
inggaikriaba ta bre ki ingga amu nu nggo ingga i
so surr ashishi di Abachi a ta na inkindirr yi nggo
a da zu du uwa ta na ku akiki amunta ba nggo.
7Ima yoidu aki awurr na aha ka Israila ka a so di
barr Abachina azhi ni ibittu, na so di surr ashishi
ku aseki ka nggo Abachi a da zu du uwa a taka na
nggo. Uttu, uwa a si ku i surr ashishi iyiyirr ima
yo, du ani Yahuda ba a bre aseki angga ka surr ki
ingga. 8 A sa angginggi di imba ani Yahuda i ma
chankarr ni kpanye di Abachi a ka du abi ki ba a
tasi?

9 “Ingga ni itu imungga 1 kye di ingga ta kri
karrkarr ni ka isa i Yesu anu Nazareti yi. 10 A si
inkindirr inggi yi nggo ingga i na nu Urushalima
nggo. Ankpinkpye abikye ba a di kpanye ki ingga,
diingga di vi anishirr ba Abachi shishemi ku harr.
Aba ti ttu ba iba di a ta ngi ba nggo, ingga kpanye
diabungiba. 11 Ankpu shishemiingga di ki ba iha
na aki ka issubi ka ani Yahuda ka ni na anko nggo
a ta du ba a re are andanda ni itu i Yesu. Ingga i
ki unfu na ba kakami, ni di ssuzzu ku di zha abiga
ba ni ighu inggi yi nggo i si si imunta hen, wre ki
inggaibu ki ba iha.

Bulu a bre nggo uwa a na
na kaki uniga nggo
(Indu 9:1-19; 22:6-16)

12 “A si na ankpa anuma nggo ingga i kpa
angbamvu na ankpinkpye abikye ba ba.
Angbamvu a kama yo a kpanye ki ingga di ingga
bu kuma nu Damasika ku vi abiga ba nabo. 13 A
si na anko a Damasika na azhi na atsutsu, ingga i
hi uru numa la nzarr zhi nu unkplassu nu la mri

azhi wa. U la kago ingga na anishirr ba nggo a
so zirr ni ingga ku nggo. 14 Inta kuhre ni imimi
wemi, ingga i wo ukorr u ddu ingga ni irrirri inu
Ibraniya di, ‘Shawulu, Shawulu, uwa so ki ingga
iha ngginggi? Uwa so ki ku itu imuwa ankpa, nggo
uwa so ta anggaza na ta sa alando aniru nggo a so
ka iwo amfarr a atiko ama wa.’

15 “Ingga i zhi di a su uwanggo nggo, Atiko?”

“Atiko wa a da di, ‘A si ingga Yesu, wanggo
nggo uwa so ki ma iha yi nggo. 16 Gru kri kikri.
Ingga nggurr ssuzzu ku uwa, wre ki ingga bu na
uwa ki uvurr iko amungga. Uwa ta da ku abanu
inkindirr yi nggo uwa i hi ni itu imungga ari nggo,
tuku inkindirr yi nggo ingga ta tsarr uwa ni ichi.
17Ingga ta kpa uwa ttungo na ango ka anishirr bu
Israila tuku abangga ba nggo a si si ani Yahuda
hen. Ingga ta tu iwa kuma na aba yo ba. 18 Uwa
ta ku bwu ba ashishi, ni ttu ba zhi ni ibwu kuma
ni ila iru. Ni ta ttu ba zhi nu ukyekye ku Isheta
gri kuma nu ukyekye ku Abachi, wre ba bu kpa
inggurr zhi ku ila ure imbarr yi. Na ta kpa abubo
a iso na anishirr abangga ba nggo Abachi a hla ba
nu nggo a kpanye ni ingga ku nggo.’

Bulu a bre nggo uwa na ku Yesu undu nggo
19«Uttu Agripa, a siima yo diingga ina inkindirr
yi nggo ula ku u da ki ingga zhi nu unkplassu.

20 Ni imeme yi, ingga i bre ku anishirr ure ku
nu Damasika, ni kuma nu Urushalima tuku ighu
yi kago nggo i si si anu Yahudiya hen. Ni ikikre
yi, ingga i kuma na abangga ba nggo a si si anu
Yahuda hen ni ku ddu ba di, a bu kasarr na kanga
na Abachi ku! Ni du iso tsitsirr imbarr yi i tsarr
inta di aba a kasarr jiji. 21 A si amarr akama yo
a du ani Yahuda ba a vu ingga nggo ingga i si nu
Uki ku Ibarr ku na da aba ta ngu ingga. 22 Bazhi
niima, Abachi a di zi ingga. Ima yo di ingga kri ni
inggya so bre ku anishirr we, ankpinkpi na atsitsa,
inkindirr yi nggo ingga 1 hi yi. Inkindirr yi nggo
inggaidaisiiylyirr ima yo nggo abi kpa are ba, u
Musa a da di taka la nggo, 23 di Kristi wa a taka ki
iha na taka si ni imeme ni tasi ni ibe, wre ku Ure
ku wre ku ikpa ittungo ku nggo a da ku anishirr
ama anu Yahuda ba na abangga banggoasisianu
Yahuda hen, a bu bwu ba ashishi né ta su ila iru
nggL.”

24 Nggo Bulu a so re meme u Festu a nggarr ito
na ku di, “Bulu, uwa ila! Ibre ta anko imuwa yi i
du uwa tala.”

25 Bulu a ddu ma di, “Ingga si la hen, ankpye
Festu. Are ka nggo ingga ko re nggo a si are ajiji,
i wre ingga i da ka. 26 Uttu Agripa mi a hi are Kka,
imayoiduingga sore sama niisisununggo ingga
hi di a hi aseki angga ka a si ajiji, a si na ka sharri
mu hen. 27 Uttu Agripa, uwa kpanye na aseki ka
nggo abi kpa are ba a charr da nggo? Inggaihidu
uwa kpanye na ka.”

28 Uttu Agripa a ddu Bulu di, “Uwa kye du uwa ka
ka ingga ki uniga Kristi ni ikuso ntsi inggi yi?”

29 Bulu a ddu ma di, “Ka ntsi, ka 1 ta anko, ibarr
imungga inggiisidi Abachibuduuwanaabangga
banggoasowoingganireyiweabusinatiingga
ise,na busama na ache angga ka yo mre.”

30 Mre uttu wa tuku ugona wa, u Banisi na
abanu ba wemi a gru kri kikri. 31 Na share nggo
na ddu ikpa di, “Ugo nggo a si na inkindirr yi nggo
ima a bungu ma ka gri ma ku harr hen.”

32 Agripa a ddu Festu di, “Ka du ugo nggo a si ba
ure ku na kuma nu Kayisa wa ku hen a ka ttu ma
ttungo.”

27

A du Bulu ga ijirrigi i amasirr kuma nu Roma

INggo a kpanye di inta bu kuma ni Italiya, na ka
Bulu tuku abi kri harr abanu anu Juliyo, ankpye a
inkirr i abi ta iku i Roma yi nggo a yo yi di, “Inkirr
i Kayisa Agostu.” 2 Inta i rri ni ijirrigi i amasirr
nggo so zhi nu Adramitiyu ni i ta so kuma ni ighu
iunddu amasirr yi nggo si na anga ka Asiya nggo.
Inta ga ijirrigiyi share. Arristaku anu Makidoniya
nggo zhi ni ighu nu Tesalonika a ga inta.

3 Inta zzu na ambre ka ni rri nu Sido. Juliyo
a na wre ku Bulu na du ma ku kye akpukpama
du ba nu ma aseki ka nggo a zha na undu na ka
nggo. 4Inta gru kuchi nu uzirr ku, unddunddu
ku u so go ni turr inta tankpami, inta kye ni hun
hin hun ga unddu ku Sayiprosi, ighu wanggo nggo
a si na atsutsu ka amasirr ka nggo. 5Inta kucha
inyi wa ni kashirr i anga ka Silisiya tuku Pamfiliya
ni nga nu Mirra nu Lisiya. 6 Nabo ankpye abi
ta iku wa a hi ijirrigi 1 so zhi nu Alezandra ni ta

kuma ni Italiya, mre na di inta i rri na yi. 7Inta
1 darr ni jjirrigi yi bwemi Ki ivi shishemi ni ki
iha bari ni rri nu unddu inyi ku igbu nu Kinidu.
Unddunddu ku u han inta ni kuchi nu uzirr ku ga
anga nggo inta i so kuma nggo. Inta kye ni darr
ba ni ighu nu Salimone, wre ku igbu nu Kreti wa
nggo a sinaatsutsu ka amasirr ka a bu chirrkiinta
unddunddu ku. 81Inta so darr ga unddu inyi ku ni
kiiha barininga niinkla numa a yo yidi, inkla Izu
[jirrigi Zizi, i si ta anko zhi ni Lasiya hen.

9Inta i so tanko. Uzirr ku mi u gru ki isisu, nu
nggo uhwa ku uwurr ku unddunddu ku u ka ma

ba, nggo Azhibarr Inggurr Ila Ure™ wa a ka vu sarr
ba. Mre u Bulu & nu ba amarr di, 10 “Akpukpa mu,
ingga ikye inta ti darr ziza nggo ijirrigi imunta yi
mi ni iki yi nggo ijirrigi yi i vu yi nggo i ta na ki
ndanda, anishirr mi a ta ki.” 11 Ankpye abi ta iku
wa a kpanye ni inkindirr yi nggo ankpye ni jjirrigi
wa tuku akikye wa a da nggo, na si kpanye nu ure
ku Bulu ku hen. 12Inkla izu ijirrigi yii si wre nggo
a ka so nabo ma nu umvru ku ni kre yi hen. Ima
yo du igarr anishirr yi a gru gbhirr uzirr ku kye hi
di aba ka ku rri nu Fonika. Fonika a si ni ighu nu
Kreti nggo kri na atsutsu ka amasirr nggo. Abubo
azuijirrigiiamasirr wanggo a senabo akrisharri
ku unddunddu ku.

Unddunddu u go ni inyi wa
13Unddunddu ntsi u gru so go zhi ni ikashirr, abi
na undu ni ijirrigi ba a kye di aba a ta na inkindirr

* 27:9 Azhibarr InggurrIla Ure wa: Ani Yahuda a di zu azhi anggo
niise ki azhi a wre a Abachi. Azhibarr ama a di si kuma niiviise yi
nggo unddunddu undanda u di gru ni inyi wa.

yi nggo a zu ni isisurr di aba ta na nggo. Na gru
ttu inkpu inklo yi nggo di lo ijirrigi yi zu ni inkla
iyirr ssuzzu na amasirr wa, na darr ijirrigi yi so ga
unddu ku Kreti. 14 Mre unddunddu unkpi, nggo
u di go zhi ni ikatu i anza ambre, u gru go zhi ni
ighu wa nggo amasirr wa a ka ma yo na atsutsu
nggo. 15Unddunddu ku u nggurr niijirrigi. Ijirrigi
ima chankarr ni turr unddunddu ni kuma, inta
kye ni ba ttungo ni turr yi, ni du yi ka so ga inkla yi
nggo unddunddu ku so ba. 16 Unddunddu unkpi
ku u go inta gri nga na achi ka ivi ighu wa nggo
a ri Kawuda, amasirr wa a ka ma yo na atsutsu
nggo. Anga wa nggo inta i se nggo a kri sharri ku

unddunddu ku. Inta i tsi kakami nu unddunddu
ku ku ni narr uddu uvutsa ku kpa. 17 Abi darr

fjirrigi ba a gha uddu uvutsa ku ni yo ni jjirrigi
yi, na lo ijirrigi yi na azhizhi kago. Nu nggo a kru

di ijirrigi yii ta ku rri nu ugbuhun ku Sirriti,t ni
Libiya, ima yo i du ba a ttu upri inkru ku tuku
iki inuma yi nggo i di zi ba ni turr ijirrigi yi nggo,
na ttu ijirrigi yi ttungo du unddunddu ku u turr
yi ni so kuma. 18 Nu nggo unddunddu ku u ka ni
so go kakami nggo, aba zzu na ambre ka na ddu
iki numa yi nggo ijirrigi yii gri nggo a so tu surr
nu umi ku amasirr ku. 19U nu tarr wa zizo aba
ddu aseki anuma ka niijirrigiyitu surr na amasirr

wa. 20Inta ma ivi shishemi sama ni hi azhi ni si hi
intsintse hen, unddunddu ku u ka ni so go kakami,

inta ttuisisurr glo diinta ta ssuzzu zizini ijirrigi yi.
21 Nggo anishirr ba a so ta anko sama ni iri
inkindirr, u Bulu a gru kri na ddu ba di, “Amuya,

T 27:17 Ssirriti: Inkla inuma nggi hinga nu unddu inyi ni Libiya,
nggo amasirr wa a si ta hen.

ka di imba i wo ki ingga ni si di inta i gru nu Kreti
hen, inta ka si ki iha inggi yi ni vu aseki angga ka
kahre ma mi hen. 22Ziza nggo ingga i barr imba,
vu isisurr. Uyirr amba a si ta ttu hen, ijirrigi yi mu
i ta na ki ndanda. 23 Unitu a Abachi wanggo nggo
ingga i di ga ma ni di barr ma nggo a nga ni kri
ki ingga nu ungo yirr ni ibittu, 24 na ddu ingga di,
‘Si kru isisu hen Bulu, uwa ta kri na age ka Kayisa
wa. Abachi nggo a di na wre ku uwa nggo a ta
kpa anishirr ba nggo imba i so zirr ma mi nggo a
ttungo.” 25 Meme nggo amuya, imba bu vu isisurr.
Ingga hi Abachi a ta na inkindirr yi nggo a da ki
ingga nggo. 26 Ni ima mi unddunddu ku ta turr
inta ko ni inkla krizhizhi numa nggo amasirr a ka
yiyo na atsutsu nggo.”

27 Ni ibittu na azhibarr awurr nu nes wa, und-
dunddu ku u turr inta kago ni inyi nu Mediter-
reniya wa. Na atsutsu ka ibittu ka, uwa zzu ku abi
darr ijirrigi ba diinta i ko ki ywhiywhirr nu unddu
kuinyiku. 28 Abaizhizhiitsarritaiamasirr aloni
inkpuinklonatuyituyonaamasirrwa, wrebabu
hiitaiamasirr yi. Uwa siimita iso itarr niitangbha
(37). A sha sona gru tsarr kye zizo amasirr wa a si
imitaisoitarr niitangba (27). 29 Akrudiijirrigiyii
ta ku nggurr na angbinta, na vu ankpi anklo ane a
lo yi zu nu ugo, ni inkla iyirr, na ko barr Abachi di
ambre a bu nggarr. 30 Abi di darr ijirrigi ba a gru
ko ssu anko wa nggo aba ta kru share. A ba uddu
uvutsa ku a tu yo na amasirr wa, na gruna da aba
ta ku lo ankpu inklo numa ngga tu surr ni ichi i
ijirrigi yi. 31 U Bulu a ddu ankpye abi ta iku wa na
abi ta iku ba di, “Abikye jjirrigi angga ba a ta si so

ni inta ba ni jjirrigi hen, imba ta ki ni ijirrigi inggi
yi.” 32 Abi ta iku ba a gru sarr azhizhi ka kahre na
du uddu uvutsa ku u gu kuma.

33 Ambre a nise nggarr hwa hwa, u Bulu a tsi ku

anishirr ba ango wemi di a bu zha ila a ri. A ddu
ba di, “Imba i ki ivi iwurr ni ine inggi ni so sama
ni iri inkindirr. 34 Ingga tsi ki imba ango kpa ila ri,
wre ki imba bu so tsitsirr ni si ki hen. Infunfutu
iyirrisita nado ki imba hen.” 35 Bulu & da meme
nggo, na ba unfonfo na nyarr ku Abachina ashishi
ka anishirr ba, na mi ma ta. 36 Anishirr ba a vu
isisurr gri na gru kpa ila ri wemi. 37 Inta wemi ni
fjirrigi yiisi anishirr ayiyirr aha ni iso tangba na
tani (276). 38 Anishirr ba a ri shi wemi nggo na gru

ddu alikama ka wemi a tu surr na amasirr wa du
ijirrigi yiikaki futtuttu.

Inggarriijirrigiyi

39 Nggo ambre ka a nggarr, abikye ijirrigi ba a
kye unddu ku amasirr ku chankarr na si hi inkla
yi nggo aba a se hen. A hi inkla inuma i ttu itu
na amasirr wa nga na abi, na gru da aba ta turr
jjirrigi yi ssuzzu nga nabo. 40 A gye ankpu inklo ka
nggo di lo jjirrigi yi zu ni inkla iyirr nggo, na du
ka jirri na amasirr wa. Na ddu azhizhi ka nggo di
lo unkunkurr ku idarr ijirrigi ku nggo. Mre na gi
upri inkru ku ni ichi i ijirrigi yii zirr nggo ijirrigi
yiigru so gu ga unddunddu ku kuma nu unddu
ku amasirr ku. 41 Jjirrigi yi ka ni ku nggurr nu
ugbuhun ku. Itu ijirrigi yi i ku harr, ankinkirr ka
a hlo ugo ku nggarr.

42 Abi ta iku ba a na anko wa nggo aba ta ngi abi
kri iharr ba wemi, wre ba bu si darr ssuzzu hen.

43U Juliyo, ankpye a abi ta iku wa a zha anko du
uwa ka kpa Bulu ttungo, na han abi ta iku ba nina
inkindirr yi nggo a zha di aba a tana yi nggo. Ana
meme nggonaduabanggabanggo ahiidarr nggo,

a tu rri na amasirr wa na so darr kuchi kuma na
abi. 44 Abanu ba a vu ankpunkpu nkinkurr ka na

ankpu ijirrigi ka gri na darr na ga ba. Inta wemi
na meme yo ni ssuzzu zizi nga na abl.

28

Bulu anga nu Malta
INggointa ssuzzu zizi nga nu unddu ku amasirr
ku, aba a da ki inta di a yo inkla ima yi nggo krina
atsutsu ka amasirr ka di Malita. 2 Abiigbu ba a kpa
inta zizi. Ahru a so ku, umvru u su, aba a mu uru

di inta vri. 3 Bulu & vu infinfla inkinkurr so surr
nu uru ku, iwad a wo issu iru yi na gru ssuzzu ni

tse Bulu nu ungo na klo ku na ku. 4 Nggo abi igbu
ba a hi iwa wa ni klo ku Bulu nu ungo ku na ddu
ikpa di, “Ugo wanggo a siuni ngu unushirr. Niifirr
ssuzzu ima yi na amasirr wa mi, azhi* a amasirr
wa nggo a di du anishirr a ki iha ku ikpala imbarr
yi a ta ngu ma.” 5 Bulu mi ungo ku iwa wa a jaku
nu uru ku na si na ku inkindirr hen. 6 Abi ighbu ba
a kye diukpa ku Bulu ku utassu, kaBuluatagruji
jakuiku. A so ta anko na si hiinkindirr na ku Bulu
hen, na kasarr da na amarr ambarr ka di Bulu a si
abachi.

7 Bazhi nabo na kuma ni izzuzzu i Pubilu,
ankpye unkpi uni kye ighu wa, a si ta anko hen.

28:4 Azhi a amasirr wa: Anishirr ba a kye di a yo azhi anuma
na amasirr mudiIna Narrnarr. Azhi ama yo a taka nga ni ki amimi
anishirr ba iha.

A kpa inta zizi, inta ki ivi itarr ni se abichirr ama.
8 Aki a Pubilu wa a sama nu ukpa kyekye na kurr
ko wri kpakpa ku umvruy, ine ihan ma uwa so
kahre ayiyi. Bulu a rri kuma ku kye ma, na barr
Abachi, na sa ango na ku, uwa wre. 9 A na meme
nggo abu lolo abanu ba ni ighu wa a nga, uwa a

barr aba wemi a wre. 10 A ni inta aseki shishemi
inta ta gru ni ijirrigi yi aba a surr ki inta aseki

anuma nggo inta ta na undu na ka nu uzirr ku
nggo.

Anu Bulu a gru nu Malta kuma nu Roma

11 Inta ki ihwa itarr ni gru ga ijirrigi i amasirr
yi nggo 1 zhi nu Alezandra. A yo yi di, “Anazhi
Ahe,” (Kasto tuku Poluku). A na ba aha mi sa ni
itu ijirrigi yi. I kri nu Malta zhi na aba mu. 12Inta
ga yininga nirriniigbu nu Surraku ni ki ivi itarr
nabo. 13 Ni gru nabo nga nu Regimu. Ambre ka
nggarr unddunddu u gru so go zhi ni kashirr, inta
ikiiviihanirrinuPutiyoli. 4Intaihiabiga abanu
nabo, aba a diinta i so na ba ki isati iyirr. Mre inta
i nga nu Roma. 15 Amuya ba nu Roma a wo inga
imunta yi na gru zhi ni ighu yi ghagbamu nga ni
inta ba nu Udu ku Apiyo tuku Ako a Kpa Abichirr
Atarr wa. Bulu a hi ba na nyarr ku Abachi, na kaki
kyekye kakami. 16 Nggo inta i rri nu Roma nggo, u
Bulu ku so na nkpama na zu ku uni ta iku di a bu
so gbye ma.

Bulu are ure ku Abachi ku nu Roma
17A ki ivi itarr u Bulu a yo ankpinkpye ba ani
Yahuda ba niissubi. A nga ninggurr binggo, uwa
a ddu ba di, “Amuya, ingga i si na inkindirr in-
danda ku aba akonta ba hen, ni si vu sarr ku aseki

ka nggo akiki amunta a di na ka hen, aba vu ingga

nu Urushalima a nu anu Roma ba. 18 Anu Roma
ba a bi ure umungga ku kye na si hi inkindirr

indanda ni ingga ku hen, na da aba ta ttu ingga
ttungo. 19 Ani Yahuda ba a ka. Nggo ingga kye
chankarr ni ba ure ku ni nga nu Kayisa ku. Meme
mi ingga si da di anishirr amungga a na ki ingga
ndanda hen. 20Ima yo di ingga da di ingga ta hi
imbanireniimbaba. Ayoingganaache anggaka
ku Atiko wanggo nggo ani Israila ba a surr ashishi
na ku nggo.”

21 Aba a ddu ma di, “Inta i si kpa ungbamvu
numa zhi nu Yahudiya ku inga imuwa yi hen.
Uyirr nu umi ku amuyirr amunta a si zhi nabo na
ni da ki inta inkindirr indanda ni itu imuwa hen.
22Niima mi, inta zha di inta ta wo amarr amuwa
nu nggo a re ndanda ni itu i nggurr bi yi nggo uwa
se nu umi nggo.”

23 A zu ivi i nggurr bi nu Bulu ku, anishirr
shishemi a nga ni inkla yi nggo Bulu a di so. Uwa
sodibre ba are ka ittuiAbachiyizhi na ambre ma
ni ibittu. A kri karrkarr du uwa ta du ba kpanye

nu ure ku Yesu ku zhi na Are ka Musa tuku icharr
i Abi kpa are yi. 24 Abanu ambarr ba a kpanye

nu ure umaku, abanu ba a si kpanye hen. 25 A re
varrvarr ku ikpa, na ga ki na nkanka, nggo u Bulu
a da di, “Ima ma nggo Izhi Iwre yi i du Ishaya uni
kpa are Abachi wa a da di:

26 « ‘Kuma ku da ku anishirr angga ba di,

“Imba ta wo, ni wo yo mre ni ta ssurr achi ka

inkindirr yi nggo imba i wo nggo;
imba ta kye kakami ni si ta kye hi hen.”
27 A singgo isisurrianishirr angga ba i tsi kakami;

a ka si wo ure na atu ambarr ka hen,
na ttu ashishi ambarr ka.
Naka diisisimeme hen, ashishi ambarr ka ka kye

hi,
atu ambarr ka ka wo ure,
isisurr imbarr yii ta hi inkindirr krizhizhi mi
aba ka kanga ni ingga ku, ingga ka du ba wre.” ”f

28 Ni ikikre yi Bulu a ddu ba di, “Imba bu hi di
Abachi a zha du uwa ta kpa abangga ba nggo a si
si anu Yahuda hen ttungo! Aba a ta shirr atu na
ku.” [ 29Nggo Bulu a re kre, anu Yahuda ba re kisa
kakami ni ikpa na ga share.]

30 Bulu so ki ase aha ni iko yi ihan inklo, na so di
kpa anishirr ba wemi nggo a di so nga na ku. 31 Na
so dibre are ka Ittui Abachi yi, na bre are ka Atiko
Yesu Kristi, sama niisisu. Undurr a si han ma hen.

T 28:27 Kye zizo Ishaya 6:9-10.

